МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ 

12 ДУГААР САРЫН 12-НЫ  ӨДӨР /ПҮРЭВ ГАРАГ/-ИЙН НЭГДСЭН 

ХУРАЛДААНЫ ТЭМДЭГЛЭЛИЙН ТОВЬЁГ
	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-20

	  2.
	Хуралдааны дэлгэрэнгүй тэмдэглэл: 
	22-30

	
	1.Өргөн нэвтрүүлгийн тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
2. “Хууль хэрэгжүүлэх зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/
3.Монгол Улсын 2020 оны төсвийн тухай болон Нийгмийн даатгалын сангийн 2020 оны төсвийн тухай хуульд хэсэгчлэн, хамт батлагдсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Монгол Улсын Ерөнхийлөгчийн хориг /2019.12.03/
4.Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хориг /2019.12.03/
5.Инновацийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/
6.”Монгол Улсын Их Хурлын 2019-2024 оны стратегийн төлөвлөгөө батлах тухай” Улсын Их Хурлын тогтоолын төсөл /хэлэлцэх эсэх/
7.Ази, Номхон далайн худалдааны хэлэлцээрийг соёрхон батлах тухай хуулийн төсөл
8.Хот, суурины усан хангамж, ариутгах татуургын ашиглалтын тухай хуульд нэмэлт оруулах тухай хуулийн төсөл /анхны хэлэлцүүлэг/
9.Далай ашиглах тухай хуулийн шинэчилсэн найруулгын төсөл /хэлэлцэх эсэх/
	22-30
30-32

32-54

54-74

74-80

80-84
84-87
87-89
89-99


Монгол Улсын Их Хурлын 2019 оны намрын ээлжит чуулганы 

12 дугаар сарын 12-ны өдөр /Пүрэв гараг/-ийн нэгдсэн 
хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр хуралдаан 10 цаг 55 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
Чөлөөтэй: О.Баасанхүү, Ё.Баатарбилэг, Х.Баделхан, Б.Бат-Эрдэнэ, Б.Батзориг, О.Батнасан, Ц.Даваасүрэн, Б.Жавхлан, Ж.Мөнхбат, Д.Мурат, Л.Оюун-Эрдэнэ, Н.Оюундарь, Я.Санжмятав, Д.Тэрбишдагва, Ч.Улаан, Ц.Цогзолмаа, Н.Цэрэнбат;


Эмнэлгийн чөлөөтэй: Д.Ганболд;


Тасалсан:Т.Аюурсайхан, Б.Наранхүү, Н.Номтойбаяр, Ш.Раднаасэд, Д.Сумъябазар, Б.Энх-Амгалан;


Хоцорсон: Ж.Батзандан-2 цаг, О.Содбилэг-1 цаг 40 минут, Д.Цогтбаатар-1 цаг 20 минут, Ж.Энхбаяр-1 цаг 40 минут.

Хэлэлцэх асуудалтай холбогдуулан Улсын Их Хурлын гишүүн С.Жавхлан, Х.Нямбаатар нар үг хэлж, Улсын Их Хурлын дарга Г.Занданшатар тайлбар хийв.

Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Н.Амарзаяад Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.


Нэг.Өргөн нэвтрүүлгийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Харилцаа, холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, мөн хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Мэдээллийн агуулга, чанар, стандартын зохицуулалт, мониторингийн хэлтсийн дарга Н.Тогтохсүрэн, мөн хэлтсийн дарга Ч.Оюунгэрэл, Оюуны өмчийн газрын Захиргаа, удирдлагын хэлтсийн дарга С.Ганзориг, Монголын телевизүүдийн холбооны гүйцэтгэх захирал Т.Ганзул, мөн холбооны гишүүн, “Монгол” телевизийн захирал Г.Бат-Эрдэнэ, “ДДЭШ ТВ” ХХК-ийн дэд захирал Ц.Пүрэвдорж, “Скаймедиа корпораци” ХХК-ийн Хүний нөөц, Хууль, эрх зүйн албаны захирал Ө.Жамбалсүрэн, Харилцаа холбоо, мэдээллийн технологийн хэлтсийн дарга А.Золзаяа нар оролцов.
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх А.Солонго, Б.Хатантуул нар байлцав.
Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Д.Тогтохсүрэн танилцуулав.
Байнгын хорооны танилцуулгатай холбогдуулан Улсын Их Хурлын гишүүн М.Оюунчимэг, М.Билэгт, Л.Мөнхбаатар нарын тавьсан асуултад Харилцаа, холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир нар хариулж, тайлбар хийв.
Өргөн нэвтрүүлгийн тухай хуулийн төсөл болон хамт өргөн мэдүүлсэн хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Төрийн байгуулалтын байнгын хорооны дэмжсэн санал:
Г.Занданшатар: 1.Төслийн 7 дугаар зүйлийн 4 дэх хэсэгт доор дурдсан агуулгатай 7.4.6 дахь заалт нэмэх:
“7.4.6.гадаадын хөрөнгө оруулагч этгээдэд радио, телевизийн газрын сүлжээний болон өргөн нэвтрүүлгийн радио, телевизийн үйлчилгээ эрхлэх тусгай зөвшөөрөл олгохыг хориглох.” гэсэн саналыг дэмжье гэсэн санал хураалт явуулъя.

Зөвшөөрсөн

37

Татгалзсан

  7

Бүгд


44

84.1 хувийн саналаар дэмжигдлээ.

2.Төслийн 18 дугаар зүйлийн 18.1 дэх хэсгийг доор дурдсанаар өөрчлөн найруулах:

“18.1.Хуулийн этгээд нь өргөн нэвтрүүлгийн үйлчилгээний дараах төрлийн тусгай зөвшөөрлийг нэгээс илүүг буюу давхар эзэмшихийг хориглоно:
18.1.1.радио, телевизийн газрын сүлжээний үйлчилгээ; 

   
18.1.2.олон суваг дамжуулах үйлчилгээ;
18.1.3.өргөн нэвтрүүлгийн радио, телевизийн үйлчилгээ.” гэсэн саналыг дэмжье гэсэн санал хураалт явуулъя.

Зөвшөөрсөн

36

Татгалзсан

  8

Бүгд


44

81.8 хувийн саналаар дэмжигдлээ.

3.Төслийн 20 дугаар зүйлийн 20.2.1 дэх заалтыг доор дурдсанаар өөрчлөн найруулах:
“20.2.1.Өргөн нэвтрүүлэг хөгжүүлэх сангаас радио, телевизэд хөрөнгө хуваарилах шалгуур үзүүлэлтэд үндэсний бүтээлийн хувь хэмжээний шаардлага хангасан болон олон нийтэд хүртээмжтэй байдлыг харгалзана.” гэсэн саналыг дэмжье гэсэн санал хураалт явуулъя.
Зөвшөөрсөн

36

Татгалзсан

  8

Бүгд


44

84.1 хувийн саналаар дэмжигдлээ.
4.Төслийн 30 дугаар зүйлийн 30.1.7.а. дахь дэд заалтыг доор дурдсанаар өөрчлөн найруулах:
“30.1.7.а.хүүхдийг зохисгүй агуулгаас хамгаалахад чиглэсэн радио, телевизийн хөтөлбөрийн дүрэм;” гэсэн саналыг дэмжье гэсэн санал хураалт явуулъя.

Зөвшөөрсөн

35

Татгалзсан

  9

Бүгд


44

79.5 хувийн саналаар дэмжигдлээ.

5.Засгийн газрын тусгай сангийн тухай хуульд нэмэлт оруулах тухай хуулийн төслийн 2 дугаар зүйлийн “Энэ хуулийг ... оны .... дугаар сарын ...-ны өдрөөс эхлэн дагаж мөрдөнө.” гэснийг “Энэ хуулийг Өргөн нэвтрүүлгийн тухай хууль хүчин төгөлдөр болсон өдрөөс эхлэн дагаж мөрдөнө.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

38

Татгалзсан

  7

Бүгд


45
86.4 хувийн саналаар дэмжигдлээ.

Хоёр.Найруулгын саналуудыг бүхэлд нь уншиж, нэг санал хураалт явуулав.
Г.Занданшатар: 1.Өргөн нэвтрүүлгийн тухай хуулийн төслийн 20 дугаар зүйлийн гарчгийн “сан” гэснийг хасах, 31.1 дэх хэсгийн “дараах” гэснийг “энэ зүйлд заасан” гэж өөрчлөх;
2.Засгийн газрын тусгай сангийн тухай хуулийн төслийн 1 дүгээр зүйлийн 6.4.25, 219.1 дэх хэсгийн “нэвтрүүлгийг ” гэснийг “нэвтрүүлэг” гэж, “5.4.22.Үндэсний” гэснийг “5.4.43.Өргөн” гэж тус тус өөрчлөх гэсэн найруулгын саналыг дэмжье гэсэн санал хураалт явуулъя.

Зөвшөөрсөн

39

Татгалзсан

  5

Бүгд


44

88.6 хувийн саналаар дэмжигдлээ.

Г.Занданшатар: 1.Өргөн нэвтрүүлгийн тухай хуулийн төслийг бүхэлд нь батлах санал хураалт явуулъя.

Зөвшөөрсөн

37
Татгалзсан

  7
Бүгд


44

84.1 хувийн саналаар хууль батлагдлаа.

2.Хамт өргөн мэдүүлсэн, Өргөн нэвтрүүлгийн тухай хуулийг дагаж мөрдөх журмын тухай хуулийн төслийг бүхэлд нь батлах санал хураалт явуулъя.

Зөвшөөрсөн

38
Татгалзсан

  6
Бүгд


44

86.4 хувийн саналаар хууль батлагдлаа.

3.Харилцаа холбооны тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн

38

Татгалзсан

  6

Бүгд


44

86.4 хувийн саналаар хууль батлагдлаа.

4.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн

38
Татгалзсан

  5
Бүгд


43
88.4 хувийн саналаар хууль батлагдлаа.

5.Засгийн газрын тусгай сангийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн

37

Татгалзсан

  6

Бүгд


43

86.0 хувийн саналаар хууль батлагдлаа.

6.Зар сурталчилгааны тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн

38

Татгалзсан

  5

Бүгд


43

88.4 хувийн саналаар хууль батлагдлаа.

Уг асуудлыг 11 цаг 23 минутад хэлэлцэж дуусав.
Хоёр.“Хууль хэрэгжүүлэх зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх А.Солонго, Б.Хатантуул нар байлцав.
Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн Ц.Мөнх-Оргилын тавьсан асуултад Улсын Их Хурлын гишүүн Д.Тогтохсүрэн хариулж, тайлбар хийв.
Г.Занданшатар: Байнгын хороо тогтоолын төслийг анхны хэлэлцүүлгээр батлах гэсэн горимын санал гаргасныг дэмжье гэсэн санал хураалт явуулъя.

Зөвшөөрсөн

32

Татгалзсан

11

Бүгд


43

74.4 хувийн саналаар горимын санал дэмжигдлээ.

Г.Занданшатар: “Хууль хэрэгжүүлэх зарим арга хэмжээний тухай” Улсын Их Хурлын тогтоолын төслийг бүхэлд нь батлах санал хураалт явуулъя.

Зөвшөөрсөн

30

Татгалзсан

13

Бүгд


43

69.8 хувийн саналаар тогтоол батлагдлаа.
Уг асуудлыг 11 цаг 56 минутад хэлэлцэж дуусав.
Гурав.Монгол Улсын 2020 оны төсвийн тухай болон Нийгмийн даатгалын сангийн 2020 оны төсвийн тухай хуульд хэсэгчлэн, хамт батлагдсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Монгол Улсын Ерөнхийлөгчийн хориг 
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга З.Энхболд оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, референт П.Хулан, Төсвийн байнгын хорооны ажлын албаны зөвлөх Б.Гандулам, Ё.Энхсайхан, референт С.Дунжидмаа нар байлцав.
Ерөнхийлөгчийн хоригийг Монгол Улсын Ерөнхийлөгчийн Тамгын газрын дарга З.Энхболд, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Гарамжав, Төсвийн байнгын хорооноос гаргасан санал, дүгнэлтийг Улсын Их Хурлын гишүүн  Н.Амарзаяа нар танилцуулав.

Ерөнхийлөгчийн хориг болон Байнгын хороодын санал, дүгнэлттэй холбогдуулан Улсын Их Хурлын гишүүн Я.Содбаатар, Г.Тэмүүлэн, С.Эрдэнэ, Н.Учрал, Б.Баттөмөр нарын тавьсан асуултад Төсвийн байнгын хорооны дарга Б.Чойжилсүрэн хариулж, тайлбар хийв.
Улсын Их Хурлын гишүүн Д.Эрдэнэбат, М.Оюунчимэг, Ч.Хүрэлбаатар, Б.Баттөмөр нар үг хэлэв.

Г.Занданшатар: 1.Улсын Их Хурал 2019 оны 11 дүгээр сарын 13-ны өдөр баталсан Монгол Улсын 2020 оны төсвийн тухай хуулийн 2 дугаар хавсралтад заасан 2020 оноос эхэлж 2021, 2022 он дамжин хэрэгжих  381 төсөл, арга хэмжээнд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.
 

Зөвшөөрсөн

28


Татгалзсан

12


Бүгд           

40


70.0 хувийн саналаар дэмжигдлээ.
 
            2.Улсын Их Хурал 2019 оны 11 дүгээр сарын 13-ны өдөр баталсан Монгол Улсын 2020 оны төсвийн тухай хуулийн 8 дугаар зүйлд заасан 1 их наяд 828 тэрбум 930.3 сая төгрөгийн санхүүжилтээс 381 төсөл, арга хэмжээний 2020 онд санхүүжих дүнг хасахаар хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

30


Татгалзсан

11


Бүгд           

41


73.2 хувийн саналаар дэмжигдлээ.
           3.Улсын Их Хурал 2019 оны 11 дүгээр сарын 13-ны өдөр баталсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

30


Татгалзсан

11


Бүгд           

41


73.2 хувийн саналаар дэмжигдлээ.
           4.Улсын Их Хурал 2019 оны 11 дүгээр сарын 13-ны өдөр баталсан Нийгмийн даатгалын сангийн 2020 оны төсвийн тухай хуулийн 3 дугаар зүйлээр батлагдсан Нийгмийн даатгалын сангийн орлогод нийгмийн даатгалын шимтгэлийн 2020 онд нэмэгдэх хувь, хэмжээний нэмэгдлээс төвлөрөхөөр тооцоологдсон 174.2 тэрбум төгрөгийн хэмжээнд хэсэгчлэн тавьсан Ерөнхийлөгчийн хоригийг хүлээн авах нь зүйтэй гэсэн саналыг дэмжье гэсэн санал хураалт явуулъя.
 

Зөвшөөрсөн

21


Татгалзсан

20

Бүгд           

41


51.2 хувийн саналаар дэмжигдлээ.
 
           5.Улсын Их Хурал 2019 оны 11 дүгээр сарын 13-ны өдөр баталсан Нийгмийн даатгалын сангийн 2020 оны төсвийн тухай хуулийн 4 дүгээр зүйлээр батлагдсан Нийгмийн даатгалын сангийн зарлагад нийгмийн даатгалын шимтгэлийн 2020 онд нэмэгдэх хувь, хэмжээний нэмэгдлээс төвлөрөн зарцуулагдахаар тооцоологдсон 174.2 тэрбум төгрөгийн хэмжээнд хэсэгчлэн тавьсан Монгол Улсын Ерөнхийлөгчийн хоригийг хүлээн авах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн

13


Татгалзсан

28


Бүгд           

41


31.7 хувийн саналаар дэмжигдсэнгүй.
 
            Улсын Их Хурлын дарга Г.Занданшатар Монгол Улсын “Ерөнхийлөгчийн хоригийн тухай” Улсын Их Хурлын тогтоолын төслийн эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /13.05/

Улсын Их Хурлын даргын захирамжаар “Нийгмийн даатгалын санд учруулсан хохирлыг буруутай этгээдээр нөхөн төлүүлэх арга хэмжээг зохион байгуулах, хяналт шалгалтыг хэрэгжүүлэх” талаар Улсын Их Хурлын гишүүн Б.Жавхлангаар ахлуулсан ажлын хэсэг ажиллах болсныг мэдээлэв.


Уг асуудлыг 12 цаг 04 минутад хэлэлцэж дуусав.
Дөрөв.Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хориг 
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга З.Энхболд, Монголын хуульчдын холбооны Удирдах зөвлөлийн гишүүн Ж.Хунан, мөн холбооны Мэргэжлийн дүрэм, ёс зүйн хорооны дарга Н.Баасанжав, Тамгын газрын дэд дарга Ш.Жолбарс, өмгөөлөгч Д.Түвшинтамир нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, референт П.Хулан, Г.Гантулга нар байлцав.
 
Ерөнхийлөгчийн хоригийг Монгол Улсын Ерөнхийлөгчийн Тамгын газрын дарга З.Энхболд, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнх-Оргил нар танилцуулав.

 
Үдээс өмнөх хуралдаан 2 цаг 15 минут үргэлжилж, 75 гишүүнээс 41 гишүүн ирж, 54.7 хувийн ирцтэйгээр 13 цаг 10 минутад завсарлав. 
 

Үдээс хойших хуралдаан 15 цаг 30 минутад эхлэв. 


Чөлөөтэй: Н.Амарзаяа, О.Баасанхүү, Ё.Баатарбилэг, Б.Бат-Эрдэнэ, Б.Батзориг, О.Батнасан, Ц.Даваасүрэн, Б.Жавхлан, Ж.Мөнхбат, Г.Мөнхцэцэг, Л.Оюун-Эрдэнэ, Н.Оюундарь, Я.Санжмятав, Д.Сарангэрэл, Б.Саранчимэг, Д.Тэрбишдагва, Ч.Улаан, Ц.Цогзолмаа, Н.Цэрэнбат, Б.Чойжилсүрэн, Л.Элдэв-Очир, С.Эрдэнэ, Д.Эрдэнэбат;


Эмнэлгийн чөлөөтэй: Д.Ганболд;


Тасалсан: Ж.Батзандан, Б.Наранхүү, Ш.Раднаасэд, Д.Сумъяабазар, Б.Ундармаа;


Хоцорсон: Ж.Бат-Эрдэнэ-1 цаг 43 минут, Л.Болд-47 минут, А.Ундраа-1 цаг 40 минут, Д.Цогтбаатар-1 цаг 35 минут, Б.Энх-Амгалан-39 минут, Л.Энх-Амгалан-45 минут, Ж.Энхбаяр-50 минут, Н.Энхболд-40 минут.
Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийг үргэлжлүүлэн хэлэлцэв.
Ерөнхийлөгчийн хориг болон Байнгын хорооны санал, дүгнэлттэй холбогдуулан Улсын Их Хурлын гишүүн М.Билэгт, Н.Учрал, Б.Пүрэвдорж нарын тавьсан асуултад Улсын Их Хурлын гишүүн Ц.Мөнх-Оргил, Монгол Улсын Ерөнхийлөгчийн Тамгын газрын дарга З.Энхболд, Монголын хуульчдын холбооны Тамгын газрын дарга Ш.Жолбарс, мөн холбооны Удирдах зөвлөлийн гишүүн Н.Баасанжав, өмгөөлөгч Д.Түвшинтамир нар хариулж, тайлбар хийв.

Улсын Их Хурлын гишүүн Ц.Мөнх-Оргил, Х.Нямбаатар нар үг хэлэв.

Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Г.Занданшатар: 1.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 1 дүгээр зүйлийн 1.1 дэх хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.
Зөвшөөрсөн

29

Татгалзсан

13
Бүгд


42

69.0 хувийн саналаар дэмжигдлээ.
2.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 7 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

12

Бүгд


41

70.7 хувийн саналаар дэмжигдлээ.

3.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 8 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

12

Бүгд


41

70.7 хувийн саналаар дэмжигдлээ.

4.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 9 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

28
Татгалзсан

13
Бүгд


41
68.3 хувийн саналаар дэмжигдлээ.

5.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 10 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

10

Бүгд


39

74.4 хувийн саналаар дэмжигдлээ.

6.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 11 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

11

Бүгд


39

71.8 хувийн саналаар дэмжигдлээ.

7.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 12 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

30
Татгалзсан

  9
Бүгд


39
76.9 хувийн саналаар дэмжигдлээ.

8.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 14 дүгээр зүйлийн 14.1.14 дэх заалтад хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

19
Бүгд


40

77.5 хувийн саналаар дэмжигдлээ.

9.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 14 дүгээр зүйлийн 14.1.15 дахь заалтад хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

10

Бүгд


40

75.0 хувийн саналаар дэмжигдлээ.

10.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 16 дугаар зүйлийн 16.4 дэх хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

11
Бүгд


40

72.5 хувийн саналаар дэмжигдлээ.

11.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 17 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

19

Бүгд


40

77.5 хувийн саналаар дэмжигдлээ.

12.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 18 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

32
Татгалзсан

  9
Бүгд


41
78.0 хувийн саналаар дэмжигдлээ.

13.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 19 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

13

Бүгд


42

75.6 хувийн саналаар дэмжигдлээ.

14.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 24 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

30
Татгалзсан

11
Бүгд


41

73.2 хувийн саналаар дэмжигдлээ.

15.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 27 дугаар зүйлийн 27.3 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31
Татгалзсан

10
Бүгд


41
75.6 хувийн саналаар дэмжигдлээ.                                                                                                                                                                
16.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 29 дүгээр зүйлийн 29.2 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

10 
Бүгд


41

75.6 хувийн саналаар дэмжигдлээ.

17.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 29 дүгээр зүйлийн 29.4 дэх хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

10 


Бүгд


41

75.6 хувийн саналаар дэмжигдлээ.

18.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 30 дугаар зүйлийн 30.3 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

10 

Бүгд


41

75.6 хувийн саналаар дэмжигдлээ.

19.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 31 дүгээр зүйлийн 31.5 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

10

Бүгд


41

73.2 хувийн саналаар дэмжигдлээ.

20.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 32 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31
Татгалзсан

10
Бүгд


41
75.6 хувийн саналаар дэмжигдлээ.

21.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 33 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

  8

Бүгд


41

78.6 хувийн саналаар дэмжигдлээ.

22.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 34 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

  8

Бүгд


41

78.6 хувийн саналаар дэмжигдлээ.

23.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 35 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

10
Бүгд


43
76.7 хувийн саналаар дэмжигдлээ.

24.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 36 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

32
Татгалзсан

11 

Бүгд


43
74.4 хувийн саналаар дэмжигдлээ.

25.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 37 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

31
Татгалзсан

12 

Бүгд


43
72.1 хувийн саналаар дэмжигдлээ.

26.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн Зургадугаар бүлэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

10 

Бүгд


43

76.7 хувийн саналаар дэмжигдлээ.

27.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн Долдугаар бүлэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

34
Татгалзсан

  9
Бүгд


43
79.1 хувийн саналаар дэмжигдлээ.

28.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийг дагаж мөрдөх журмын тухай хуульд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

30
Татгалзсан

13 

Бүгд


43
69.6 хувийн саналаар дэмжигдлээ.

29.Улсын Их Хурал 2019 оны 10 дугаар сарын 18-ны өдөр баталсан Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналыг дэмжье гэсэн санал хураалт явуулъя.

Зөвшөөрсөн

34
Татгалзсан

  9
Бүгд


43

79.1 хувийн саналаар дэмжигдлээ.

Г.Занданшатар: “Монгол Улсын Ерөнхийлөгчийн хоригийн тухай” Улсын Их Хурлын тогтоолын төслийг батлах санал хураалт явуулъя.  

Зөвшөөрсөн

31

Татгалзсан

12

Бүгд


43

72.1 хувийн саналаар тогтоол батлагдлаа. 
Улсын Их Хурлын дарга Г.Занданшатар “Монгол Улсын Ерөнхийлөгчийн хоригийн тухай” Улсын Их Хурлын тогтоолын төслийн эцсийн найруулгыг танилцуулав. Улсын Их Хурлын гишүүдээс тогтоолын эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын төслийн эцсийн найруулгатай танилцлаа. /16.28/

Уг асуудлыг 16 цаг 29 минутад хэлэлцэж дуусав.
Тав.Инновацийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.12.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Боловсрол, соёл, шинжлэх ухаан, спортын яамны Шинжлэх ухаан, технологийн бодлогын газрын дарга С.Мөнхбат, мөн яамны Инновацийн хэлтсийн даргын албан үүргийг түр орлон гүйцэтгэгч Д.Одгэрэл, тус яамны  Шинжлэх ухаан, технологийн бодлогын газрын мэргэжилтэн Ц.Намчинсүрэн, тус яамны Төрийн захиргааны удирдлагын газрын хуулийн хэлтсийн мэргэжилтэн Т.Туяацэцэг нар оролцов.
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Д.Мягмарцэрэн, референт Г.Баярмаа нар байлцав.
Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Н.Учрал танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Б.Баттөмөрийн тавьсан асуултад Улсын Их Хурлын гишүүн Н.Учрал, Боловсрол, соёл, шинжлэх ухаан, спортын яамны Шинжлэх ухаан, технологийн бодлогын газрын дарга С.Мөнхбат нар хариулж, тайлбар хийв.

Инновацийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Нийгмийн бодлого, боловсрол, соёл, шинжлэх ухааны байнгын хорооны дэмжсэн санал:
Г.Занданшатар: 1.Улсын Их Хурлын гишүүн Н.Учрал, А.Ундраа, М.Оюунчимэг, Ц.Цогзолмаа, Я.Санжмятав /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 3.1.17 дахь заалтын “үйл ажиллагаа явуулах таатай орчин бүрдүүлсэн,” гэснийг “үйл ажиллагаанд” гэж, “үйлчилгээ” гэснийг “дэмжлэг” гэж, мөн зүйлийн 3.1.18 дахь заалтын “чиглэсэн үйл ажиллагааг явуулах, эсхүл” гэснийг “дэмжлэг үзүүлэх,” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

20
Татгалзсан

19
Бүгд


39

51.3 хувийн саналаар санал дэмжигдлээ.

2.Ажлын хэсгийн гаргасан, Төслийн 1 дүгээр зүйлийн 121.1 дэх  хэсгийн “хувьцаагаа” гэсний дараа “үнэт цаасны арилжаа эрхлэх байгууллагаас гадуурх зах зээлд” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн

19
Татгалзсан

20

Бүгд


39

48.7 хувийн саналаар санал дэмжигдсэнгүй.

Улсын Их Хурлын гишүүн О.Содбилэг дахин санал хураалт явуулах санал гаргав.

Г.Занданшатар: Улсын Их Хурлын гишүүн О.Содбилэгийн гаргасан, 2 дахь санал хураалтыг хүчингүй болгох санал хураалт явуулъя.

Зөвшөөрсөн

19

Татгалзсан

20

Бүгд


39

48.7 хувийн саналаар санал дэмжигдсэнгүй.
Улсын Их Хурлын гишүүн Б.Баттөмөр дээрх санал хураалтыг хүчингүй болгох санал гаргав.

Улсын Их Хурлын дарга Г.Занданшатар хоёр дахин санал хураалт явагдсан тул уг саналаар дахин санал хураалт явуулах боломжгүй гэсэн тайлбар хэлэв.
Г.Занданшатар: 3.Ажлын хэсгийн гаргасан, Төслийн 1 дүгээр зүйлийн 16.1 дэх хэсгийн “бизнесийн” гэснийг хасч,  хэсгийн дугаарыг “16.4” гэж өөрчлөн, мөн хэсгийн “менежментийн компаниас бүрдэнэ.” гэсний дараа “Хамтын оффис нь хоорондоо хамааралгүй хэд хэдэн хувь хүн, хуулийн этгээд үйл ажиллагаа явуулах таатай орчныг бүрдүүлсэн, гишүүддээ зориулан зөвлөх, зуучлах, сурталчлах, хөрөнгө оруулалт татах, инновацийн бүтээгдэхүүнийг хөгжүүлэх, гарааны компанийг бойжуулах зэргийг нэгдсэн журмаар зохион байгуулна.” гэсэн өгүүлбэр, доор дурдсан агуулга бүхий 16.4.2–16.4.3 дахь заалт тус тус нэмэх:


“16.4.2.технологи дамжуулах төв, эсхүл хамтын оффисд гишүүнчлэлээр бүртгүүлсэн гарааны компани болон программ хангамжийн үйлдвэрлэл, хөгжүүлэлтийн чиглэлээр үйл ажиллагаа явуулдаг аж ахуйн нэгжийг төрөөс татварын бодлогоор дэмжих;


16.4.3.энэ хуулийн 16.4.2-т заасан аж ахуйн нэгжид дэмжлэг үзүүлэх журмыг Засгийн газар батлах.” гэсэн саналыг дэмжье гэсэн санал хураалт явуулъя.
Зөвшөөрсөн

21
Татгалзсан

19
Бүгд


40


52.5 хувийн саналаар дэмжигдлээ.

4.Улсын Их Хурлын гишүүн Д.Оюунхоролын гаргасан, Төслийн 1 дүгээр зүйлд доор дурдсан агуулгатай 16.4.1 дэх заалт нэмэх.


“16.4.1.технологи дамжуулах төв, хамтын оффисыг тухайн орон нутагт аймаг, нийслэлийн Засаг дарга бүртгэлжүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн

20

Татгалзсан

20

Бүгд


40


50.0 хувийн саналаар дэмжигдсэнгүй.

5.Ажлын хэсгийн гаргасан, Төслийн 6 дугаар зүйлийн “7.1.8, 12.3.1, 12.3.2, 17.1.5” гэснийг төслөөс хасах гэсэн саналыг дэмжье гэсэн санал хураалт явуулъя.

Зөвшөөрсөн

21

Татгалзсан

19

Бүгд


40
51.2 хувийн саналаар дэмжигдлээ.

6.Ажлын хэсгийн гаргасан, Төслийн 7 дугаар зүйлийг төслөөс хасах гэсэн саналыг дэмжье гэсэн санал хураалт явуулъя.

Зөвшөөрсөн

23
Татгалзсан

18
Бүгд


41

56.1 хувийн саналаар дэмжигдлээ.

Хоёр.Нийгмийн бодлого, боловсрол, соёл, шинжлэх ухааны байнгын хорооны дэмжээгүй санал:

1.Улсын Их Хурлын гишүүн Г.Мөнхцэцэгийн гаргасан, Төслийн 9 дүгээр зүйлийн 11.1.3-т “инновацийн грант олгох” гэж байгаа грант гэдэг үгийг “баталгаа” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

22
Татгалзсан

19
Бүгд


41

53.7 хувийн саналаар дэмжигдлээ.
2.Улсын Их Хурлын гишүүн Г.Мөнхцэцэгийн гаргасан, Төслийн 16 дугаар зүйлийн 27.10.2 дахь заалтын “оюуны өмчийн ашиглалтаас олох роялти орлого” гэснийг “оюуны өмч ашигласны төлбөр, хураамж” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

20

Татгалзсан

10

Бүгд


30


53.7 хувийн саналаар дэмжигдлээ.

Инновацийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.
Уг асуудлыг 17 цаг 00 минутад хэлэлцэж дуусав.
Зургаа.“Монгол Улсын Их Хурлын 2019-2024 оны стратеги төлөвлөгөөг батлах тухай” Улсын Их Хурлын тогтоолын төсөл /Улсын Их Хурлын гишүүн Л.Энх-Амгалан нарын 11 гишүүн 2019.12.02-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Мэдээлэл, хяналт, шинжилгээ, үнэлгээний хэлтсийн дарга Б.Эрдэнэбилэгт нар оролцов.

Хуралдаанд Улсын Их Хурлын Төрийн байгуулалтын байнгын хорооны ажлын албаны зөвлөх Б.Хатантуул байлцав.
Төслийн үзэл баримтлалын талаар илтгэлийг Улсын Их Хурлын гишүүн Л.Энх-Амгалан, тогтоолын төслийн хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Хаянхярваа нар танилцуулав. 
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Төслийн талаар Улсын Их Хурлын гишүүн О.Содбилэг, Х.Нямбаатар нар дэмжиж үг хэлэв.

Улсын Их Хурлын дарга Г.Занданшатар Улсын Их Хурлын гишүүдийн хэлсэн саналыг анхаарч ажиллах талаар Тамгын газарт чиглэл өгөв.

Г.Занданшатар: Байнгын хорооны саналаар “Монгол Улсын Их Хурлын 2019-2024 оны стратеги төлөвлөгөөг батлах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн хураалт явуулъя.
Зөвшөөрсөн

22

Татгалзсан

17

Бүгд


39

56.4 хувийн саналаар Байнгын хорооны санал дэмжигдлээ. 

“Монгол Улсын Их Хурлын 2019-2024 оны стратеги төлөвлөгөөг батлах тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 17 цаг 14 минутад хэлэлцэж дуусав.
Долоо.Ази, Номхон далайн худалдааны хэлэлцээрийг соёрхон батлах тухай хуулийн төсөл /Засгийн газар 2019.10.17-ны өдөр өргөн мэдүүлсэн, соёрхон батлах/
Хэлэлцэж буй асуудалтай холбогдуулан Улсын Их Хурлын гишүүн,  Гадаад харилцааны сайд Д.Цогтбаатар, Гадаад харилцааны яамны Гадаад худалдаа, эдийн засгийн хамтын ажиллагааны газрын дэд захирал Т.Батцэцэг, мөн яамны Гадаад худалдаа, эдийн засгийн хамтын ажиллагааны газрын ахлах мэргэжилтэн Л.Болормаа, Гаалийн ерөнхий газрын дэд дарга Б.Батхишиг, Гаалийн ерөнхий газрын улсын ахлах байцаагч Л.Ганхуяг нар оролцов.
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс, референт Б.Баярсайхан нар байлцав.

Хууль санаачлагчийн илтгэлийг Улсын Их Хурлын гишүүн, Батлан хамгаалахын сайд Н.Энхболд, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн А.Ундраа нар танилцуулав.
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно.
Г.Занданшатар: Байнгын хорооны саналаар Хэлэлцээр соёрхон батлах тухай хуулийн төслийг баталъя гэсэн санал хураалт явуулъя. 

Зөвшөөрсөн

24
Татгалзсан

12

Бүгд


36
63.2 хувийн саналаар хууль батлагдлаа. 

Улсын Их Хурлын дарга Г.Занданшатар Ази, Номхон далайн худалдааны хэлэлцээр соёрхон батлах тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /17.21/
Уг асуудлыг 17 цаг 22 минутад хэлэлцэж дуусав.
Найм.Хот, суурины усан хангамж, ариутгах татуургын ашиглалтын тухай хуульд нэмэлт оруулах тухай хуулийн төсөл /Улсын Их Хурлын гишүүн Ж.Бат-Эрдэнэ нарын 4 гишүүн 2019.11.11-ний өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Хот, суурины ус хангамж, ариутгах татуургын ашиглалт, үйлчилгээний зохицуулалтын зөвлөлийн дарга Ж.Батсуурь оролцов.
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Г.Баярмаа нар байлцав.
Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Ж.Бат-Эрдэнэ танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн Ж.Энхбаярын тавьсан асуултад Улсын Их Хурлын гишүүн, Барилга, хот байгуулалтын сайд Х.Баделхан хариулж, тайлбар хийв.
Г.Занданшатар: 1.Байнгын хороо хуулийн төслийг анхны хэлэлцүүлгээр батлах гэсэн горимын санал гаргасныг дэмжье гэсэн санал хураалт явуулъя.
Зөвшөөрсөн

25

Татгалзсан

14

Бүгд


39

64.1 хувийн саналаар горимын санал дэмжигдлээ.
2.Хот, суурины усан хангамж, ариутгах татуургын ашиглалтын тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн

25

Татгалзсан

14

Бүгд


39

64.1 хувийн саналаар хууль батлагдлаа.

Уг асуудлыг 17 цаг 31 минутад хэлэлцэж дуусав.
Ес.Далай ашиглах тухай хуулийн шинэчилсэн найруулгын төсөл /Засгийн газар 2019.10.17-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын гишүүн, Зам, тээврийн хөгжлийн сайд Б.Энх-Амгалан, Зам, тээврийн хөгжлийн яамны Далай ашиглалт, усан замын тээврийн хэлтсийн дарга Д.Жавхлан, мөн яамны Далай ашиглалт, усан замын тээврийн хэлтсийн ахлах мэргэжилтэн Д.Ганбаатар, Далайн захиргааны дарга С.Түвшинтөр, тус захиргааны Хууль тогтоомж хариуцсан мэргэжилтэн Ч.Оюунцэцэг, Далбааны эзэн улсын хяналт, шалгалт хариуцсан мэргэжилтэн Б.Алтан-Од нар оролцов.
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Д.Мягмарцэрэн, референт Г.Баярмаа нар байлцав.
Төслийн үзэл баримтлалын талаар илтгэлийг Зам, тээврийн хөгжлийн сайд Б.Энх-Амгалан, хуулийн төслийг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Ж.Бат-Эрдэнэ нар танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Ц.Мөнх-Оргил, Ж.Энхбаяр нарын тавьсан асуултад Зам, тээврийн хөгжлийн сайд Б.Энх-Амгалан, Гадаад харилцааны сайд Д.Цогтбаатар, Далайн захиргааны дарга С.Түвшинтөр нар хариулж, тайлбар хийв.
Төслийн талаар Улсын Их Хурлын гишүүн Ц.Мөнх-Оргил үг хэлэв.
Г.Занданшатар: Байнгын хорооны саналаар Далай ашиглах тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн

22
Татгалзсан

19

Бүгд


41
53.7 хувийн саналаар Байнгын хорооны санал дэмжигдлээ.

Төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Улсын Их Хурлын дарга Г.Занданшатар Монгол Улсын Засгийн газраас ЗГ-1/193 тоот албан бичгээр 2019 оны 11 дүгээр сарын 11-ний өдөр Улсын Их Хуралд өргөн мэдүүлсэн Монгол Улс, Олон улсын хөгжлийн ассоциаци хоорондын санхүүжилтийн хэлэлцээр болон Монгол Улс, Олон улсын Сэргээн босголтын хөгжлийн банк хоорондын зээлийн гэрээг соёрхон батлах тухай хуулийн төслийг эргүүлэн татаж авч байгааг мэдэгдсэнийг Улсын Их Хурлын гишүүдэд танилцуулав.

Бусад. Улсын Их Хурлын гишүүн М.Оюунчимэгийн урилгаар Нийслэлийн Чингэлтэй дүүргийн 7 дугаар хорооны иргэдийн төлөөлөл, Улсын Их Хурлын гишүүн С.Эрдэнийн урилгаар Нийслэлийн Баянгол дүүргийн 11 дүгээр хорооны иргэдийн төлөөлөл, Улсын Их Хурлын гишүүн Д.Оюунхоролын урилгаар Нийслэлийн Баянзүрх дүүргийн 102 дугаар сургуулийн төгсөх ангийн сурагч, багш нарын төлөөлөл, Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Мандал сумын Зүүнхараа өртөөний албан хаагчдын төлөөлөл, Улсын Их Хурлын гишүүн Л.Энхболдын урилгаар Өмнөговь аймгийн Даланзадгад сумын 4 дүгээр багийн ахмадууд, Улсын Их Хурлын гишүүн Я.Содбаатарын урилгаар Өвөрхангай аймгийн Бат-Өлзий, Уянга сумдын эмнэлгийн эмч, ажилчдын төлөөлөл, Улсын Их Хурлын гишүүн Д.Цогтбаатарын урилгаар Орон сууц, нийтийн аж ахуйг удирдах газрын ажилтнуудын төлөөлөл Төрийн ордон, Улсын Их Хурлын үйл ажиллагаатай танилцав.
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, М.Номиндулам нар хариуцан ажиллав. 


Хуралдаан 4 цаг 48 минут үргэлжилж, 75 гишүүнээс 41 гишүүн ирж, 54.7 хувийн ирцтэйгээр 18 цаг 03 минутад өндөрлөв.

Тэмдэглэлтэй танилцсан:


ЕРӨНХИЙ НАРИЙН 

БИЧГИЙН ДАРГА
 Л.ӨЛЗИЙСАЙХАН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ 
Б.БАТГЭРЭЛ

МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ
     ЧУУЛГАНЫ 12 ДУГААР САРЫН 12-НЫ ӨДӨР /ПҮРЭВ ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 
            Г.Занданшатар: Энэ 7 хоногт төрсөн өдөр нь тохиож байгаа Улсын Их Хурлын гишүүнд мэндчилгээ дэвшүүлье. 12 дугаар сарын 10-ны өдөр Улсын Их Хурлын гишүүн Намсрайн Амарзаяа мэндэлсэн байна. Эрхэм гишүүн Намсрайн Амарзаяад Улсын Их Хурлын гишүүдийнхээ нэрийн өмнөөс төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе.
 
Улсын Их Хурлын гишүүдийн энэ өдрийн амгаланг айлтгая. Гишүүдийн ирц 41 гишүүнтэй ирц бүрдсэн байна. Ингээд Улсын Их Хурлын чуулганы намрын ээлжит чуулганы 12 дугаар сарын 12-ны өдрийн нэгдсэн хуралдаан нээснийг мэдэгдье. Чуулганы нэгдсэн хуралдаанаар хэлэлцэх асуудлыг танилцуулъя.
 
1.Өргөн нэвтрүүлгийн тухай хуулийн төсөл болон хамт өргөн мэдүүлсэн хуулийн төслүүд;
 
2.Хууль хэрэгжүүлэх зарим арга хэмжээний тухай Улсын Их Хурлын тогтоолын төсөл;
 
3.Монгол Улсын 2020 оны төсвийн тухай болон Нийгмийн даатгалын сангийн 2020 оны төсвийн тухай хуульд хэсэгчлэн, хамт батлагдсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Монгол Улсын Ерөнхийлөгчийн хориг;
 
4.Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хориг;
 
5.Инновацийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төсөл;
 
6.Монгол Улсын Их Хурлын 2019-2024 оны “Стратегийн төлөвлөгөөг батлах тухай” Улсын Их Хурлын тогтоолын төсөл;
 
7.Ази, Номхон далайн худалдааны хэлэлцээрийг соёрхон батлах тухай хуулийн төсөл;
 
8.Хот, суурины ус хангамж, ариутгах татуургын ашиглалтын тухай хуульд нэмэлт оруулах тухай хуулийн төсөл /анхны хэлэлцүүлэг/;
 
9.Далай ашиглах тухай хуулийн шинэчилсэн найруулгын төсөл;
 
10.Монгол Улсын Ерөнхийлөгчийн мэдээлэл.
 
Хэлэлцэх асуудалтай холбогдуулан саналтай гишүүн байна уу?
 
Нямбаатар гишүүнээр тасаллаа. Самандын Жавхлан гишүүн.
 
С.Жавхлан: Гадаа айхтар жагсаал болоод байна шүү дээ. Энэ дээр Их Хурал маань анхаарал хандуулж байгаа юу? Энийг асуумаар байх юм. Энэ хүмүүст бас нэг бодитой хариу өгөөд, гараад уулзаад, монгол хүн байна даа, энэ чинь. Энэ хэдэн залуучууд гадаа маш их л юм болж байна. Тэгээд энэ залуучуудаа бас хүйтэнд, эд нар чинь бас ажил, амьдралтай байгаа байлгүй. Энэ гаргасан буруу шийдвэрүүдээ хурдан цуцлаад, яаралтай арга хэмжээ аваад ингээд нэг учир зүй, замбарааг нь олж болдоггүй юм уу? Ийм зүйлийг хэлмээр байна.
 
Г.Занданшатар: Энэ автомашины замын хураамжийг нэмэгдүүлсэн Нийслэлийн иргэдийн Төлөөлөгчдийн Хурлын шийдвэрийг эргэж харах чиглэлийг Засаг захиргаа, нутаг дэвсгэрийн нэгжийн тухай хуулийн дагуу Монгол Улсын Ерөнхий сайд Нийслэлийн Засаг даргад 1 дэх өдрийн өглөө 3 хоногийн дотор шийдвэрлэх чиглэл өгсөн. Энэний дагуу Нийслэлийн иргэдийн Төлөөлөгчдийн Хурал бүрэн эрхийн хугацаанд шийдвэрлэсэн асуудал учраас тэндээ шийдвэрлэнэ. 26-нд Нийслэлийн иргэдийн Төлөөлөгчдийн Хурлаа хуралдуулж, тэр асуудал шийдвэрлэгдэхээр олон нийтэд мэдээлсэн. Тийм учраас үндсэндээ хариу өгөгдсөн гэсэн үг. Улсын Их Хурлаас ч гэсэн энэ асуудалд онцгой анхаарал хандуулж огцом нэмэгдүүлэхтэй холбоотой асуудлыг шийд гэсэн чиглэл өгсөн.
 
Хишгээгийн Нямбаатар гишүүн асуулт асууна.
 
Х.Нямбаатар: Баярлалаа. Дарга аа, хэлэлцэх асуудлын дараалалд Ерөнхийлөгчийн тавьсан хоёр хоригийг 1, 2 дугаар асуудал болгоод хэлэлцмээр гэдэг ийм саналыг оруулж байна. Өөрөөр хэлбэл, 2020 оны төсөвт тавьсан Ерөнхийлөгчийн хориг, Өмгөөллийн тухай хуульд хэсэгчлэн тавьсан хоригийг 1, 2 дугаар асуудал болгож хэлэлцэх ийм саналыг оруулж байна. 
Хоёрдугаарт, өчигдөр хуралдсан Хууль зүйн байнгын хорооны хуралдаанаар хэлэлцэхээр төлөвлөсөн асуудлуудаа бүгдийг нь хэлэлцэж амжаагүй. Эрүүгийн болон Зөрчлийн тухай хууль, процессын хуулиудад оруулж байгаа нэмэлт, өөрчлөлттэй холбоотой асуудлууд дээр зарчмын зөрүүтэй саналууд олон гарсан тул өнөөдөр чуулганы завсарлагаанаар Хууль зүйн байнгын хороог бас хуралдуулах ийм саналтай байна.
 
Г.Занданшатар: 13 цагаас шагнал гардуулах ёслолын ажиллагаатай. Даргын дэргэдэх зөвлөлийн хурлын шийдвэрээр танай энэ хэлэлцэх асуудлууд энэ 7 хоногийн хуваарьт орсон учраас 13.30-аас Хууль зүйн байнгын хороо хуралдаж, энэ хэлэлцэх асуудлаа дуусгахад Хууль зүйн байнгын хорооны гишүүд идэвхтэй оролцоорой. Ингэж шийдвэрлэе. Гишүүд цагтаа ирсэн, зарим нь картаа сугалаад гарсан байна лээ.
 
Ингээд хэлэлцэх асуудалтай холбогдуулж үг хэлж дууслаа. Одоо хэлэлцэх асуудалдаа орно. Дарааллын асуудлаар Өргөн нэвтрүүлгийн хууль, дагалдаж гарч байгаа тогтоол хоёр бол эцсийн хэлэлцүүлэг учраас зарчмын ялгаагүй гэж үзэж байна. Өргөн нэвтрүүлгийн хуулиа явчихаад хоёр хориг дараа нь залгуулаад байгаа. Ингээд ойлголцоод явчихъя тэгэх үү, эцсийн хэлэлцүүлэг учраас.
 
Нэг.Өргөн нэвтрүүлгийн тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг
 
Төслийг эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны танилцуулгыг Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Дуламдоржийн Тогтохсүрэн танилцуулна.
 
Д.Тогтохсүрэн: Улсын Их Хурлын дарга, эрхэм гишүүд ээ,
 
Монгол Улсын Засгийн газраас 2016 оны 12 дугаар сарын 28-ны өдөр Монгол Улсын Их Хуралд өргөн мэдүүлсэн Өргөн нэвтрүүлгийн тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгүүдийг Улсын Их Хуралд 2019 оны 12 дугаар сарын 5-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.
 
Тус Байнгын хороо 2019 оны 12 дугаар сарын 10-ны өдрийн хуралдаанаараа нэгдсэн хуралдааны анхны хэлэлцүүлгээр олонхын дэмжлэг авсан саналуудыг төслийн холбогдох зүйл, хэсэг, заалтад нэмж тусган төслийн агуулга, бодлого, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, хуулийн төслүүдийн эцсийн хувилбарыг бэлтгэж Та бүхэнд тараасан болно.
 
Төрийн байгуулалтын байнгын хороо Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1, 23.2.3 дахь заалтад заасны дагуу нэгдсэн хуралдаанаар анхны хэлэлцүүлгээр санал хурааж шийдвэрлэсэн боловч Байнгын хорооны хуралдаанд оролцсон гишүүд санал хураалгах шаардлагатай гэж үзсэн болн хуралдаан даргалагчаас гүйцээн боловсруулахаар өгсөн чиглэлийн дагуу зарим асуудлаар Байнгын хорооны эцсийн хэлэлцүүлгийн үед санал хураалгахад Байнгын хорооны хуралдаанд оролцсон гишүүдийн олонх дэмжсэн болно.
 
Улсын Их Хурлын эрхэм гишүүд ээ,
 
Өргөн нэвтрүүлгийн тухай болон хамт өргөн мэдүүлсэн Өргөн нэвтрүүлгийн тухай хуулийг дагаж мөрдөх журмын тухай хуулийн төсөл, Харилцаа холбооны тухай, Аж ахуйн үйл ажиллагааны тусгай зөвшөөрлийн тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд, Зар сурталчилгааны тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны танилцуулгыг хэлэлцэн шийдвэрлэж, хуулийн төслүүдийг баталж өгөхийг Та бүхнээсээ хүсье. Анхаарал тавьсанд баярлалаа.
 
Г.Занданшатар: Байнгын хорооны танилцуулгатай холбогдуулан асуулт асуух Их Хурлын гишүүн байна уу? 

Мөнхбаатар гишүүнээр тасаллаа. Мөнхөөгийн Оюунчимэг гишүүн асуулт асууна.
 
М.Оюунчимэг: Өргөн нэвтрүүлгийн тухай хуулийг энэ Улсын Их Хурал ингэж эцсийн хэлэлцүүлгийг нь өнөөдөр хийгээд баталж гаргана гэдэгт итгэлтэй байна. Би бас энэ системд ажиллаж байсан хүний хувьд энэ арилжааны телевизүүд үүсэж хөгжөөд 26, 27 жил болж байхад өнөөдөр ямар ч хуулийн зохицуулалтгүй, бор зүрхээрээ явж ирсэн. Тэгээд ингээд тодорхой хэмжээгээр төр бодлогоороо дэмжих, бас зохицуулалт хийх хууль гарч байна.
 
Энэ бол маш зохицуулалт хийх хууль гарч байна. Энэ бол маш чухал юм. Ялангуяа энэ өргөн нэвтрүүлгийн телевизүүд, тэр дундаа арилжааны телевизүүд маань санхүүгийн хувьд сүүлийн жилүүдэд маш хүнд болсон. Энэ нь өөрөө юу юм бэ гэхээр техник, технологийн хувьд цаашаа хөгжих, боловсон хүчин чадварлаг, хөрөнгө мөнгөтэй, цалин нь өндөр байгаад бас олон улсын түвшинд хүмүүсээ соён гэгээрүүлэх түвшний нэвтрүүлэг гаргах дээр дутмаг зүйлүүд их байсан. Боловсон хүчний асуудал дээр ч гэсэн. Энэ утгаараа өнөөдөр Өргөн нэвтрүүлгийн тухай хууль нь олон суваг дамжуулах, үйлчилгээ эрхлэгчээс үндсэн багцын үйлчилгээнээс нь 15-аас доошгүй хувийн орлогыг хувааж авна гэсэн маш чухал заалт нэгдүгээрт орж байгаа. Энэ бол манай энэ телевизүүд хөл дээрээ босох, эдийн засгийн хувьд чадавхжих тал дээр төрөөс маш том ийм зохицуулалт оруулж өгч байгааг нэгд онцолж хэлмээр байна.
 
Хоёр дахь зүйл нь юу вэ гэхээр манай энэ арилжааны телевизүүд олон сувгийн үйлчилгээ эрхэлдэг энэ аж ахуйн нэгжүүдийн хувьд бүх нийтийн үйлчилгээний үүргийн санд мөнгө төвлөрүүлэх үүрэгтэй байдаг. 2018 оныхыг би харахад 700-аад сая төгрөг хуримтлуулсан байдаг юм байна лээ. Гэхдээ энэ арилжааны телевизүүдэд дөнгөө, дангаа өгдөг. Гэхдээ үүрэг хүлээчихсэн, өгөхгүй байж болдоггүй. IP телевизүүд тодорхой хэмжээгээр өгдөг, ийм байдаг. Өнөөдөр энэ Өргөн нэвтрүүлгийн тухай хуульд энэ үүргийг чөлөөлж өгч байгаа нь бас эдийн засгийн хувьд манай өргөн нэвтрүүлгийн телевизүүдийг, олон суваг дамжуулдаг IPTV, ДДЭШ, кабелийн телевизүүдийг ч гэсэн төр маш том бодлогоор дэмжиж байгаагийн нэг хэлбэр шүү. Эдийн засгийн хувьд энэ хоёр чухал заалт орж байгаа гэдгийг би бүр онцолж хэлмээр байна.
 
Энэ нь өөрөө манай арилжааны телевизүүд одоо төр бас та бүхнийгээ бодлогоор дэмжиж, хуульчилж өгч байгаа учраас асуудалд хариуцлагатай хандах, техник, технологийн хувьд улам хөгжих, сайн чадварлаг боловсон хүчин авах. Энэ утгаараа бас Монголынхоо хүн ам, хөгжилд чухал үүрэг гүйцэтгэх сайн контентууд гаргах бололцоо нээгдэж байгаа гэдгийг би бас хэлмээр байна. Энийг дагаад бас хариуцлага бий болж байгаа шүү гэдгийг энэ системд ажиллаж байсан хүний хувьд хэлмээр байна.
 
Одоо Сонгуулийн хууль ороод ирсэн чинь эмэгтэй гишүүдийн нэр төрд халдах юмнууд их гарч байна. Жишээлбэл, Хөдөлмөр эрхлэлтийг дэмжих сангаас зээл авсан мэтээр, тэнд нь шууд нөлөөлсөн мэтээр, тендергүйгээр оролцуулсан юм шиг мэтээр юм бичиж байна. Жишээлбэл, миний бие тэр компаниудыг нь таних ч үгүй, зээл авсныг нь ч мэдэхгүй. Ийм байхад нэг сонин дээр гарангуут зарим нэг телевиз улс төрийн зорилгоор сэвэх явдал бас ингээд гараад байгаа юм. Энэ нь юу вэ гэхээр тухайн тойрогт шударгаар өрсөлдөж чадахгүй, яаж ийж байгаад нэр төрийг нь гутаачих юмсан, эмэгтэйчүүд төрийн түшээ болоод явахад өнөөдөр бас нийгмийн олон чухал асуудлууд шийдэгдэж байна.
 
Г.Занданшатар: Ажлын хэсгийн гишүүдийг танилцуулна. Харилцаа, холбоо, мэдээллийн технологийн газрын дарга Чинбат, Харилцаа холбооны зохицуулах хорооны дарга Чинзориг, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга Лувсан-Очир, Харилцаа холбооны зохицуулах хорооны Мэдээллийн агуулга, чанар, стандартын зохицуулалт, мониторингийн хэлтсийн дарга Тогтохсүрэн, Харилцаа холбооны зохицуулах хорооны Мэдээллийн агуулга, чанар, стандартын зохицуулалт, мониторингийн хэлтсийн дарга Оюунгэрэл, Оюуны өмчийн газрын Захиргаа, удирдлагын хэлтсийн дарга Ганзориг, Монголын Телевизүүдийн холбооны гүйцэтгэх захирал Ганзул, Монголын Телевизүүдийн гишүүн, Монгол ТВ-ийн захирал Бат-Эрдэнэ, “ДДЭШ ТВ” ХХК-ийн дэд захирал Пүрэвдорж, “Скай медиа” корпораци ХХК, Хүний нөөц, Хууль, эрх зүйн албаны захирал Жамбалсүрэн, Харилцаа холбоо, мэдээллийн технологийн хэлтсийн дарга Золзаяа.
 
Байнгын хорооны санал, дүгнэлттэй холбогдуулж л асуулт асууна. Холбогдолтой асуулт асуухгүй байгаа учраас нэмэлт минут өгөхгүй.
 
Магваны Билэгт гишүүн
 
М.Билэгт: Өргөн нэвтрүүлгийн тухай хуулийн төслийг одоо ингээд эцэслэн батлах гэж байна. Энийг дэмжиж байна. Ер нь бол сүүлийн жилүүдэд хэвлэл, мэдээллийнхэн энэ нийгэмд урьд өмнө нь байсан идээ бээрийг, тэр зөрчлүүдийг, ноцтой алдаануудыг нотлох баримт дээр үндэслэж маш их гаргаж ирж байгаа. Энийг бараг хэвлэл, мэдээллийнхний гаргаж ирснийг дагаж хууль, хяналтын байгууллагуудад мэдээлэл хүрч, шалгах нөхцөл бас бүрдэж байгаа.
 
Телевизүүдээс гадна хувийн сайтууд бас байж байна. Эд нарын контентууд маш их, илүү сайн хөгжиж байгаа. Тэгэхээр эд нарыгаа бас зөв талаас нь зөвийг нь дэмжиж, бурууг нь ямар нэгэн гүтгэн гуйвуулсан бол мэдээж хариуцлага энд өндөр байгаа. Тэгэхээр энэ сайтууд бол контентуудыг маш сайн хийж, телевизүүдийг хөгжүүлэхэд эд нар бас их том хувь нэмэр оруулж байгаа шүү гэдгийг дамжуулж хэлье.
 
Г.Занданшатар: Билэгт гишүүн үг хэллээ. Лхагвын Мөнхбаатар гишүүн асуулт асууна.
 
Л.Мөнхбаатар: Байнгын хорооны санал, дүгнэлттэй холбогдуулж бас хоёр зүйлийг тодруулж асууна. Одоо бол Өргөн нэвтрүүлгийн тухай хууль эцсийн хэлэлцүүлэг хийж батлагдан гарах гэж байна. Танилцуулгаас харахад бид 1990 он хүртлээ нэг телевизтэй л явж ирсэн. Энэ танилцуулгаас харахад өргөн нэвтрүүлгийн үйл ажиллагаа явуулах 88 телевиз, кабелын сувгийн үйлчилгээ хэрэгжүүлэх 85, кабелын телевизийн үйлчилгээ эрхлэх 16, олон сувгаар дамжуулан үйлчилгээ эрхлэх 51 зөвшөөрөл эзэмшигч бий болсон байна. Энэ бол 50 гаруйхан жилийн түүхтэй манай телевизийн хувьд энэ салбар эрчимтэй хөгжиж байгааг илэрхийлж байгаа юм.
 
Нөгөөтэйгүүр, бас хууль, эрх зүйн хувьд зохицуулалтууд тодорхойгүй байх, чанаргүй контент, оюуны өмчийн зөрчил, мөн хөтөлбөр нь үндэсний агуулга багатай байх, хараат бус байдал, зар сурталчилгаа хэт ихсэх гэх мэтчилэн. Мөн телевизүүдийн сувгууд хоорондоо ялгаагүй болсон зэрэг ийм олон сөрөг үр дагаврууд бас нэгэнт бий болсон байна.
 
Ийм учраас энэ асуудлаа засаж сайжруулах, энэ хөгжлийг ахиулах зорилгоор Телевизүүдийн холбоо, Мэдээлэл, харилцаа холбооны технологийн газар бас хамтран боловсруулаад уг зохицуулалтыг тодорхой болгож энэ хуулийг оруулж ирж батлуулах гэж байна. Энэ хууль батлагдсанаар мэдээж энэ салбарыг хөгжил тогтвортой хөгжих энэ эрх зүйн үндэс мэдээж бүрдэнэ. Дээр нь оюуны өмчийн эрхийг хангах асуудал энд нэлээн тодорхой сууж өгч байгаагаараа ач холбогдолтой байгаа юм. Түүнчлэн энэ медиа бизнесийг эрхэлж байгаа хүмүүсийн боломжийг нэмэгдүүлж байгаа, мөн сэтгүүлчийг редакцийн хараат бус байдлаар ажиллах гэх зэрэг олон зүйлүүдийг зохицуулж өгсөн чухал хууль батлагдана гарч байна.
 
Гол дараагийн нэг ач холбогдолтой зүйл бол өргөн нэвтрүүлгийн салбарын мэдээллийн ил тод байдлыг бас их тодорхой болгож байгаа. Түүнчлэн үүсгэн байгуулагч, хөрөнгө оруулагч, удирдлагын баг гээд энэ олон зүйлүүд нь хуучин энэ чиглэлд тодорхой зохицуулалт байдаггүй байсан учраас хаагдмал байсан. Энэ зүйлүүд ил тод болж байна. Энэ төсөл батлагдсанаар ач холбогдол нь мэдээж телевизийн салбарт чухал болох гэдэг нь ойлгомжтой. Энэ хуулийн төсөл дээр томьёоллын хувьд ч тэр, зохицуулалтын хувьд ажлын хэсгийн гишүүд, телевизүүдийн төлөөллүүд нэлээн сайн ажилласан ийм төсөл болсон гэдгийг бас хэлье.
 
Ажлын хэсгээс хоёр зүйлийг тодруулчихъя. Би сая орон нутагт тойрогтоо ажиллаад ирсэн. Энэ үед орон нутагт ажиллаж байгаа телевизүүдийн асууж байгаа, тодруулахыг хүсэж байгаа зүйлүүд байгаа юм. Одоо орон нутгийн хэмжээнд үйл ажиллагаа явуулж байгаа 58 кабелын суваг буюу телевизүүд аймгуудад байна. Манай Хөвсгөл аймагт гэхэд л нэлээн олон байдаг. Энэ хууль батлагдсанаараа орон нутгийн телевизүүдийн үйл ажиллагаанд хэрхэн нөлөөлөх вэ? Мөн шинээр сан байгуулж байгаа, тийм ээ? Энэ сангаас орон нутагт байгаа телевизүүд, богино долгионы радио, бид нар FM гэж бид нар ярьдаг. Эдгээр маань дэмжлэг авах боломж байгаа юу? Зөвхөн төвийн телевизүүдэд хамаарах зүйл байна уу? Энэ дээр орон нутгаас дэмжлэг авахаар ямархуу зохицуулалт, ямархуу хүрээний дэмжлэгүүд авах боломжтой вэ гэдэг асуултыг асууя гэж бодож байна.
 
Хоёр дахь нь, ер нь Харилцаа холбоо, мэдээлэл технологийн чиглэлээр салбарт нь нэлээн томоохон эрх зүйн шинэчлэлүүд хийгдэж байна л даа. Саяхан бас гурван багц хууль нь батлагдан гарсан. Харилцаа холбоотой холбоотой гурван хууль батлагдан гарчихсан байж байгаа. Одоо Өргөн нэвтрүүлгийн хууль батлагдана гарч байна.
 
Одоо нэг чухал зүйл бол цахим хэрэглээ нэмэгдэж байгаа. Түүнчлэн төрийн олон үйлчилгээг бид нар цахимаар авч байна, Улсын бүртгэлийн багц хуулиуд бас гарчихсан байж байгаа. Ингэхээр иргэдийн маш олон цахим мэдээллүүдийн сангууд бий болчихоод байгаа. Эдгээртэй холбоотой хувь хүний мэдээлэл, өгөгдөл хамгаалах асуудлуудыг хэрхэн яаж шийдвэрлэж байгаа вэ? Энэ чиглэлээр хууль, эрх зүйн орчныг бүрдүүлэх чиглэлээр ямар хуулиуд оруулж ирэх гэж байгаа вэ гэдгийг бас тодруулж асууя.
 
Г.Занданшатар: 80 дугаар микрофон Лувсан-Очир.
 
А.Лувсан-Очир: Харилцаа холбооны зохицуулах хороо, Лувсан-Очир. Хуулийн төсөлд Өргөн нэвтрүүлэг хөгжүүлэх сан гэж туссан байгаа. Энэ сан маань улсын болон орон нутгийн төсвөөс дотоодын аж ахуйн нэгжийн хандив болон бусад эх үүсвэрээс хангах зорилготой байгаа. Хуульд бол өргөн нэвтрүүлэг гэдэгт олон суваг дамжуулах үйлчилгээ эрхлэгчид, радио, телевизийн үйлчилгээ эрхлэгчид бүгд нэгмөр тодорхойлогдсон байгаа. Тэгэхээр энэ хууль маань Монгол Улсад өргөн нэвтрүүлгийн буюу Улаанбаатар болон орон нутагт явагдаж үйл ажиллагаа явуулж байгаа радио, телевиз, олон суваг дамжуулах кабелын телевиз, ММДС, IPTV, ДДЭШ ч гэдэг юм уу, энэ бүх үйлчилгээ эрхлэгчдэд нэгмөр үйлчилнэ. Энэ сан бол үндэсний бүтээл, тэр дотроо хүүхэд, танин мэдэхүй, соёл, өв уламжлал, түүхийн нэвтрүүлгийг дэмжих чиглэлээр ажиллана. Мөн олон суваг дамжуулах үйлчилгээ эрхлэгчдийн алслагдсан хөдөө орон, сум, суурин газарт бас үйлчилгээгээ хүргэхэд энэ сан бол чиг үүрэг нь зориулагдах ёстой.
 
Г.Занданшатар: 81 дүгээр микрофон, Чинбат.
 
Б.Чинбат: Мөнхбаатар гишүүний асуултад хариулъя. Чинбат, Харилцаа холбоо, мэдээллийн газар. Тэгэхээр салбарын бусад хууль, эрх зүйн орчныг боловсронгуй болгох чиглэлээр ямархуу ажлууд хийгдэж байгаа талаар гишүүн асууж байна. Үүнтэй, ялангуяа хувь хүний өгөгдөл хамгаалах чиглэлээр одоо бас хуулийн төслүүд явж байгаа. Цахим хэрэглээ өсөхийн хэрээр яг энэ асуудал бол зайлшгүй тулгамдаж байгаа асуудлуудын нэг. Энэ дээр ганцхан жишээ хэлэхэд, өнөөдрийн байдлаар жишээ нь, “ХУР” системд гэхэд төр, хувийн хэвшлийн 100-аад байгууллага холбогдсон. Тэгээд өнгөрсөн жилийн “ХУР” системээр дамжиж хийгдсэн мэдээлл солилцоо бол 30 саяд хүрсэн байгаа. Энэ дээр бол ялангуяа хувь хүний мэдээллийг хэрхэн хамгаалах вэ гэдэг асуудлууд маш чухлаар тавигдаж байгаа.
 
Мөн 5 G технологи нэвтрэхээс эхлээд энэ цахим хэрэглээ нэвтрүүлэхтэй холбоотой дэлхийн олон улсын байгууллагуудаас энэ талаар зөвлөмж, шаардлагууд бас ирж байгаа. Тэгэхээр энэ дээр Засгийн газар дээр мэдээллийн аюулгүй байдал болон өгөгдөл хамгаалах хуулийн төслүүд бэлэн болчихсон, ажлын хэсэг нь ажиллаад явж байгаа. Тэгэхээр удахгүй Засгийн газраар хэлэлцэгдээд, Их Хурлын нэгдсэн чуулганд өргөн баригдаад, хэлэлцэгдээд явах байх аа гэж бодож байгаа юм.
 
Г.Занданшатар: Гишүүд асуулт асууж, хариулт авч дууслаа. Чуулганы ажиллагаатай Өргөн нэвтрүүлгийн телевизүүдийн удирдлагуудын төлөөлөл EVT, Монгол HD, UBS Нямдаваа, ТМ телевиз Наранбаатар, С1 Сэлэнгээ, Боловсрол, Ийгл Мэндээ, NTV Баярбат, TV5 Отгонбаатар телевизүүдийн төлөөлөл бас оролцож байна.
 
Гишүүд асуулт асууж, хариулт авч дууссан. Одоо Байнгын хорооноос гаргасан зарчмын зөрүүтэй саналын томьёоллоор санал хураалт явуулна.
 
Өргөн нэвтрүүлгийн тухай хуулийн төсөл болон хамт өргөн мэдүүлсэн хуулийн төслийн талаарх зарчмын зөрүүтэй саналын томьёолол
 
Төрийн байгуулалтын байнгын хорооны дэмжсэн санал:
 
1.Төслийн 7 дугаар зүйлийн 4 дэх хэсэгт доор дурдсан агуулгатай 7.4.6 дахь заалт нэмэх:
 
“7.4.6.гадаадын хөрөнгө оруулагч этгээдэд радио, телевизийн газрын сүлжээний болон өргөн нэвтрүүлгийн радио, телевизийн үйлчилгээ эрхлэх тусгай зөвшөөрөл олгохыг хориглох.”
 
Санал гаргасан: Төрийн байгуулалтын байнгын хороо
 
Дэмжье гэсэн томьёоллоор санал хураалт явуулъя.
 
84.1 хувийн саналаар энэ санал дэмжигдлээ.
2.Төслийн 18 дугаар зүйлийн 18.1 дэх хэсгийг доор дурдсанаар өөрчлөн найруулах:
 
“18.1.Хуулийн этгээд нь өргөн нэвтрүүлгийн үйлчилгээний дараах төрлийн тусгай зөвшөөрлийг нэгээс илүүг буюу давхар эзэмшихийг хориглоно:
                       
18.1.1.радио, телевизийн газрын сүлжээний үйлчилгээ;
            18.1.2.олон суваг дамжуулах үйлчилгээ;
18.1.3.өргөн нэвтрүүлгийн радио, телевизийн үйлчилгээ.”
 
Санал гаргасан: Төрийн байгуулалтын байнгын хороо
 
Санал хураалт
 
81.8 хувийн саналаар энэ санал дэмжигдлээ.
 
3.Төслийн 20 дугаар зүйлийн 20.2.1 дэх заалтыг доор дурдсанаар өөрчлөн найруулах:
 

"20.2.1.Өргөн нэвтрүүлэг хөгжүүлэх сангаас радио, телевизэд хөрөнгө хуваарилах шалгуур үзүүлэлтэд үндэсний бүтээлийн хувь хэмжээний шаардлага хангасан болон олон нийтэд хүртээмжтэй байдлыг харгалзана."
 
Санал гаргасан: Төрийн байгуулалтын байнгын хороо
 
Санал хураалт
 
81.8 хувийн саналаар энэ санал дэмжигдлээ.
 
4.Төслийн 30 дугаар зүйлийн 30.1.7.а. дахь дэд заалтыг доор дурдсанаар өөрчлөн найруулах:
 
“30.1.7.а.хүүхдийг зохисгүй агуулгаас хамгаалахад чиглэсэн радио, телевизийн хөтөлбөрийн дүрэм;”
 
Санал гаргасан: Төрийн байгуулалтын байнгын хороо
 
Санал хураалт
 
79.5 хувийн саналаар энэ санал дэмжигдлээ. Оюунхорол, Жавхлан гишүүдийн саналыг дэмжсэнд тооцъё. Ингээд саналын хувийг протоколд шинэчлэн тусгана.
 
5.Засгийн газрын тусгай сангийн тухай хуульд нэмэлт оруулах тухай хуулийн төслийн 2 дугаар зүйлийн “Энэ хуулийг ... оны .... дугаар сарын ...-ны өдрөөс эхлэн дагаж мөрдөнө.” гэснийг “Энэ хуулийг Өргөн нэвтрүүлгийн тухай хууль хүчин төгөлдөр болсон өдрөөс эхлэн дагаж мөрдөнө.” гэж өөрчлөх.
 
                                    Санал гаргасан: Төрийн байгуулалтын байнгын хороо
 
Санал хураалт явуулъя.
 
86.4 хувийн саналаар энэ санал дэмжигдлээ.
 
Найруулгын саналаар санал  хураалт явуулна. Хоёр санал байна. Хамтад нь хураана.
 
Хоёр.Найруулгын санал
 
1.Өргөн нэвтрүүлгийн тухай хуулийн төслийн 20 дугаар зүйлийн гарчгийн “сан” гэснийг хасах, 31.1 дэх хэсгийн “дараах” гэснийг “энэ зүйлд заасан” гэж өөрчлөх.
 
2.Засгийн газрын тусгай сангийн тухай хуулийн төслийн 1 дүгээр зүйлийн 6.4.25, 219.1 дэх хэсгийн “нэвтрүүлгийг ” гэснийг “нэвтрүүлэг” гэж, “5.4.22.Үндэсний” гэснийг “5.4.43.Өргөн” гэж тус тус өөрчлөх.
 
Санал гаргасан: Төрийн байгуулалтын байнгын хороо
 
Санал хураалт явуулъя.
 
Санал хураалтад 44 гишүүн оролцож, 39 гишүүн дэмжиж, 89.6 хувийн саналаар энэ санал дэмжигдлээ.
 
Зарчмын зөрүүтэй саналын томьёоллоор санал хурааж дууслаа.
 
Одоо Байнгын хорооны саналаар Өргөн нэвтрүүлгийн тухай хуулийн төслийг бүхэлд нь баталъя гэсэн саналын томьёоллоор санал хураалт явуулна.
 
Санал хураалт
 
Санал хураалтад 44 гишүүн оролцож, 37 гишүүн дэмжиж, 84.1 хувийн саналаар санал дэмжигдэж, хууль батлагдлаа.
 
1.Хамт өргөн мэдүүлсэн Өргөн нэвтрүүлгийн тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
 
86.4 хувийн саналаар санал дэмжигдлээ.
 
2.Харилцаа холбооны тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
 
86.4 хувийн саналаар энэ санал дэмжигдлээ.
 
3.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт.
 
88.4 хувийн саналаар энэ санал дэмжигдлээ.
 
4.Засгийн газрын тусгай сангийн тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
86 хувийн саналаар энэ санал дэмжигдлээ.
 
5.Зар сурталчилгааны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
 
88.4 хувийн саналаар санал дэмжигдлээ.
 
Хуулийн төслүүд батлагдлаа. Гишүүд, ажлын хэсгийн гишүүдэд баярлалаа.
 
Дараагийн асуудалд орно.
 
Хоёр.”Хууль хэрэгжүүлэх зарим арга хэмжээний тухай” Улсын Их Хурлын тогтоолын төслийн анхны хэлэлцүүлэг
 
Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Дуламдоржийн Тогтохсүрэн танилцуулна.
 
Д.Тогтохсүрэн: Улсын Их Хурлын дарга, эрхэм гишүүд ээ,
 
Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсэгт заасны дагуу Улсын Их Хурал Өргөн нэвтрүүлгийн тухай хуулийг баталсантай холбогдуулан “Хууль хэрэгжүүлэх зарим арга хэмжээний тухай” Монгол Улсын Их Хурлын тогтоолын төслийг боловсруулж, төслийн анхны хэлэлцүүлгийг Төрийн байгуулалтын байнгын хороо 2019 оны 12 дугаар сарын 10-ны өдрийн хуралдаанаараа хийлээ.
 
Уг тогтоолын төсөлд хууль хэрэгжүүлэхтэй холбогдсон Эрүүгийн болон Зөрчлийн тухай хуульд нэмэлт, өөрчлөлт оруулах тухай хуулийн төслийг боловсруулан, 2020 оны 4 дүгээр сарын 1-ний дотор Монгол Улсын Их Хуралд өргөн мэдүүлэн хэлэлцүүлэхийг Засгийн газарт даалгахаар тусгасан болно.
 
Хэлэлцүүлгийн явцад Улсын Их Хурлын гишүүн Д.Тогтохсүрэн “Хууль хэрэгжүүлэх зарим арга хэмжээний тухай” Монгол Улсын Их Хурлын тогтоолын төслийг анхны хэлэлцүүлгээр нь батлах горимын санал гаргасныг хуралдаанд оролцсон гишүүдийн олонх дэмжлээ.
 
“Хууль хэрэгжүүлэх зарим арга хэмжээний тухай” Монгол Улсын Их Хурлын тогтоолын төслийг Та бүхэнд тараасан болно.
 
Улсын Их Хурлын эрхэм гишүүд ээ,
 
“Хууль хэрэгжүүлэх зарим арга хэмжээний тухай Монгол Улсын Их Хурлын тогтоолын төслийн анхны хэлэлцүүлгийг хийсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, Улсын Их Хурлын тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа.
 
Г.Занданшатар: Байнгын хорооны танилцуулгатай холбогдуулан асуулт асуух Улсын Их Хурлын гишүүд байна уу? Цэндийн Мөнх-Оргил гишүүн асуулт асууна.
 
Ц.Мөнх-Оргил: Баярлалаа. Энэ хууль батлагдаж байхад хориглосон, үүрэг болгосон заалтууд нь угаасаа байж байгаа биз дээ? Тэгээд тэрийгээ шууд сая Зөрчлийн хуульдаа нэмэлт, өөрчлөлтөө хамт оруулаад ирэхгүй яасан юм бэ? Бид нар ингээд байгаа байхгүй юу. Нэг хууль батлаад, тэгээд баахан хориглосон юм, баахан үүрэг болгосон юм заачихдаг. Тэгээд нөгөөдөхөө сүүлд нь Зөрчлийн хуульдаа тусгах гээд л, Эрүүгийн хуульдаа тусгах гээд л, гол хоёр хуулиа байнга сэмлээд л, өөрчлөөд, хооронд нь уялдааг нь алдагдуулаад ингээд яваад байгаа байхгүй юу.
 
Энэ удаа бол яахав ингээд тогтоол батлагдаж таарах нь л дээ. Ер нь бол анхнаасаа хууль өргөн барьж байгаа хүмүүс чинь бид нар юу өөрчилж байгаа билээ, Зөрчлийн хуульд юу орох билээ, Эрүүгийн хуульд юу орох билээ гэдгээ л хамт өргөн барих ёстой шүү дээ. Хууль тогтоомжийн тухай хуулийн шаардлага чинь ч тийм байгаа биз дээ?
 
Г.Занданшатар: Тогтохсүрэн дарга асуултад хариулна.
 
Д.Тогтохсүрэн: Баярлалаа. Өргөн нэвтрүүлгийн тухай хуулийг 2016 оны 12 дугаар сарын 28-ны өдөр өргөн барьсан. Тэр өргөн барих үед Зөрчлийн тухай хууль гараагүй байсан юм байна лээ. Засгийн газар өргөн барихдаа энэ хуулийн авах арга хэмжээний хариуцлагыг Зөрчлийн тухай хуулийг өргөн бариагүй учраас сая ажлын хэсэг дээр ярилцаж байгаад дэгийн тухай хуулийн дагуу, нэгэнт Засгийн газар өргөн бариагүй учраас Байнгын хорооноос Зөрчлийн тухай хуулиа санаачлах боломжгүй болчихоод байгаад байгаа юм.
 
Тийм учраас бид нар хэрэгжих хугацаагаа 1 сарын 1 биш, 7 сарын 1 болгоод, наана нь Зөрчлийн тухай хуулиа Засгийн газар таны хэлж байгаагаар Эрүүгийн хууль, Зөрчлийн хуультайгаа уялдуулаад, дахиж өргөн барьж хэлэлцүүлэх нь зөв юм гэж ажлын хэсэг үзээд, энэ тогтоолын төслийг оруулж ирж байгаа юм.
 
Г.Занданшатар: Мөнх-Оргил гишүүн нэмэлт 1 минут тодруулъя.
 
Ц.Мөнх-Оргил: Би асуугаад байгаа нь энэ зөвхөн энэ хуультай холбоотой заалт биш байгаа байхгүй юу. Энэ чинь дараа, дараа олон хууль батлагдахад л дагаж орж ирэх ёстой хуулиуд нь орж ирдэггүй, тэгээд л зөрчил, эрүү хоёр руугаа л бүх юмаа сэмлүүлээд оруулаад байдаг. Одоо дэгээрээ бидэнд уул нь бололцоо байгаа шүү дээ, ажлын хэсэг чинь. Баталж байгаа хууль чинь хүчин төгөлдөр үйлчилж байгаа хуультайгаа зөрчилдөх юм бол зөрчилдөж байгаа хуульдаа нэмэлт, өөрчлөлт оруулаад ирэх бүрэн эрх нь дэгээрээ байж байгаа байхгүй юу. Тэрнээс биш өргөн бариагүй л юм чинь одоо зөрчилдөөнтэй явж байг гэж хэлээд бид нар орхичихож болохгүй шүү дээ. Дараа нь ч гэсэн бид нар ийм ойлголтууд зөндөө хэлэлцэх байхгүй юу.
 
Г.Занданшатар: Санал хэлчихлээ. Ер нь Засгийн газраас өргөн баригдсан хуулиуд эрүү, зөрчлийн хуультайгаа нэгмөр уялдуулж оруулж ир гэж байгаа шаардлагууд бас зөв шүү.
 
Ингээд асуулт асууж, хариулт авч дууслаа.
 
Байнгын хороо “Хууль хэрэгжүүлэх зарим арга хэмжээний тухай Монгол Улсын Их Хурлын тогтоолын төслийг анхны хэлэлцүүлгээр нь батлах горимын санал гаргасныг дэмжье гэсэн томьёоллоор санал хураалт явуулна.
 
Санал хураалт
 
Санал хураалтад 43 гишүүн оролцож, 32 гишүүн дэмжиж, 74.4 хувийн саналаар санал дэмжигдлээ.
 
Байнгын хорооны санал дэмжигдсэн тул “Хууль хэрэгжүүлэх зарим арга хэмжээний тухай Монгол Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя.
 
Санал хураалт
 
Санал хураалтад 43 гишүүн оролцож, 30 гишүүн дэмжиж, 69.8 хувийн саналаар санал дэмжигдлээ. Тогтоолын төсөл батлагдлаа. Гишүүд, ажлын хэсэгт баярлалаа.
 
Одоо дараагийн асуудалд орно.
 
Гурав.Монгол Улсын 2020 оны төсвийн тухай болон Нийгмийн даатгалын сангийн 2020 оны төсвийн тухай хуульд хэсэгчлэн, хамт батлагдсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Монгол Улсын Ерөнхийлөгчийн хоригийг хэлэлцэнэ.
 
Монгол Улсын Ерөнхийлөгчийн хоригийг танилцуулах бүрэлдэхүүнийг оруулж ирнэ үү.
 
Ерөнхийлөгчийн хоригийг Ерөнхийлөгчийн Тамгын газрын дарга Зандаахүүгийн Энхболд танилцуулна. Индэрт урьж байна.
 
З.Энхболд: Улсын Их Хурлын дарга, эрхэм гишүүд ээ,
 
Монгол Улсын Ерөнхийлөгч 2019 оны 12 дугаар сарын 3-ны өдөр Е/51 тоот албан бичгээрээ Монгол Улсын 2020 оны төсвийн тухай хууль болон түүнийг дагалдан батлагдсан зарим хуульд хориг тавих тухай Улсын Их Хуралд мэдэгдсэн. Энэ хоригийг уншиж танилцуулъя.
 
Монгол Улсын Их Хурал 2019 оны 11 дүгээр сарын 13-ны өдөр Монгол Улсын 2020 оны төсвийн тухай хуулийг дагалдах хуулиудын хамт баталж, 2019 оны 11 дүгээр сарын 25-ны өдөр Ерөнхийлөгчийн Тамгын газарт ёсчлон ирүүлсэнтэй танилцлаа. Улсын төсөв бол өнөө, маргаашийн өчүүхэн эрх ашигт үндэслэх ёсгүй, хэтийн ололт, үр дагавар, эрсдэлийг тооцсон алсын хараатай нэгдмэл бодлого, эдийн засгийн тусгаар тогтнол, хараат бус, бие даасан байдлыг хангах нэгдсэн зорилтын хүрээнд батлагдах ёстой төрийн чухал бодлого мөн гэдгийг өнгөрсөн жилийн төсөв хэлэлцэгдэх үеэр Улсын Их Хуралд тусгайлан сануулж, улс орны эрх ашгийг дээдэлсэн хэмнэлттэй, үр ашигтай төсөв батлах шаардлагыг удаа дараа тавьсан боловч үр дүнд хүрээгүй болно.
 
Түүнчлэн уул уурхайн бус экспортын үйлдвэрүүдийг дэмжин хөгжүүлэх, уламжлалт хөдөө аж ахуйдаа тулгуурлан мал аж ахуйн гаралтай баялаг, түүхий эдээ боловсруулж, экспортлох үйлдвэрүүдийг барьж байгуулах нь ажилгүйдэл, ядуурлыг эрс бууруулах, улс орны эдийн засагт үсрэнгүй хөгжил авчрах онцгой ач холбогдолтойг сануулж, тодорхой санал, санаачилга гаргасан боловч эрх баригчдаас улсын төсөвт тодорхой бодлого, арга хэмжээг тусган хэрэгжүүлэх эрмэлзэл, хичээл зүтгэл огт гарсангүй.
 
Монгол Улсын 2019 оны төсөв 1.9 их наяд төгрөгийн алдагдалтай, хэт үрэлгэн, татвар төлөгчдийн мөнгийг Улсын Их Хурлын гишүүдийн тойрогт /авлига/ хуваарилсан, зураг, төсөлгүй олон барилга байгууламжийг барихаар тусгасан зэрэг алдаа, дутагдал ихтэй, Төсвийн тухай, Төсвийн тогтвортой байдлын тухай хууль болон холбогдох бусад хууль тогтоомжийг илэрхий зөрчсөн байдалтайгаар батлагдсан бөгөөд үр дүн нь Улсын Их Хурлын гишүүд тойрогтоо хэдэн сургууль, цэцэрлэг барьснаа сайрхаж сурталчлахаас цааш хэтрээгүй гэж хэлж болно.
 
Энэ жил нөхцөл байдал өөрчлөгдсөнгүй, өмнөх жилийн алдаа, завхрал улам төгөлдөржиж дахин давтагдсан байдалтай байна. Тухайлбал, Улсын Их Хурлаар батлагдаад байгаа 2020 оны төсвийг сонгуулийн явцуу ашиг сонирхолд илт баригдсан, хэтэрхий өндөр зарлагатай, тухайн зарлагадаа тохируулж үндэслэл муутай, бүрдэхээргүй хийсвэр орлогыг ихээр төлөвлөж тооцсон, төсвийн алдагдлыг 2.07 их наяд төгрөгт хүргэж улам нэмэгдүүлсэн зэрэг улс орны эдийн засаг, нийгмийн амьдралд хүндрэл учруулах олон дутагдалтай алдаа ихтэй эрсдэл бүхий төсөв гэж дүгнэж болохоор байна. Хэдийгээр улсын төсвийг батлах нь Улсын Их Хурлын бүрэн эрх мөн боловч хувь хүний ухамсар, ёс зүй болон албан тушаалтны хуулиар хүлээсэн чиг үүргийн хүрээнд тодорхой хязгаарлалтууд тогтсон байдгийг гишүүн бүр анхаарвал зохино.
 
Монгол Улсын Үндсэн хуулийн 3 дугаар зүйлд “засгийн бүх эрх ард түмний мэдэлд байна, Монголын ард түмэн төрийн үйл хэрэгт шууд оролцож, мөн сонгож байгуулсан төрийн эрх барих төлөөлөгчдийн байгууллагаараа уламжлан энэхүү эрхээ эдэлнэ.”, 23 дугаар зүйлийн 1 дэх хэсэгт “Улсын Их Хурлын гишүүн бол ард түмний элч мөн бөгөөд нийт иргэн улсын ашиг сонирхлыг эрхэмлэн баримтална.” гэж тус тус заасан байдаг.
 
Улсын Их Хурлын 2016 оны ээлжит сонгуулиар Монгол Ардын Нам “иргэдээ ядуурлаас аварна” гэх уриатай сонгуулийн мөрийн хөтөлбөрийг ард иргэдэд танилцуулж, төсвийн алдагдал 1 их наяд төгрөг давах болсныг шүүмжлэн, үр ашиггүй зардлуудыг танаж хэмнэлтийн горимд шилжүүлэх замаар төсвийн алдагдлыг бууруулна, татвар нэмэхгүй, шинээр татвар бий болгохгүй гэсэн тодорхой амлалтуудыг ард түмэнд өгч, сонголт, дэмжлэгийг нь татсанаар Үндсэн хуулийн дээрх үзэл санаа, зохицуулалтын дагуу төрийн эрх барих эрхийг олж авсан бол тухайн намаас нэр дэвшин сонгогдсон Улсын Их Хурлын гишүүд та бүхэн хувийн явцуу ашиг сонирхлоо хойш тавьж, нийт иргэн, улсынхаа ашиг сонирхлыг эрхэмлэн баримтлах нэн хариуцлагатай үүргийг хүлээсэн болно.
 
Үндсэн хуульд тусгалаа олж, бусад хуулиар баталгаажсан ийм тодорхой болзлоор ард түмний мэдэлд буй засгийн эрхийг төлөөлөн хэрэгжүүлэх эрх олж авсан намын, түүнээс сонгогдсон Улсын Их Хурлын гишүүдийн сонгуулийн мөрийн хөтөлбөр хий хоосон уриа, лоозон байж таарахгүй ээ. Харамсалтай нь эрх баригчид ард түмэнд өгсөн дээрх болон эдийн засгийн хямралын өртгийг иргэдээр төлүүлэхгүй гэх мэт гоё сайхан амлалтуудаа бүрэн умартаж татвар, төлбөр, шимтгэлийг нэмэгдүүлэх замаар ачааны хүндийг ард иргэдэд үүрүүлэх бодлогыг үе шаттайгаар хэрэгжүүлж ирлээ.
 
Тухайлбал, 2017 оноос хойш хадгаламжийн хүүгийн, хувь хүний орлогын, газар эзэмших, ашиглах эрх борлуулсны, импортын тамхины, согтууруулах ундааны, суудлын автомашины, шатахууны зэрэг 7 төрлийн татварыг нэмэгдүүлж, ашигт малтмалын нөөц ашигласны төлбөрийг нэмж, нийгмийн даатгалын шимтгэлийг 3 хувиар өсгөөд байгаа бол 2020 онд нийгмийн даатгалын шимтгэл дахин 2 хувиар өсөж, ард иргэдийн амьдралд учирч буй хүндрэл, дарамтыг улам нэмэгдүүлэн бүрэн туйлдуулах нөхцөл бүрдээд байна.
 
Төсвийн үрэлгэн зардлуудыг танах, төрийн байгууллага, албан тушаалтнуудын тансаглалыг зогсоох, улс орны эдийн засаг, нийгмийн хөгжилд эргэлт, өөрчлөлт авчрах үр өгөөжтэй, хүртээмжтэй бодлого хэрэгжүүлэх ажил хэрэгч санал, шаардлагуудыг үл хэрэгсдэг атлаа татвар, төлбөр шимтгэлийг нэмэгдүүлэх замаар нэг гараараа иргэдийнхээ халаасыг тэмтрэн, нөгөө гараараа тойргийнхоо иргэдийг халамжилдаг эрх баригчдын энэ харалган, сонгуульд чиглэсэн явцуу бодлого улс орны амьдрал, хөгжилд гол түшиг болдог дундаж давхаргыг үгүйрүүлэх нэн таагүй үр дүнд хөтөлж, засаж залруулахад туйлын төвөгтэй хүнд нөхцөл байдал үүсгэж байна.
 
Иймээс Монгол Ардын Нам, түүнээс нэр дэвшин сонгогдсон Улсын Их Хурлын гишүүдэд үүрэг хариуцлагаа ухамсарлах, ард түмэнд өгсөн амлалт болон авч хэрэгжүүлсэн бодлого, шийдлээ эргэн харах, алдаатай зарим бодлогоо энэ удаагийн төсвөөр засаж залруулах боломжийг олгох үүднээс Монгол Улсын 2020 оны төсвийн тухай хууль болон түүнийг дагалдан батлагдсан зарим хуульд хэсэгчилсэн байдлаар хориг тавих нь зүйтэй гэж үзлээ.
 
Нэгдүгээрт, Монгол Улсын 2020 оны төсвийн хүрээнд нийгмийн даатгалын шимтгэлийн 2 хувийн нэмэгдлээс 174.2 тэрбум орчим төгрөг төвлөрүүлэхээр тусгасныг эрс эсэргүүцэж буй иргэдийн шаардлагыг Улсын Их Хурал хүлээн авч, амлалт, хөтөлбөртөө нийцсэн хүнлэг, оновчтой бодлогоор нэн тэргүүнд залруулах шаардлагатай гэж үзэж байна. 2019 оны 9 сарын 30-ны өдрийн байдлаар нийгмийн даатгалын байгууллагад бүртгэлтэй 46 мянга орчим ажил олгогч, аж ахуйн нэгж, байгууллагын 19 мянга орчим нь 176 тэрбум төгрөгийн нийгмийн даатгалын шимтгэлийн өртэй гэсэн тоон мэдээлэл байна.
 
2020 оноос нийгмийн даатгалын шимтгэл дахин нэмэгдэх тохиолдолд эдгээр ажил олгогч, аж ахуйн нэгж, байгууллагуудын өр улам өсөх, Нийгмийн даатгалын сангийн алдагдал ихсэх, ажил олгогчдын ажлын байр шинээр бий болгох болон ажилтныхаа цалин, хөлсийг нэмэгдүүлэх сонирхол эрс буурах, дундаж давхаргын амьдрал доройтох, ажилгүйдэл, ядуурал улам тэлэх зэрэг ноцтой, сөрөг үр дагаврууд шууд бий болохоор эрсдэлтэй байна.
 
Түүнчлэн Монгол Улсын Засгийн газар Монголын Үйлдвэрчний эвлэлийн холбоо, ажил олгогчдын төлөөлөлтэй байгуулсан Хөдөлмөр, нийгмийн зөвшилцөлийн гурван талт хэлэлцээрийн 5 дугаар зүйлд тусгагдсан нийгмийн даатгалын шимтгэлийг 2018 онд 2 хувь, 2019 онд 1 хувь, 2020 онд 2 хувь болгон нэмэгдүүлэх шийдвэрийг нийгмийн түншлэлийн талууд судалж, санал боловсруулан Улсын Их Хуралд  хүргүүлнэ гэсэн тохиролцлоо үл хайхран зөрчсөн байдалтайгаар 2020 оны төсвийг боловсруулж батлуулсныг хэлэлцээрийн талууд илт буруушаан эсэргүүцэж байгааг мөн анхаарах шаардлага зүй ёсоор тавигдаж байна.
 
Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.8 дахь хэсэгт Ерөнхийлөгчийн хоригийг хүлээн авсан бол Хууль, Улсын Их Хурлын бусад шийдвэрийг бүхэлд нь буюу зарим хэсгийг нь хүчингүй болгох, шаардлагатай гэж үзвэл зохих нэмэлт, өөрчлөлт оруулах Хууль, Улсын Их Хурлын бусад шийдвэрийн төслийг хэлэлцэн баталж болно гэж заасан бөгөөд Улсын Их Хурал энэхүү хоригийг хүлээн авсан тохиолдолд дурдсан зохицуулалтын дагуу нийгмийн даатгалын шимтгэлийг нэмэгдүүлсэн холбогдох хуульд зохих өөрчлөлтийг оруулж, ард иргэдийн амьдралд дарамт болж буй буруу бодлогоо засах бүрэн боломжтой болно.
 
Мөн нийгмийн даатгалын шимтгэл нь иргэд, даатгуулагчдын ирээдүйд зориулсан хөрөнгө гэдгийг анхаарч, хариуцлагагүй байдлын уршгаар Капитал банканд өгч алдсан Нийгмийн даатгал, Эрүүл мэндийн сангийн 240 тэрбумыг олж авах, татвар төлөгчдийн мөнгийг завшсан этгээдүүдээр нь буцаан төлүүлэх асуудалд Улсын Их Хурал хуулийн биелэлтийг хянан шалгах онцгой бүрэн эрхийнхээ хүрээнд анхаарал хандуулж холбогдох байгууллагуудад үүрэг чиглэл өгөн эрчимтэй шуурхай ажиллуулах шаардлагатай гэж үзэж байна.
 
Хоёр.Монгол Улсын 2020 оны төсвийн нийт зарлага 13.87 их наяд төгрөг, тэнцвэржүүлсэн орлого 11.79 их наяд төгрөг болж төсвийн алдагдал 2.07 их наяд төгрөг буюу дотоодын нийт бүтээгдэхүүний 5.1 хувьтай тэнцэхээр батлагдсан. Энэ нь Төсвийн тогтвортой байдлын тухай хуулийн 6 дугаар зүйлийн 6.1.2-т заасан “нэгдсэн төсвийн тэнцвэржүүлсэн тэнцэл нь тухайн төсвийн жилийн дотоодын нийт бүтээгдэхүүний 2 хувиас илүүгүй алдагдалтай, эсхүл ашигтай байх тухай шаардлагад нийцээгүй”, Төсвийн тухай хуулийн 6 дугаар зүйлийн 6.1 дэх хэсгийн “төсвийг батлах эрх бүхий байгууллага нь төсвийн зарчмыг мөрдлөг болгож хэрэгжүүлэх үүрэгтэй”, мөн зүйлийн 6.2.1-ийн Төсвийн тогтвортой байдлын тухай хуульд заасан “тусгай шаардлагыг хангах” гэснийг тус тус зөрчиж байна. Ард иргэдийн амьдралд асар их дарамт, хүндрэл учруулж байгаа татвар, төсвийн бодлогоо анзаарч, хэт үрэлгэн зардлаа танаж засахын оронд урьд өмнө нь байгаагүй хэмжээний алдагдалтай төсвийг жил дараалан баталж, алдагдлыг улам нэмэгдүүлсээр байгаа нь улс орны эрх ашигт огт нийцэхгүй юм.
 
Монгол Ардын Нам 2016 оны сонгуулийн дараагаас өнөөг хүртэл төрийн эрхийг барихдаа төсвийн нийт алдагдлыг 9 гаруй их наяд төгрөгт хүргэж, 2016 онд хүлээж авсан 1.2 хувийн инфляцыг 9 хувьд хүргэн, ард иргэдийн амьжиргааг 8 пунктээр ядууруулсан хүнд нөхцөл бий болголоо. Өөрөөр хэлбэл, эрх баригчдын хариуцлагагүй бодлого, үйл ажиллагаанаас үүдэлтэй инфляцын нэмэлт зардлыг халааснаасаа төлөх замаар төсвийн тэлэлт, төсвийн алдагдлын хор уршгийг зөвхөн иргэд нуруун дээрээ үүрч байна.
 
Түүнчлэн инфляцын түвшин 8-9 хувьд хүрэхийг ихээхэн инфляц буюу хямралд тулсан босго үзүүлэлт гэж үздэг. Ийм эрсдэлтэй нөхцөлд эрх баригчид дүгнэлт хийж, инфляцыг бууруулах, иргэдийн амьжиргааг дээшлүүлэх бодлого боловсруулж хэрэгжүүлэх ёстой. Харамсалтай нь улам алдагдалтай төсөв батлах замаар инфляцын одоогийн байгаа өндөр түвшинг ирэх 3 жилд ч буулгаж чадахааргүй, өөрсдийн явцуу эрх ашгийг өнөөдөр гүйцэлдүүлж байвал улс орны маргаашийн амьдрал, ирээдүй огт хамаагүй мэтийн бодлого явуулж байгааг хүлээн зөвшөөрөх аргагүй юм. Тиймээс Улсын Их Хурал төсвийн зардлаа эргэн нягталж, үр ашиггүй, үрэлгэн зардлуудыг танах, түүний дотор 2020 оноос эхэлж, 2021, 2022 оныг хүртэл хугацаанд дамжин хэрэгжих барилга, арга хэмжээний зардлуудыг төсвөөс бүрэн хасах шаардлагатай байна.
 
Гурав. Монгол Улсын Их Хурал 2016 оны 2 сарын 5-ны өдөр Ирээдүйн өв сангийн тухай хуулийг баталсан бөгөөд уг хууль 2017 оны 1 сарын 1-ний өдрөөс мөрдөгдөж эхэлсэн. Энэхүү хууль нь нөхөн сэргээгдэхгүй эрдэс баялгаас төсөвт төвлөрүүлсэн орлогыг өнөө ба хойч үеийнхэнд тэнцвэртэй хуваарилах зарчмыг хэрэгжүүлэх зорилго бүхий онцгой ач холбогдолтой бодлого, зарчмынх нь дагуу цаг алдахгүйгээр хэрэгжүүлбэл зохих хууль мөн.
 
Гэтэл Монгол Улсын 2020 оны төсвийн тухай хуулийг дагалдуулж Ирээдүйн өв сангийн тухай хуулийг дагаж мөрдөх журмын тухай хуульд “корпорац бие даасан тогтвортой үйл ажиллагаа явуулах бүтэц, чадамжтай болох хүртэл сангийн хөрөнгийн удирдлагыг олон улсын банк, санхүүгийн байгууллагуудтай хамтран санхүү, төсвийн асуудал эрхэлсэн төрийн захиргааны төв байгууллага хэрэгжүүлнэ”, “сангийн хөрөнгийн удирдлагыг энэ хуулийн дагуу байгуулагдах корпорац хэрэгжүүлнэ” гэсэн Ирээдүйн өв сангийн тухай хуулийн 13 дугаар зүйлийн 13.3 дахь хэсгийг “корпорац бие даасан тогтвортой үйл ажиллагаа явуулах бүтэц, чадамжтай болсноор дагаж мөрдөнө” гэсэн утга бүхий нэмэлт, өөрчлөлтийг оруулсан байх бөгөөд энэхүү нэмэлт, өөрчлөлт нь Ирээдүйн өв сангийн тухай хуулийг бүхэлд нь хэрэгжих бололцоогүй болгож, баялгаа зүй зохистой, тэнцвэртэй, ард иргэддээ хүртээмжтэй ашиглах гэсэн Монгол төрийн нэг чухал бодлогыг тасалдуулахад хүргэж байна.
 
Тухайлбал, Ирээдүйн өв сангийн тухай хуулийн 6 дугаар зүйлд заасан “сангийн хөрөнгийн удирдлагыг хэрэгжүүлэхэд төрийн байгууллага, албан тушаалтнаас нөлөөлөхгүй, зааварчилга өгөхгүй байх, сангийн хөрөнгийн удирдлагыг хэрэгжүүлэх, энэ хуульд зааснаар шалгаруулах, томилох, гэрээ байгуулах ажиллагааг хэрэгжүүлэхэд бусдын нөлөөнд автахгүй, хараат бус, бие даасан байх зэрэг зарчим болон эдгээрийн хүрээнд хэрэгжих ёстой хуулийн бусад зохицуулалтууд энэхүү нэмэлт, өөрчлөлтийн хуулиар мөн чанараа бүрэн алдаж хэрэгжих ямар ч бололцоогүй болж байна. Монгол Ардын Нам төрийн эрхийг авч улс орныг удирдсанаас хойш 4 дэх жилээ үзэх гэж байна. Энэ хугацаанд төсвийн болон бусад бодлогоо оновчтой, үр ашигтай болгох чиглэлд анхаарч, ард түмэнд өгөөжтэй, улс оронд хэрэгтэй ийм хуулийг амьдралд хэрэгжүүлэх бүрэн боломжтой байсан. Гэтэл хуулийг хэрэгжүүлэх бус хугацаагүйгээр зогсоох буюу гацаах бодлого оруулж ирж байгаа нь хүлээн зөвшөөрөх аргагүй болгож байна.
 
Иймд Монгол Улсын Үндсэн хуулийн 33 дугаар зүйлийн 1 дэх хэсгийн 1, Монгол Улсын Ерөнхийлөгчийн тухай хуулийн 12 дугаар зүйлийн 8 дахь хэсгийг тус тус үндэслэн:
 
1.Монгол Улсын төсвийн тухай хуулийн 2 дугаар хавсралтад заасан 2020 оноос эхэлж 2021, 2022 оныг дамжин хэрэгжих хоригийн хавсралтад дурдсан 1 их наяд 424 тэрбум 277.3 сая төгрөгийн төсөвт өртөг бүхий 386 барилга, арга хэмжээнд хэсэгчлэн;
 
2.Монгол Улсын 2020 оны төсвийн тухай хуулийн 8 дугаар зүйлд заасан 1 их наяд 828 тэрбум 930.3 сая төгрөгөөс 2020 оноос эхэлж 2021, 2022 оныг дамжин хэрэгжих барилга, арга хэмжээнд төсөвлөсөн 350 тэрбум 846.7 сая төгрөгийг хасуулахаар тухайн зүйлд хэсэгчлэн;
3.Монгол Улсын 2020 оны төсвийн тухай хуулийг дагалдаж батлагдсан Нийгмийн даатгалын сангийн 2020 оны төсвийн тухай хуулийн 3, 4 дүгээр зүйлд нийгмийн даатгалын шимтгэлээс төвлөрч зарцуулагдах 174.2 тэрбум төгрөгийн хэмжээнд хэсэгчлэн;
 
4. Монгол Улсын 2020 оны төсвийн тухай хуулийг дагалдаж батлагдсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тус тус хориг тавьж байна.
 
Хоригийг зохих хууль, журмын дагуу хэлэлцэн шийдвэрлэж өгнө үү. Хавсралт 21 хуудастай. Монгол Улсын Ерөнхийлөгч Халтмаагийн Баттулга. Танилцуулга дууслаа.
 
Г.Занданшатар: Баярлалаа. Эхлээд зочин танилцуулъя. Улсын Их Хурлын гишүүн Мөнхөөгийн Оюунчимэгийн урилгаар Чингэлтэй дүүргийн 7  дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын нэрийн өмнөөс эрүүл энх, сайн сайхныг хүсэн ерөөе.
 
Одоо Хууль зүйн байнгын хорооны санал, дүгнэлтийг Улсын Их Хурлын гишүүн Цэдэнгийн Гарамжав танилцуулна. Гарамжав гишүүнийг индэрт урьж байна.
 
Ц.Гарамжав: Улсын Их Хурлын эрхэм гишүүд ээ,
 
Монгол Улсын Ерөнхийлөгч Монгол Улсын Их Хурлаас 2019 оны 11 дүгээр сарын 13-ны өдөр баталсан Монгол Улсын 2020 оны Төсвийн тухай болон Нийгмийн даатгалын сангийн 2020 оны төсвийн тухай хуульд хэсэгчлэн, хамт баталсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь 2019 оны 2019 оны 12 дугаар сарын 3-ны өдөр хориг тавьсан.
 
Хууль зүйн байнгын хороо 2019 оны 12 дугаар сарын 11-ний өдрийн хуралдаанаараа Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлд заасан журмын дагуу Монгол Улсын Ерөнхийлөгчийн хоригийг хэлэлцлээ.
 
Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Ц.Гарамжав улсын төсвөөр баригдах барилга байгууламжийн үнэ өртөг, норм стандартыг бий болгох, түүнчлэн төрийн захиргааны байгууллагууд өндөр үнэ өртгөөр оффисын барилга бариулж байгааг анхаарах зэрэг санал гаргалаа.
 
Байнгын хорооны хуралдаанд оролцсон гишүүдийн дийлэнх олонх, 85 хувь нь Монгол Улсын 2020 оны төсвийн тухай хуульд хасагчлэн, хамт баталсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэж үзэж, Нийгмийн даатгалын сангийн 2020 оны төсвийн тухай хуульд хэсэгчлэн тавьсан Монгол Улсын Ерөнхийлөгчийн хоригийг хуралдаанд оролцсон гишүүдийн олонх, 55 хувь нь хүлээн авах нь зүйтэй гэж үзлээ.
 
Улсын Их Хурлын эрхэм гишүүд ээ,
 
Монгол Улсын 2020 оны төсвийн тухай болон Нийгмийн даатгалын сангийн 2020 оны төсвийн тухай хуульд хэсэгчлэн, хамт баталсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Монгол Улсын Ерөнхийлөгчийн хоригийг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
 
Г.Занданшатар: Одоо Төсвийн байнгын хорооны санал, дүгнэлтийг Улсын Их Хурлын гишүүн Намсрайн Амарзаяа танилцуулна.
 
Н.Амарзаяа: Улсын Их Хурлын дарга, эрхэм гишүүд ээ,
 
Монгол Улсын Их Хурлаас 2019 оны 11 дүгээр сарын 19-ны өдөр баталсан Монгол Улсын 2020 оны төсвийн тухай хуулийн 2 дугаар хавсралтад заасан 2020 оноос эхэлж, 2021, 2022 онд дамжин хэрэгжих 381 төсөл, арга хэмжээнд хэсэгчлэн,  мөн хуулийн 8 дугаар зүйлд заасан 1 их наяд 828 тэрбум 930.3 сая төгрөгийн санхүүжилтээс 381 төсөл, арга хэмжээний 2020 онд санхүүжих дүнг хасахаар хэсэгчлэн, Нийгмийн даатгалын сангийн 2020 оны төсвийн тухай хуулийн 3, 4 дүгээр зүйлээр батлагдсан Нийгмийн даатгалын сангийн орлого, зарлагад нийгмийн даатгалын шимтгэлийн 2020 онд нэмэгдэх хувь хэмжээний нэмэгдлээс төвлөрч, зарцуулагдахаар тооцоологдсон 174.2 тэрбум төгрөгийн хэмжээнд хэсэгчлэн, Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь Монгол Улсын Ерөнхийлөгч 2019 оны 12 дугаар сарын 3-ны өдөр  хориг тавьсан байна.
 
Уг асуудлыг Төсвийн байнгын хороо Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлд заасан журмын дагуу 2019 оны 12 дугаар сарын 10-ны өдрийн хуралдаанаараа хэлэлцлээ.
 
Улсын Их Хурал 2019 оны 11 дүгээр сарын 13-ны өдөр баталсан Монгол Улсын 2020 оны төсвийн тухай хуулийн 8 дугаар зүйлд зааснаар 2020 онд нийт санхүүжих дүнг нь баталсан, уг хуулийн 2 дугаар хавсралт болох Монгол Улсын төсвийн хөрөнгөөр 2020 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтад тусгагдсан 2020 оноос эхэлж, 2021, 2022 онд дамжин хэрэгжих 381 төсөл, арга хэмжээг хуулиас хасаж, төсвийг үр ашиггүй, үрэлгэн байдлаар зарцуулдаг асуудлыг таслан зогсоох нь зүйтэй гэж Монгол Улсын Ерөнхийлөгч тавьсан хоригийн үндэслэлдээ дурджээ.
 
Мөн Монгол Улсын 2020 оны төсвийн тухай хуулийн хамт батлагдсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулиар Корпорац бие даасан тогтвортой үйл ажиллагаа явуулах бүтэц, чадамжтай болох хүртэл Ирээдүйн өв сангийн хөрөнгийн удирдлагыг олон улсын банк, санхүүгийн байгууллагуудтай хамтран санхүү, төсвийн асуудал эрхэлсэн төрийн захиргааны төв байгууллага хэрэгжүүлэх зохицуулалтыг бий болгосноор Сангийн хөрөнгийн удирдлагыг хэрэгжүүлэхэд төрийн байгууллага, албан тушаалтнаас нөлөөлөхгүй байх үндсэн зарчим алдагдахад хүрнэ гэж Ерөнхийлөгч үзэж уг хуульд бүхэлд нь хориг тавьсан байна.
 
Улсын Их Хурал 2017 оны 4 дүгээр сарын 14-ний өдөр баталсан Нийгмийн даатгалын тухай хуульд өөрчлөлт оруулах тухай, Нийгмийн даатгалын тухай хуулиудыг хэрэглэх журмын тухай хуульд нэмэлт оруулах тухай хуулийн хэрэгжилтийн дагуу 2020 оны 1 дүгээр сарын 1-ний өдрөөс эхлэн Ажил олгогчийн хөдөлмөрийн хөлсний сан, түүнтэй адилтгах орлогоос төлөх шимтгэлийн хувь хэмжээний 1 хувийн нэмэгдэл, даатгуулагчийн хөдөлмөрийн хөлс, түүнтэй адилтгах орлогоос төлөх шимтгэлийн хувь хэмжээний 1 хувийн нэмэгдлээс тус тус Тэтгэврийн даатгалын санд төвлөрч, зарцуулагдахаар Нийгмийн даатгалын сангийн 2020 оны төсвийн тухай хуулийн 3, 4 дүгээр зүйлд тусгагдсан 174.2 тэрбум төгрөгийн хэмжээнд Монгол Улсын Ерөнхийлөгч хэсэгчлэн хориг тавихдаа аж ахуйн нэгж, байгууллагуудад дарамт үүсэх, тэдний ажлын байр шинээр бий болгох болон ажилчдынхаа цалин, хөлсийг нэмэгдүүлэх сонирхол буурах, ажилгүйдэл, ядуурал нэмэгдэх сөрөг үр дагавар бий болно гэж үзжээ. 
 
Ерөнхийлөгчийн хоригийг Байнгын хорооны хуралдаанаар хэлэлцэх үед Улсын Их Хурлын гишүүд асуулт асууж, үг хэлсэн болно.
 
Монгол Улсын 2020 оны төсвийн тухай хуулийн 2 дугаар хавсралтад заасан 2020 оноос эхэлж, 2021, 2022 онд дамжин хэрэгжих 381 төсөл, арга хэмжээнд хэсэгчлэн,  мөн хуулийн 8 дугаар зүйлд заасан 1 их наяд 828 тэрбум 930.3 сая төгрөгийн санхүүжилтээс уг 381 төсөл, арга хэмжээний 2020 онд санхүүжих дүнг хасуулахаар хэсэгчлэн тавьсан болон Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Ерөнхийлөгчийн хоригийг тус тус Байнгын хорооны хуралдаанд оролцсон гишүүдийн дийлэнх олонхийн буюу 90.0 хувийн саналаар хүлээн авах боломжгүй гэж үзлээ.
 
Харин Нийгмийн даатгалын сангийн 2020 оны төсвийн тухай хуулийн 3, 4 дүгээр зүйлээр батлагдсан Нийгмийн даатгалын сангийн орлого, зарлагад нийгмийн даатгалын шимтгэлийн нэмэгдлээс төвлөрч, зарцуулагдахаар тооцоологдсон 174.2 тэрбум төгрөгийн хэмжээнд хэсэгчлэн тавьсан Ерөнхийлөгчийн хоригийг Байнгын хорооны хуралдаанд оролцсон гишүүд хүлээн авах нь зүйтэй гэж үзсэн болно. 
 
Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.1 дэх хэсгийг үндэслэн “Ерөнхийлөгчийн хоригийн тухай” Монгол Улсын Их Хурлын тогтоолын төслийг боловсруулан Та бүхэнд хүргүүллээ.
 
Улсын Их Хурлын эрхэм гишүүд ээ,
 
Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулиудад хэсэгчлэн тавьсан болон Ирээдүйн өв сангийн  тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай  хуульд бүхэлд нь тавьсан Монгол Улсын Ерөнхийлөгчийн хоригийг хэлэлцсэн талаарх тус Байнгын хорооны санал, дүгнэлтийг хэлэлцэн, “Ерөнхийлөгчийн хоригийн тухай” Монгол Улсын Их Хурлын тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа.
 
Г.Занданшатар: Ерөнхийлөгчийн хориг болон Байнгын хороодын санал, дүгнэлттэй холбогдуулан асуулт асуух Улсын Их Хурлын гишүүд байна уу? Баттөмөр гишүүнээр тасаллаа. Одоо Янгугийн Содбаатар гишүүн асуулт асууна.
 
Я.Содбаатар: Сүүлийн жилүүдэд төсөв сүүлийн 3 жил дараалаад хориг тавьж байна л даа. Энэ удаагийн хориг илүүтэй улс төрийн үг агуулгатай, дүгнэлттэй ийм л хориг орж ирж байна. Би бол сүүлийн жилүүдэд Улсын Их Хурлаар энэ төсөвт хандах хандлага нэлээн сайжирч, төсвийн сахилга бат сайжирч, 17 хувьд хүрээд байсан төсвийн алдагдал 5.1 хувьд буурч, парламентын хяналтгүй явж байсан татвар төлөгчдийн олон хөрөнгө мөнгө, зээл тусламжууд парламентын хяналтад орж ирж их сайжирсан гэж бодож байгаа.
 
Яг өнөөдрийн байдлаар бол аймаг, нийслэлийн иргэдийн Төлөөлөгчдийн Хурал хуралдчихсан, сумдын иргэдийн Төлөөлөгчдийн Хурал хуралдаж байх үед улсын төсөв бол хориг тавьж засах боломж байхгүй гэж бодож байгаа юм. Үндсэн хууль ирэх оны 5 сарын 25-наас хэрэгжээд эхэлнэ. Шинэ Үндсэн хуулийн нэмэлт, өөрчлөлтөөр бол төсөв хэлэлцэхтэй холбоотой, батлахтай холбоотой нэлээн олон нарийвчилсан заалтууд, парламентын зарим чиг үүргээсээ татгалзаж сайжруулсан зүйлүүд байгаа. Энүүгээр бол дараа, дараагийн төсөв хэлэлцэхэд нэлээн том ахиц дэвшил гарах байх аа гэж бодож байгаа юм.
 
“Жалга, довны бодлого барьж” гэсэн өгүүлбэр, үг сүүлийн үед их яригдах болох юм. Тэр жалга, дов гээд байгаа газарт чинь монгол хүмүүс л амьдарч байгаа л даа. Тийм учраас тэр сонгогчдын, тэр монгол хүмүүсийн эрх ашиг хангагдах ёстой. Тэр хүмүүс төрийн үйлчилгээг хөнгөн шуурхай, чирэгдэлгүй авах шаардлагатай. Сүүлийн үед энэ жалга, довны гээд байгаа тэр хүмүүс чинь монгол хүмүүс байгаа гэдгийг дахин хэлэх нь зүйтэй байх. Зөвхөн манай тойрог дээр гэхэд л өнгөрсөн 2012-2016 онд гурван барилга байгууламж баригдсан шүү дээ, улсын төсвийн хөрөнгө оруулалтаар.
 
Энэ дөрвөн жилийн хугацаанд 34 барилга, байгууламж, зам харилцаа тавигдсан. Гэхдээ энэ бол зайлшгүй хийх ёстой ажлууд байсан. Зөвхөн гурван суманд гэхэд л Соёлын төв шинэчлэгдэхээр бүгдээрээ 1960, 1970-аад оны л Соёлын төвтэй байсан. Тэгэхээр энэ хөрөнгө оруулалтууд орж байж, тэр орон нутагт байгаа иргэдэд төрийн үйлчилгээг хүргэх ийм зайлшгүй шаардлага, нөхцөл байдал үүссэн. Тийм учраас энэ төсөв дээр тавьж байгаа хоригийг хүлээн авах боломжгүй гэж бодож байгаа юм.
 
Хоёрт, нийгмийн даатгалын шимтгэлийн тэр яригдаж байгаа 2 хувийн асуудлыг хаана, хаанаа ярих нь зүйтэй. Энэ бол Олон улсын валютын сантай 2017 онд тохирсон Өргөтгөсөн санхүүжилтийн хөтөлбөрийн хүрээнд яригдсан асуудал. Өнөөдөр ч гарчихаж байгаа шийдвэр биш. Үнэхээр Монголын нийгмийн даатгалын сан хүндрэлтэй, энэ сан цаашдаа өөрөө өөрийгөө улам алдагдал нэмэгдэх магадлалтай. Эргээд иргэдийнхээ тэтгэвэр, тэтгэмжийг тавих боломжгүй болох хэмжээнд байна гэдэг асуудлыг бид нар олон жил ярьж ирсэн. Энэний гарц бол энэ юм байна гээд ингээд үе шаттайгаар энэ нийгмийн даатгалын шимтгэлийг нэмэгдүүлж байсан.
 
Би бол нийгмийн даатгалын шимтгэлийг одоо цаашдаа 2 хувиар нэмэхийг бас эсэргүүцэж байгаа. Энэ бол амаргүй. Ажил олгогч, ажиллагсдад хүнд тусаж байгаа гэдгийг ойлгож байгаа. Магадгүй энийг нэмэгдүүлээд бид нар баталчихсан ч гэсэн цаашаа хэрэгжилт дээрээ очиход үнэхээр энэ хэмжээний орлого Нийгмийн даатгалын санд орж ирэхгүй байх магадлалтай. Тийм учраас нийгмийн даатгалын шимтгэлийн 2 хувийг Ерөнхийлөгчийн тавьж байгаа хэсэгчлэн тавьсан энэ хоригийг хүлээж авах нь зүйтэй гэсэн ийм бодолтой байгаа юм.
 
Ер нь нийгмийн даатгалынхаа тогтолцоог бид нар шинэчлэх чиглэл рүү манай Засгийн газар бас анхаарч ажиллах зайлшгүй шаардлага байна. Нийгмийн даатгалын тогтолцооны шинэчлэлийг моргейжийнхоо зээлтэй уях, олон орон ялангуяа Сингапур, Европын орнуудад энэнтэйгээ уясан их олон тохиолдлууд байдаг. Нэг ёсны, нийгмийн даатгалын шимтгэлээс орж ирж байгаа мөнгө төгрөгийн үлдэгдлийн санхүүжилтийн менежментийг яаж хийх вэ гэдэг бол их чухал асуудал гэж бодож байгаа юм. Хоёрт бол, хүн болгон нэрийн данстай болох ийм тогтолцоо руу бид нар шилжиж байгаа. Тэгэхээр энэ нэрийн дансаа өөрөө.
 
Г.Занданшатар: Содбаатар гишүүнд нэмэлт 1 минут өгье.
 
Я.Содбаатар: Нийгмийн даатгалынхаа төлөлтийг өөрийнхөө дансыг шалгаад явдаг энэ тогтолцоог бид нар нэвтрүүлж, цаашдаа нэрийн дансаа өөрсдөө хараад явдаг, магадгүй давхар даатгалын энэ тогтолцоог нэмж оруулж ирж байж бид нар нийгмийн даатгалын шимтгэлийн хувь нэмэхээс гадна нийгмийн даатгалын тогтолцооны шинэчлэлээ хийх ажил руу нэлээн анхаарах ёстой гэсэн ийм, ийм зүйлүүд байгаа юм. Тийм учраас төсөв дээр тавьж байгаа хоригуудыг хүлээн авах боломжгүй. Нийгмийн даатгалын шимтгэл дээр тавьсан хориг дээр ярилцах ийм боломжтой юм гэж саналаа хэлж байгаа юм. Асуух асуулт алга аа. Баярлалаа.
 
Г.Занданшатар: Зочид танилцуулъя. Улсын Их  Хурлын гишүүн Содномзундуйн Эрдэнийн урилгаар Баянгол дүүргийн 11 дүгээр хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын нэрийн өмнөөс эрүүл энх, сайн сайхныг хүсэн ерөөе.
 
Одоо Ганзоригийн Тэмүүлэн гишүүн асуулт асууна.
 
Г.Тэмүүлэн: Баярлалаа. Монгол Улсын Ерөнхийлөгчөөс Монгол Улсын 2020 оны төсвийн тухай хуулиуд дээр тавьсан хоригийн асуудал дээр нийт дөрвөн асуудлыг хөндсөн. Эндээс манай Төсвийн байнгын хорооны зүгээс дөрвөн асуудлаас хэсэгчилж тухайн Төсвийн тухай хуулийн 3, 4 дүгээр зүйлээр батлагдсан Нийгмийн даатгалын сангийн орлого, зарлага дээр бас тодорхой энэ хоригийг хэсэгчилж хүлээж авах нь зүйтэй гээд Төсвийн байнгын хороон дээр дэмжсэн байгаа.
 
Ер нь би сая гишүүдийн хэлсэн саналтай санал нэг байгаад байгаа. Хүн амын насжилт болоод тэтгэвэр авагчдын тооны өсөлтөөс болоод Тэтгэврийн даатгалын сан маань тодорхой тэтгэврээ тавьж чадахгүй, энэ ачааллаа дийлэхгүй нөхцөл байдалд ирчихсэн байгаа. Энэ оны төсвийн байдлаар гээд аваад үзэхэд нийтдээ Нийгмийн даатгалын санд улсын төсвөөс 600 орчим тэрбум төгрөгийн алдагдлыг төсвөөс нөхөж өгч байгаа. Тэгэхээр би ер нь зарчмын хувьд Нийгмийн даатгалын сан дээр бид нар тогтолцооны болоод том бодлогын эрс шинэчлэл, өөрчлөлтийг хийх зайлшгүй шаардлага байна гэж хараад байгаа.
 
Аль болох Нийгмийн даатгалын санг санхүүжилтийн олон эх үүсвэртэй болгох, тодорхой төсөв болоод татаасаар санхүүжүүлэхгүй байх, Нийгмийн даатгалын сан маань өөрөө, өөрийгөө аваад явах энэ нөхцөл байдлыг бид нар тодорхой эрх зүйн орчны хүрээнд бий болгож, тодорхой санхүүжилтийн эх үүсвэрүүдийг нь бүрдүүлэх зайлшгүй шаардлага байна гэж хараад байгаа. Нэг талдаа иргэдийн зүгээс тавьж байгаа Ерөнхийлөгчийн хориг дээр тусгагдсан, ирэх оны 2 хувийг хүчингүй болгох, нэмэхгүй байх энэ асуудал маань зөв зүйтэй асуудал байгаад байна.
 
Өнөөдөр тухайн нийгмийн даатгалын шимтгэл маань хувь хүн төлөх нь 12.5, тухайн ажил олгогч төлөөд 14 ч гэдэг юм уу, ингээд нийтдээ 26.5 гэдэг бол тухайн тэр ажил, хөдөлмөр эрхлэгч болоод ажил олгогч дээр 26.5 хувийн ачааллыг бий болгож байгаа нь нэг талдаа хүндрэлтэй. Тухайн цөөхөн ажил, хөдөлмөр эрхэлж байгаа хүмүүс дээрээ Нийгмийн даатгалын сангийн эрсдэл болоод ачааллыг бий болгож байгаа нь буруу асуудал болж байна гэж ярьж байгаа. Тэгэхээр бид нар аль болох хүндрэл, чирэгдэл багатайгаар Нийгмийн даатгалын сангийн энэ тогтолцоог өөрчлөх, тухайн хувь хэмжээг буулгах асуудлыг ярих нь зүйтэй гэж харж байгаа.
 
Энэ хориг дээр дурдагдаагүй нэг том чухал асуудал байгаа. Энийг Улсын Их Хурлын гишүүд маань, магадгүй хориг дэмжигдээд явбал ажлын хэсгийн түвшиндөө анхаарах ёстой нэг асуудал бол малчдын нийгмийн даатгалын шимтгэлийг бид нар 2020 оны 1 сарын 1-нээс нөхөн төлүүлэх болоод байгаа юм. Гэтэл бид нар тухайн тэр хүн 10 жил төлөөгүй бол 5 сая төгрөгийг нөхөн төлөх, магадгүй сарынх нь 43200 буюу энэ оныхоор тооцож өгөөд байгаа асуудал бол буруу байгаад байна.
 
1995-2019 оны хооронд тухайн малчин болоод хувиараа хөдөлмөр бизнес эрхлэгч нар нийгмийн даатгалын шимтгэлээ төлөөгүй бол энийг нь 43200-аар бодож байгаа нь буруу болчихоод байна. Энийг бол тухайн 1995, 2000, 2005 оны он, оных нь итгэлцүүрээр нь тооцож өгөх нь зүйтэй гэж хараад байгаа юм. Үнэхээр бид нар тухайн нөхөн төлүүлэх бодлого маань нийгмийнхээ эмзэг бүлэг болоод тухайн зорилтот бүлгүүддээ чиглэсэн, өмнөх онуудад төлж амжаагүй байсан хүмүүст зориулсан бодлого болж байгаа бол, энэ бол он, оных нь итгэлцүүрээр тооцоож, зөв итгэлцүүрээр тооцоож, эргээд хүндрэл, чирэгдэл багатайгаар нийгмийн даатгалд шимтгэл төлөгч нарыг нэмэгдүүлэх зайлшгүй шаардлага байна гэж хараад байгаа юм.
 
Өнөөдөр Монгол Улсын Нийгмийн даатгалын сангийн бүрдүүлэлтийг аваад үзэхээр нийт малчдын дөнгөж 20-хон хувь нь нийгмийн даатгалын шимтгэлээ төлдөг, нийт хувиараа бизнес эрхлэгчдийн дөнгөж 30-хан хувь нь төлж байгаа. Тэгэхээр бид нар нэг удаагийн боломжийг олгоод, эргээд харин Нийгмийн даатгалын сангийн санхүүжилтийг, тухайн тэр төлөгч нарыг нэмэгдүүлэх энэ боломж бололцоо энүүгээр бүрдэнэ гэж харж байгаа. Энийг бол Хөдөлмөр, нийгмийн хамгааллын яам болоод, хэрэв хориг дэмжигдсэн тохиолдолд энэ асуудал эргэж нөхөж.
 
Г.Занданшатар: Хэн хариулах вэ? Чинзориг сайд хариулахгүй л дээ.
 
Содномзундуйн Эрдэнэ гишүүн асуулт асууна.
 
С.Эрдэнэ: Баярлалаа. Ерөнхийлөгчийн тавьсан хоригийг үндсэнд нь бүхэлд нь дэмжиж байгаа. Би энэ тавьж байгаа хоригтой холбоотой асуудлаар өөрийнхөө санал, бодлыг илэрхийлье гэж бодож байгаа юм. Нийгмийн даатгалын шимтгэлийг 2 хувиар нэмэгдүүлж байгаатай холбоотой асуудал өнөөдөр энийг бас иргэд, олон түмэнд зөв талаас нь ойлгуулах энэ асуудал зайлшгүй шаардлага байгаа. Өнөөдөр Нийгмийн даатгалын сан яагаад алдагдалтай яваад байгаа юм бэ, тэр дотроо Тэтгэврийн даатгалын сан яагаад дандаа авлагатай буюу хасахтай яваад байгаа юм бэ гэдэг асуудлыг ер нь маш сайн ойлгож, төрийн түвшиндөө ч тэр, ард иргэдийн дунд ч гэсэн тэр, энийг маш сайн ойлгох ёстой юм.
 
Улс төржсөн, хий хоосон баахан яриа явдаг. Яг үнэндээ бол 2021 он хүртэл нийгмийн даатгалын сангийн талаар баримтлах Засгийн газрын стратеги төлөвлөгөөг Улсын Их Хурал баталчихсан шүү дээ. 2015 онд хагас хуримтлалын тогтолцоонд шилжүүлэх ёстой, 2021 онд бүрэн хуримтлалын тогтолцоонд шилжих ёстой. Гэтэл одоо юун хагас, бүрэн хуримтлал битгий хэл, Тэтгэврийн даатгалын сан маань өнөөдөр 10 гаруй их наяд төгрөгийн авлагатай ингээд явж байгаа юм. Тэгээд одоо Тэтгэврийн даатгалын санд үлдэгдэл мөнгө гэж байхгүй шүү дээ. Ер нь Тэтгэврийн даатгалын сан 1995 оноос хойш өнөөдрийг хүртэл явж ирэхдээ энэ 24 жилийн хугацаанд Тэтгэврийн даатгалын сан маань үндсэндээ хоосон явж ирсэн.
 
Энэ Тэтгэврийн даатгалын санг мөнгөжүүлэх, иргэдийн төлж байгаа шимтгэл буюу нэрийн дансыг мөнгөжүүлэх асуудал одоо болтол орхигдож ирсэн. Үе, үеийн сайдууд, үе, үеийн Засгийн газар бол энийг дандаа хаяж ирсэн ийм гашуун түүхтэй. Тэгэхээр энэ дээр бид одоо анхаарах цаг болсон. Хэмжээ хязгааргүй хэдэн зуун тэрбумаар нь хөрөнгө оруулалт нэртэй улс төржсөн баахан төсөв батлаад, тэрийгээ үрэлгэн зардаг ийм байдал бол өнөөдөр Монголын төрд гэм биш зан болчихсон. Тэгэхээр Ерөнхийлөгчийн яриад байгаа шиг үнэхээр улс төржсөн, сонгууль руу чиглэсэн замбараагүй олон хөрөнгө оруулалтаа одоо болиоч ээ.
 
Үнэхээр иргэдээ бодож байгаа юм бол, түрүүн Содбаатар гишүүний хэлээд байгаа жалга, довонд байгаа тэр иргэнээ бодож байгаа юм бол, тэгвэл тэр жалга, довонд байгаа иргэдийнхээ тэтгэвэр, нийгмийн даатгалын санг мөнгөжүүлэх асуудал дээр анхаарах цаг болсон, одоо. Төр Тэтгэврийн даатгалын санд төлөх ёстой 10 гаруй их наяд төгрөгөө одоо төлөөч ээ. Сангийн яам энэ рүүгээ одоо анхаарлаа хандуулаач ээ. Нийгмийн даатгалын санд байршуулах ёстой иргэдэд өртэй өрөө төр төлж эхлэх цаг болоогүй юм уу? Яг үнэндээ бол маш олон боломж байгаа шүү дээ. Бүсээ чангалаад ч хамаагүй иргэдийнхээ ирээдүйн эрсдэлээс хамгаалах Тэтгэврийн даатгалын сан, Нийгмийн даатгалын санг мөнгөжүүлэх асуудал руу өнөөдөр анхаарах цаг болоогүй юм уу гэдгийг би асуух гээд байгаа юм. Энэ дээр өнөөдөр бид анхаарал тавих цаг болсон шүү.
 
Өнөөдөр шимтгэл нэмэгдүүлэх замаар, иргэдийнхээ карманыг суйлах замаар Нийгмийн даатгалын сангийн алдагдлыг нөхнө гэж бодож байгаа бол энэ бол маш том буруу үйлдэл ээ. Харин төр өнөөдөр энэ замбараагүй олон зардал, хөрөнгө оруулалт, энэ замбараагүй юмаа хумьж, базаж, жаахан цэгцэлж, эндээс гарсан хэмнэлтийн мөнгөө Нийгмийн даатгалын санд байршуулах замаар Тэтгэврийн даатгалын санг мөнгөжүүлэх замаар ирээдүйнхээ иргэдийн эрсдэлийг даах хэмжээний хуримтлалыг бий болгох бодлого руугаа явах нь зөв байх аа.
 
Энэ дээр энэ замбараагүй олон хөрөнгө оруулалт, улс төржсөн энэ баахан санхүүжилт, мөнгөө одоо болиод, Ерөнхийлөгчийн хоригийг хүлээж аваад, энэний дагуу хэмнэгдсэн мөнгийг Нийгмийн даатгалын санд нь төвлөрүүлэх, Нийгмийн даатгалын сангийн тэр Тэтгэврийн даатгалын санг мөнгөжүүлэх стратеги зорилт юмаа хэрэгжүүлээд явах нь зүйтэй шүү гэдгийг энд хэлэх гэсэн юм. Тийм учраас энэ Ерөнхийлөгчийн хоригийг дэмжиж байна.
 
Г.Занданшатар: Пүрэвдорж гишүүн нэрээ татаж байна. Эрдэнэ гишүүн үг хэллээ. Эрдэнэбат гишүүн алга байна. Содномын Чинзориг сайд асуулт асууна.
 
С.Чинзориг: Гишүүдийнхээ өглөөний мэндийг айлтгая. Би бас Ерөнхийлөгчийн хоригтой холбогдуулж нийгмийн даатгалтай холбоотой зөв ойлголт өгөх талаас нь ганц хоёр зүйл бас хэлэх нь зүйтэй юм болов уу гэж бодож байгаа юм. Сүүлийн үед бас Нийгмийн даатгалын сан маш их алдагдалтай, ямар ч үйл ажиллагаа явуулах чадамжгүй болчихсон гээд маш их яриад байгаа юм. Байдал ч бас тиймгүй байна.
 
Одоо бол Нийгмийн даатгалын сангийн үлдэгдэл харилцах болоод хадгаламжийн үлдэгдэл бол 1.1 их наяд төгрөг байна. Тэтгэврийн даатгалын сангийн үлдэгдэл сүүлийн хоёр жилд Олон улсын валютын сантай хамтарч өргөсөн санхүүжилтийн хөтөлбөр хэрэгжүүлсний үр дүнд бас нөхцөл байдал сайжирч, бид хоёр жилийн өмнө арилжааны банкнаас санхүүгийн сарын хугацаатай эх үүсвэр авч тэтгэврээ тавьдаг байсан бол одоо өөрийнхөө орлогоороо тэтгэврээ тавьдаг, 2 сарын нөөцтэй болчихсон. Хэрвээ цаашдаа энэ хоригийг хүлээж аваад орлого бууруулах юм бол бид нар яг сарынхаа орлогоороо сарынхаа тэтгэврийг тавих ийм л нэлээн шахуу байдал руу орох гээд байна.
 
Ер нь төрөөс баримталж байгаа бодлого их тогтворгүй байгаагаас шалтгаалаад нийгмийн даатгалын байдал жаахан хүнд байдалд ороод байгаа гэдгийг манай улс төрчид нэлээн сайн ойлгох хэрэгтэй. 2008 онд Ардчилсан намын бодлого гэж байгаад л 4/10-ын бодлого нэвтрүүлнэ гээд нийгмийн даатгалын шимтгэлийг 5 хувиар бууруулчихсан. Тэрний гороос болоод нийгмийн даатгалын шимтгэлийн орлого нэлээн хэмжээгээр буурч байгаа. Энэ хугацаанд бид 1.8 их наядын орлого алдсан гэсэн ийм тооцоо судалгаа хийдэг.
 
Хоёрдугаарт, өмнөх Улсын Их Хурал дөрвөн жилийн өмнө ажилласан жил нөхөн төлүүлэх, нийгмийн даатгалын шимтгэлийг нөхөн тооцох хууль хэрэгжүүлсэн. Энэ хуулийн хүрээнд ерөөсөө ажил хийгээгүй улсуудыг ажилласан жилд тооцож, шимтгэл төлөөгүй иргэдийг шимтгэлд тооцож, нийгмийн даатгалын шимтгэл төлөхдөө 1995 оны 9500 төгрөгөөс 950 төгрөг төлүүлээд, нийгмийн даатгалын шимтгэл төлөгч болгоод ингээд Нийгмийн даатгалын сангаас тэтгэвэр олгож байгаа юм. Энэ хууль гэхэд л сүүлийн дөрөвхөн жилийн дотор Нийгмийн даатгалын сан дээр 700 тэрбум төгрөгийн зардал нэмэгдэж байгаа юм. Энэ мэтчилэн төрийн тогтворгүй бодлогоос болоод Нийгмийн даатгалын сангийн асуудал жаахан хүндэрч байгаа гэдгийг бас хэлэх хэрэгтэй.
 
Хоёр дахь асуудал, бид нар 2017 оны 4 дүгээр сард хууль баталсны дараа шинэ Засгийн газар байгуулагдаад 2018 оны 1 дүгээр сард бид Үйлдвэрчний эвлэлийн холбоо, Эздийн холбоотой хамтарсан ажлын хэсэг байгуулж, ер нь нийгмийн даатгалын шимтгэл нэмэгдүүлсэн, тэтгэврийн насыг нэмэгдүүлснээр иргэдийн амьжиргааны түвшин хөдөлмөрлөлтийн нөхцөлд хэрхэн нөлөөлөх вэ гэж нөлөөллийн судалгаа хамтарч хийсэн. Хамтарсан ажлын хэсгийн дүгнэлтээс үзэхэд шимтгэл 5 хувиар нэмснийг бууруулах боломж алга. Харин тэтгэврийн насыг 6 сараар нэмэгдүүлснийг 3 сараар болгоё, хүнд, хортой нөхцөлөөр тэтгэвэрт гарсан иргэдийн тэтгэврийг ерөөсөө нэмэхээ больё гэсэн ийм ойлголцолд хүрээд бид нар хуульд өөрчлөлтүүд оруулж байсан. Энийгээ манай Үйлдвэрчний эвлэлийн холбоо, Эздийн холбоод мэдэж байгаа болов уу гэж бодож байна.
 
Төсвөөс санхүүжилт авч байгаа нь үнэн. Гэхдээ энэ бол цэвэр Нийгмийн даатгалын сан алдагдалтай ажиллаж байгаагаас шалтгаалаад авч байгаа юм байхгүй. 1995 оноос өмнө тэтгэвэрт гарч байгаа иргэдийн тэтгэврийн санхүүжилтийг төр хариуцах ёстой. Энэнд нь 220 орчим тэрбум төгрөг зарцуулж байна. Цэргийн албан хаагчдын тэтгэврийн нийгмийн даатгалын шимтгэлийг төр хариуцдаг. Энд 140-өөд тэрбум төгрөг хариуцаж байна. Төсвөөс өгч байгаа санхүүжилт бол үндсэндээ төр хариуцах ёстой санхүүжилтээ л өгч байгаа гэдгийг манай гишүүд маш сайн ойлгох хэрэгтэй. Нийгмийн даатгалын сан алдагдалтайн улмаас энэ 600 тэрбум төгрөг аваад байна гэсэн ийм ойлголтоор асуудлыг ярьж болохгүй ээ.
 
Орлого дээр нэмэгдүүлсэн Ерөнхийлөгчийн хоригийг хүлээж авах нь зүйтэй гэсэн ийм саналтай байна. Бусад орлого дээр нь нэмээд явъя. Харин зарлагыг хассан хоригийг хүлээж авах боломжгүй гэсэн ийм байр суурьтай байгаа. Бид ирэх жилээс тэтгэврээ нэмэгдүүлнэ, шинээр олон хууль хэрэгжүүлнэ. Тийм учраас зарлага хасах боломж байхгүй гэсэн ийм саналтай байна.
 
Г.Занданшатар: Ням-Осорын Учрал гишүүн асуулт асууя.
 
Н.Учрал: Нийгмийн даатгалын шимтгэл дээр тавьсан хоригийг дэмжиж байгаа. Үнэхээр бодлогогүй алдаа гаргаж байгаагийн хэлбэр бол энэ л дээ. Яахав, Эдийн засгийн ил тод байдлын хуулиас шалтгаалаад гээд хэд хэдэн үндэслэл хэлээд байгаа юм л даа. Үнэхээр нийгмийн даатгалын шимтгэл чинь өөрөө татвар болчихлоо гэдгийг иргэд хэлээд байна. Тэтгэвэр, тэтгэмжээ тавих чадваргүй болтлоо энэ сан нь хоосорсон гээд асуудал, бухимдлаа ярих юм. Эцэстээ нийгмийн даатгалын шимтгэл бол татвар болчихсон шүү. Энийг бид нар ойлгох ёстой шүү. Энийг татвар гэж иргэд ойлгодог болчисон шүү дээ. Иргэдийн амьдрал дээр бол тэтгэвэрт гарлаа, 2 жил болоод нас барчихдаг. Тэгээд оршуулгынх нь зардлыг өгөөд л явуулчихдаг ийм л нөхцөл байдалтай байгаа шүү дээ. Тэгээд хүүхдүүд нь миний аав, ээж насаараа төрд ажилласан, цалин, хөлс авч ажилласан, нийгмийн даатгалын шимтгэлээ насаараа төлсөн, яахаараа бид нарт энэ өв нь үлддэггүй юм бэ гээд ийм асуудал, бухимдлаа ярьж байгаа шүү дээ.
 
Үнэхээр гадаад, дотоод яваад манай энэ дарга нар санал, туршлага судалж байна гээд яваад байдаг. Энэ чиглэлээр судалдаггүй юм уу? Сая Сингапур яваад байна, Скандинавын орнуудад яваад байна. Олон орнуудад явж байгаа шүү дээ. Тэнд чинь нийгмийн даатгалын шимтгэлийг иргэдээсээ жил ирэх тусам тэтгэврээ тавьж чадахаа болихоороо 2 хувь болгоод, 3 хувь болгоод, 4 хувь болгоод нэмээд явдаг хаана тийм орон байгаа юм бэ? Тийм орон хаана ч байхгүй шүү дээ. Тогтолцооны хувьд энийг чинь өөрчлөхгүй бол иргэд чинь нуруугаа авахууллаа. Зүгээр нэг аптект очерлоод зогсож байхад л одоо хэлэлцүүлэг өрнөж байгаа шүү дээ. Би бол үнэхээр энэ асуудал дээр анхнаасаа бухимдалтай байсан. Ийм байдлаар асуудалд хандаж болохгүй ээ. Тэгэхээр энэ хоригийг хүлээж авах нь зөв. Дээрээс нь тогтолцооны хувьд ер нь бид нар цаашдаа хувийн тэтгэврийн сангийн асуудлыг хууль, эрх зүйн хувьд зохицуулж өгөх цаг нь ирчихсэн байна. Хувийн тэтгэврийн сангийн асуудлыг зохицуулж өгөх юм бол цаашаа гэрэл гэгээ харагдаад байгаа юм. Хүн болгоны нэр дээр данс нээчихнэ, тэгээд мөнгөний өгөөж нь хэрхэн хуримтлагдаж байгааг өөрсдөө утаснаасаа хүртэл хянах бололцоотой болчихно шүү дээ.
 
Өнөөдөр зүгээр энгийн тооцоолол хийгээд үзэхэд л сар болгон 30 мянган төгрөг төлөөд буюу нийгмийн даатгалын хувийн тэтгэврийн санд мөнгө төллөө гэхэд 30 жилийн дараа гээд тооцоход 1.5 сая төгрөгийн тэтгэвэр авах бололцоо байна шүү дээ. монгол хүний дундаж наслалттай харьцуулаад үзэхэд 60 сая төгрөг үлдэнэ шүү. Тэгээд 60 саяыг нь үр хүүхдүүдэд нь өвлүүлнэ. Тэгэхээр бид нар одоо 2 хувь нэмье, 3 хувь нэмье гээд л засаг нь нэг юм оруулж ирээд, түүн дээр нь Ерөнхийлөгч хориг тавиад л, тэгээд сошиалаар бөөн хэрүүл болж байгаад, нэг нь авна, авахгүй гэж засаад л.
 
Ингэж сууж байхын оронд энэ тогтолцооны хувьд эргэж харах цаг нь ирчихсэн юм биш үү? Үе, үедээ л энэ Хөдөлмөр, нийгмийн хамгааллын сайдаар ажиллаж байсан хүмүүс нь хараалгаж, ерөөлгөж байдаг. Аргагүй шүү дээ, тэтгэврээ тавьж чадахгүй юм чинь нийгмийн даатгалын шимтгэл нэмэхээс яадаг юм бэ гээд ийм бухимдсан хүмүүс. Арилжааны банкнуудад оччихсон, арилжаалж байдаг, бага хүүтэй байршуулчихдаг гээд байна. Тэгээд үе, үеийн банкны захирлууд баяжаад байдаг гээд нэг ийм л юм яриад байгаа. Хэдий болтол ингэж явах юм бэ? Хувийн тэтгэврийн сангийн асуудлыг харъя л даа.
 
Өнөөдөр энэ чинь зөвхөн банканд байршуулах асуудал биш шүү дээ. Хувийн тэтгэврийн санг бол Хөрөнгийн бирж дээр, нийгмийн даатгал дээрээ ч гэсэн холбоод. Тэгээд Санхүүгийн зохицуулах хороонд ямар компанид нь хөрөнгө оруулах юм бэ, хаана хувийн тэтгэврийн санд нь мөнгө байршуулж болох юм бэ гэдгээ Санхүүгийн зохицуулах хороо А зэрэглэл, В зэрэглэл гээд гаргаад явдаг гадны сайн жишгүүд байна шүү дээ. Ийм зүйл рүү явж болдоггүй юм уу? Засгийн газар цаашдаа хувийн тэтгэврийн сангийн асуудлыг зохицуулах, тэтгэврийг өвлүүлэх асуудлыг шийдвэрлэхгүй юм уу? Эсхүл 2 хувь гээд байна. Энэ бид нарын үе, залуучуудын үед тэтгэврийг угаасаа дийлэхээ болино. Нийгмийн даатгалын шимтгэл жил ирэх тусам нэмэгдэнэ, ард иргэдийнхээ нурууг авна аа. Ийм тогтолцооны шинэчлэлийг хийхгүй юм уу гэж Засгийн газраас асуумаар байна.
 
Г.Занданшатар: Баттөмөр гишүүн асуулт асууна.
 
Б.Баттөмөр: Асуулт асуугаад хариулт байхгүй болох юм байна л даа. Тэгэхээр асуулт асууж болохгүй юм байна.
 
Г.Занданшатар: Асуулт Ерөнхийлөгчийн Тамгын газар, Байнгын хороодын санал, дүгнэлт.
 
Б.Баттөмөр: Улс төржүүлж болохгүй сэдэв, улс төржүүлж болохгүй ажил, үйлчилгээ, улс төржүүлж болохгүй салбар гэж байдаг л даа. Энэ улс төржүүлж болдоггүй салбарын нэг нь эдийн засгийн салбар байгаа юм. Хэн нь ч эрх барьж байсан гэсэн энийг улс төржүүлж ерөөсөө болохгүй. Улс төржүүлэх тутам эдийн засаг унадаг ийм зүй тогтолтой. Ийм учраас эрдэмтэд юу гэж сургадаг вэ гэхээр эдийн засгаа битгий улс төржүүл ээ, бусад ажлаа улс төржүүл ээ гэж ингэж хэлдэг юм.
 
Энэ Ерөнхийлөгчийн орж ирж байгаа хориг дотор айхтар улс төржсөн үгүүд байна л даа. Газар эзэмших, ашиглах эрхийг борлуулсныг нэмчихлээ гээд. Хэдэн зуун га-гаар нь Улаанбаатар хотод хашаад авчихсан, хэдэн зуун сая доллараар нь худалдаж байна шүү дээ. Энийг ингээд цаашаа явуулаад байх байсан юм уу? Архины татвар, согтууруулах ундааны татвар нэмчихлээ гэж. Монголчууд шиг их архи ууж байгаа улсууд хаана байна аа? Тамхины татвар нэмчихлээ гэх юм. Монголд хамгийн хямд, хамгийн чанар муутай тамхи Монголд худалдагдаж байна шүү дээ. Бид нар хаана тамхи ямар үнэтэй байдгийг мэднэ шүү дээ. Татвар гэдэг чинь эдийн засгийг өөрөө зохицуулдаг юм. Ийм учраас энэ татварын асуудлыг улс төржүүлэхгүй байх хэрэгтэй гэсэн ийм санааг хэлэх гээд байгаа юм.
 
Эдийн засгийн чухал нэг бүрэлдэхүүн хэсэг нь нийгмийн даатгалтай холбоотой сангийн асуудал байгаа юм. Ингээд судлаад үзээд байхаар Норд дахь орнууд гээд бидний ярьдаг Финланд, Швед, Дани гээд дөрвөн улс байгаа шүү дээ. Энэ улсуудаас бусад нь ямар нэгэн хэмжээгээр асуудлууд байгаад байдаг юм. Нийгмийн даатгалын санг сая Учрал гишүүний хэлж байгаа шиг Хөрөнгийн биржүүд болон бусад сангуудтай холбоод өгчихсөн, байнга үржиж байдаг ийм л зөв тогтолцоонууд байна л даа. Бидэнд чинь нийгмийн даатгалын сандаа хөрөнгө үржүүлэх байтугай улсын төсвөөсөө энэ жил 400 тэрбум төгрөгийн татаас авна, халамж нь 756 тэрбум төгрөгийн татаас. Ингээд 1.2 их наяд төгрөгийн татаастай салбарын тухай бид нар одоо ярьж байна шүү дээ.
 
Монгол Улс зах зээлийн эдийн засгийн харилцаанд шилжээд 30-аад жил болж байгаа. Энэ хугацаанд юу вэ гэхээр бидэнд өвлөгдөж ирсэн энэ сангийн үлдэгдэл байсангүй ээ. Энэ юм бол манай энэ салбарт цочрол өгөөд ингээд яваад байгаа юм. Зөв тогтолцоогоо бид нар олж чадсангүй. Ийм л түүхтэй байгаа юм л даа. Саяхан хүртэл бид чинь 19 хувийн татвар төлж ирсэн шүү дээ. Өнөөдөр 13 болчихсон байна. Ер нь Ерөнхийлөгчийн тавьж байгаа нийгмийн даатгалын сантай холбоотой энийг бид нар авч сайн судалж үзэх ёстой.
 
Энэ нь төсөвт тавьж байгаагаас гадна Олон улсын валютын сангийн хөтөлбөрт бас тавьж байгаа гэж ингэж ойлгож байгаа шүү дээ. Тэгээд Засгийн газар энийгээ цаашаа Валютын сантай яаж тохирох юм бэ, яаж ярих юм бэ? Өнөөдөр эдийн засагт гайгүй үзүүлэлтүүд гарч, эдийн засаг сэргэж байгаа боловч 2021 оноос эхлээд нөгөө их өрүүд төлнө шүү дээ. Том, том хаадуудынхаа нэрээр авчихсан сангуудын жилийн 10.85 хувийн хүүтэй Мазаалай бонд гээд, энэ том, том бондуудыг төлөхөд Валютын сан, хандивлагч орнуудтай бид хамтарч ажиллах ёстой шүү дээ.
 
Нэг асуулт байна. Хэн хариулах юм байгаа юм. Хувиараа хөдөлмөр эрхэлж байгаа хүмүүсийн тэтгэврийн даатгалын тогтолцоонд шилжүүлдэг ямар туршлага байна вэ? Бид чинь энэ чиглэлээр ийш тийшээ их л явж судалдаг. Хамгийн зөв, Монголд ойр ямар боломжууд байна вэ гэсэн ийм нэг асуулт байна. Манай загвар чинь бол үндсэндээ Германаас үүсэлтэй л загвар шүү дээ. Дэлхийд байдаг загвар. Тийм учраас энэ загвар.
 
            Г.Занданшатар: Баттөмөр гишүүнд 1 минут.
 
            Б.Баттөмөр: Энэ загвар бол дэлхий нийтээр байдаг загвар. Энэнээс өөр загвар харагдахгүй байгаа. Ажилласан жилийн дунджаар тэтгэвэр тогтоолгож түүнийг ажиллаж байгаа хүмүүс нь төлдөг. Зарим аж ахуйн нэгжүүд бол бидэнд өгөөж нь харагдахгүй байна гэж. Өгөөж бол харагдахгүй. Өгөөж бол тэр тэтгэвэр авч байгаа хүмүүст л өгөөж нь харагддаг, 130-аад жилийн түүхтэй ийм систем л дээ. Тэгээд энийг бид нар сайн үзэж харах ёстой. 1950, 1960-аад оны их төр, baby boom гэдгийн үед их олон хүн төрсөн учраас өнөөдөр ингээд тэтгэвэрт гарагчдын хэмжээ нэмэгдээд байна, жилд 40 мянгаар нэмэгдээд байна гэж байгаа юм. Яг ийм үе хэдий хүртэл үргэлжлэх вэ гэсэн хоёр дахь асуултад бас хариулт авъя.
 
            Г.Занданшатар: Хориг хэлэлцэж байгаа. Төсвийн байнгын хороо, Ерөнхийлөгчийн Тамгын газар асуултад хариулна. Чойжилсүрэн дарга.
 
            Б.Чойжилсүрэн: Гишүүдийн амрыг эрье. Баттөмөр гишүүний асуултад хариулъя. Таны ярьж байсан ийм санаанууд яригдсан. Ерөнхийлөгч бүрэн эрхийнхээ хүрээнд хориг тавьсан. Гишүүд өөрсдийнхөө хүрээнд саналаа өгцгөөсөн ийм асуудал болсон.
 
            Г.Занданшатар: Гишүүд асуулт асууж, хариулт авч дууслаа. Одоо үг хэлэх гишүүд нэрээ өгье. Бямбацогт гишүүнээр тасаллаа. Дондогдоржийн Эрдэнэбат гишүүн үг хэлнэ.
 
            Д.Эрдэнэбат: Баярлалаа. Ерөнхийлөгчийн энэ дөрвөн заалт дээр тавьсан хоригийг хүлээж авах нь зүйтэй гэж Ардчилсан нам үзсэн. Хэд хэдэн шалтгаан байгаа юм. Нэгдүгээрт, хөрөнгө оруулалттай холбоотой асуудлаар ялангуяа энэ хөрөнгө оруулалт дээр сонгуулийн жил, Улаанбаатар хотын түүх, соёл, дурсгалын үнэт зүйлтэй холбоотой барилга, байшингуудыг яаралтай нураах ийм шийдвэр, тэрэнд хөрөнгө оруулалтын мөнгийг огцом хэмжээгээр нэмэгдүүлснийг буруу гэж үзэж байгаа. Өнөөдрийн байдлаар харахад Байгалийн түүхийн музейг ингээд нураачилхлаа. Одоо энэ дээр орж ирсэн Дуурь бүжгийн эрдмийн театр, Төв номын сан, Улсын драмын эрдмийн театр, Үндэсний цэнгэлдэх хүрээлэн гээд явж өгч байгаа юм.
 
            Бид энийг юу гэж харж байна вэ гэхээр сонгууль дөхөөд манай эрх баригч нарын зарим нэгэн улсууд бушуухан хотын төвийн газрыг аваад өөрсдийнхөө юмыг босгочихъё гэсэн ийм юм руу их тэмүүлж байна гэж харж байгаа. Үнэндээ хэлэхэд Улаанбаатар хотын иргэдийн саналыг аваад, түүх, соёлын дурсгал, ялангуяа Улаанбаатар хотын төв хэсгийг эн тэргүүнд хадгалах ёстой байсан юмыг өнөөдөр нурааж байгаа нь иргэдийн шүүмжлэлтэй тулгарч байгаа шүү.  Өнөөдөр Ардын нам их бяртай байгаа. Нийгмийн даатгалын шимтгэлийг иргэдийн халаас нимгэн байхад нэмэх гэж оролдоод л, түүх, дурсгалын зүйлийг бушуухан яарч нураагаад, газрыг нь авчих гээд л. Наадах чинь нэг их удаан явахгүй л дээ. Тийм учраас бид энийг дэмжих боломжгүй гэж үзэж байгаа. 
 
            Ер нь бид хэдэн юман дээр анхаарах хэрэгтэй. Ерөнхийлөгч зөв хэлсэн шүү дээ. Зөвхөн 2020 онд гэхэд 1.5 тэрбум долларын хэмжээтэй хөрөнгө оруулалт огцом нэмэгдэж байгаа нь үнэхээр сонгуульд хийж байгаа авлига шүү гэдгийг сануулж байгаа нь яагаад буруу гэж? Олон жил бидний тавьсан, бие биен рүүгээ түлхээд байгаа энэ өрийн асуудал чинь хэмжээ нь 2020-2024 онд 2.9 тэрбум доллар руу очиж байна шүү дээ. Бид энэ дээрээ жаахан засаг замбараатай хөрөнгө оруулалт юмнуудаа төсвөө хэмнэж байгаад энэ өрөө төлөх юм биш үү гэдэг шаардлага тавьж байгаа нь яагаад буруу гэж?
 
            Олон улсын валютын сангаас миний мэдэж байгаагаар бол ирэх жилийн 3 сар гарна. Олон улсын валютын сангийн хөтөлбөрөөс гарах юм бол нөгөө зээл тусламж, буцалтгүй тусламж зэрэг чинь байхгүй болно шүү дээ. Тэгээд Монгол Улс юугаараа амьдрах юм бэ? Одоо мөчлөгөөр яах аргагүй зэс, нүүсний уналт мөчлөг ирэх дөрвөн жил ойрож байгаа шүү дээ. Энэ үед Монголын ард түмэн хаашаа харах юм бэ? Зөвхөн 2020 онд бүх зүйлээ зарцуулж болохгүй гэсэн Ерөнхийлөгчийн зарчмын энэ хоригийг бид нар дэмжих ёстой. Бид тэгж үзэж байгаа юм. Бид ингэж байж болохгүй, ухаалаг шийдвэр гаргах хэрэгтэй.
 
            Г.Занданшатар: Зочин танилцуулъя. Улсын Их Хурлын гишүүн Лувсангийн Энхболдын урилгаар Өмнөговь аймгийн Даланзадгад сумын 4 дүгээр багийн ахмадууд Улсын Их Хурлын үйл ажиллагаа, Төрийн ордонтой танилцаж байна. Та бүхэндээ Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөе.
            Эрхэм гишүүд ээ, асуулт, хариулт, үг хэлэх цаг дуусаад санал хураалтын цаг эхлэх тул 20 минутын дараа чуулганы танхимд цуглана шүү.
 
            Одоо Мөнхөөгийн Оюунчимэг гишүүн үг хэлнэ.
 
            М.Оюунчимэг: Төсөв ярьж байгаа энэ үед яг зайлшгүй шаардлагатай газарт хийсэн хөрөнгө оруулалтыг үгүйсгэж болохгүй л дээ. Жишээлбэл, би Чингэлтэй дүүрэгт гэхэд яг гэр хорооллоос сонгогдсон гишүүн. Тэнд өнөөдрийг сүүлийн 25 жилийн хугацаанд сургууль, цэцэрлэг, эмнэлэг, дэд бүтэц, Улаанбаатар хотын агаар, хөрсний бохирдол дунд иргэдээ амьдруулаад, энд хийсэн хөрөнгө оруулалт орхигдож ирсэн. Өөрөөр хэлбэл, зөөлөн бодлого нь орхигдоод ихэвчлэн барилга руу юм уу, эсхүл зам руу хамаг мөнгө ороод алга болдог. Нийгэм рүү чиглэсэн, хүн рүү чиглэсэн хөрөнгө оруулалтыг сүүлийн 25 жил орхичихсоны үр дүнд өнөөдөр Улаанбаатарын утаа юунд хүрлээ? Өвчлөл ямар байгаа билээ? Жишээлбэл, хавдрын өвчлөл.
 
            Дээрээс нь ажилгүйдэл, ядуурал, хүн амын маань бараг 70 хувь нь гэр хороололд амьдарч байгаа. Тэнд өнөөдөр асар их хөрөнгө оруулалт хэрэгтэй байна л даа. Сургууль хэрэгтэй байна, цэцэрлэг хэрэгтэй байна, дэд бүтцийг нь дуусгах хэрэгтэй байна, инженерийн шугам сүлжээ татаад, бололцоотой нь хашаандаа байшин бариад сайхан амьдрах бололцоог нь хангаж өгөх, тэгээд орон сууцанд оруулах, орон сууцаар хангах, хүмүүсээ ажилтай, орлоготой болгохын тулд хөрөнгө оруулалтыг зөв зарцуулах зайлшгүй шаардлага байгаа. Тийм учраас төсвийн хөрөнгө оруулалт тал дээр бид улс төр хийх шаардлагагүй болов уу гэж бодож байгаа юм.
 
            Харин Ерөнхийлөгчийн нийгмийн даатгалын шимтгэлтэй холбоотой хоригийг би хүлээж авах нь зөв гэж, анхнаасаа ийм байр суурьтай байсан. Ер нь нэмэх нь буруу гэж бодож байгаа. Яагаад гэвэл нийгмийн даатгалын шимтгэл өөрөө ер нь утгаа алдаад удаж байгаа л даа. Харин ч сүүлийн жилүүдэд овоо засрах хандлага руугаа явж байна. Гэхдээ нэмэх гэдэг бол болохгүй. Өнөөдөр хүн амын маань амьжиргаа, түвшин ямар байгаа билээ? Одоо жишээлбэл, ажил олгогч нь 12.5 хувь, ажилтан нь 11.5 гээд ерөнхийдөө бараг 24 хувийн татвар, шимтгэл төлөх ийм асуудал тулгарчихаад байгаа. Гэтэл өнөөдөр цалин, хөлс маань ямар байгаа билээ? Ихэнх иргэд маань зээлтэй байгаа. Тэтгэврийн зээлтэй, сургуулийн хүүхдүүд маань хичээл, сургуульд орохын тулд бас оюутны зээлтэй, төрийн албан хаагчид бүгд орон сууцны зээлтэй гээд бүгд зээлтэй ийм байгаа үед дахиад нийгмийн даатгалын шимтгэлийг нэмэх тухай яригдвал энэ нь өөрөө хүнд цохилт болно. Тэгэхээр энийг би нэмэх шаардлагагүй гэж үзэж байгаа.
 
            Хөдөлмөр, нийгмийн хамгааллын сайдын ярьж байгаагаар бол нийгмийн даатгалын шимтгэлийг нэмэхгүйгээр зохицуулах бүрэн бололцоо байгаа гэж ярьж байгаа. Сангийн сайдын хувьд ч гэсэн эдийн засгийн өсөлт өнгөрсөн онд 7.6 хувьтай байсан. Энэ жилийн хувьд өсөлтийг аваад үзэхэд, дээрээс нь зүгээр нүүрсийг л аваад үзэхэд өнөөдөр тэр нүүрснээс олж байгаа орлого гэхэд 1 их наяд орчим хүрч байгаа шүү дээ. Энэ мэт дээр бид нар тэрийг зохицуулаад Олон улсын валютын сантайгаа энэ хөтөлбөрийн асуудлаа бас ширээний ард сууж ярилцаад явахад энэ нийгмийн даатгалын шимтгэл дээр гар хүрэхгүйгээр зохицуулчих бололцоо байгаа гэж би харж байна.
 
            Тийм учраас энэ бас өөрөө иргэдэд ч гэсэн чухал асуудал шүү дээ. Жирийн иргэд, ажил олгогчдод хүндээр тусна. Яагаад гэвэл өнөөдөр бүтээмжтэй ажлын байрыг хадгалах, ажлын байрыг ихээр нэмэгдүүлж байж л бид өнөөдөр энэ ажилгүйдэл, ядуурлын хувь хэмжээг эрс багасгана. Олон хүн ажилтай болох нь маш чухал. Ингэхээр энэ нийгмийн даатгалын шимтгэл чинь өөрөө дарамт болохгүй байх ёстой гэж би харж байгаа юм. Ер нь энийг зөвхөн шимтгэлийн тухай асуудал ярих биш, бүхлээр нь шинэчлэх хэрэгтэй байна.
 
            Өнөөдөр бусад улс орнууд шилэн болчихсон, би эрүүл мэндийн даатгалдаа, нийгмийн даатгалдаа хэдий хэмжээний мөнгө төлж байна вэ, төлсөн мөнгө маань ямар байна вэ гэдгийг онлайнаар ороод шууд харчихдаг, бололцоотой нь тэр мөнгөө аваад гадаад, дотоодод аялах бололцоо олгодог, тэтгэвэртээ гарчихаад энийгээ өөрсдөө зөв ашиглах асуудлуудыг нөхдөг ийм гоё бололцоо байхад манайд энэ өөрөө дампуурчихсан яваад байгаа учраас, ер нь бид энэ Их Хурал нийгмийн даатгал, эрүүл мэндийн даатгалтай холбоотой энэ тогтолцоог бүхэлд нь шинэчлэх хэрэгтэй байна.
 
            Ялангуяа тэтгэврийн тогтолцоотой холбоотой асуудлууд. Энэ дээр Унгарын жишээ хүртэл байдаг юм байна лээ. Хувийн тэтгэврийн сангуудтай хамтран ажиллах, үүгээрээ өөрөө хувьд гаргах, зах зээлийн зарчмаар нь явуулах энэ асуудлууд руу орох хэрэгтэй гэж бодож байгаа. Тийм учраас энэ нийгмийн даатгалын шимтгэлтэй холбоотой асуудал дээр манай гишүүд бас энийг хүлээж авах байх аа гэсэн байр суурьтай байна. Энийг бол, одоогоор шимтгэл нэмэгдүүлэх шаардлагагүй гэж би харж байна. Баярлалаа.
 
            Г.Занданшатар: Чимэдийн Хүрэлбаатар гишүүн үг хэлнэ.
 
            Ч.Хүрэлбаатар: Нэлээд улс төрийн өнгө аястай хориг байна л даа. Баахан улс төр ярьж ирчихээд тэгээд хориг тавьж байна. Ажил хэрэгч хориг биш байна. Тулгамдаад байгаа асуудлуудыг шийдэх чиглэлээр гаргалгаа гарсан ч юм уу, санаа гаргасан зүйл энд огтхон ч алга. Уг нь хориг бол цаанаа яг тавигдах гэж байгаа асуудалтайгаа холбоотой санаа, оноо, түүнд хүрсэн нөхцөл байдлыг дүгнэсэн, судалгаа, шинжилгээтэй ийм хориг байвал энийг хүмүүс ойлгож, тал, талаас нь ярих ийм боломжтой. Гэтэл өөрсдийнхөө гаргасан алдааг бусад руу түлхэж байгаа юм шиг, өөрсдийнхөө хийж чадаагүй зүйлийг одоо хийх гэж байна, тийм учраас тавьж байгаа юм шиг ийм хориг байна. Тэгэхээр энэ хоригийг огт хүлээж авч болохгүй.
 
            Дахиад нэг хэлэх гэсэн зүйл бол Монгол Улс авсан зээлээ төлж чадахгүй болтлоо дампуурсан шүү дээ. 2012-2016 оны хооронд. Тэгээд зээлээ төлж чадахгүй болоод, улс орноороо хандив цуглуулаад, гурваас дөрвөн төсөвтэй яваад, төсвийн сахилга бат битгий хэл ер нь төсөв гэдэг зүйлийг байна гэж хэлэхэд хэцүү болтол нь ингэж улс орныг удирдаж байсан цаг үе бол гурван жилийн өмнө байсан юм. Одоо юмандаа цэгцрэх нь цэгцрээд ороод явж байгаа. Гэхдээ бүх юм сайхан болсон гэж хэлэхгүй, алдаа, дутагдалтай зүйлүүд бий. Үүнийгээ бид нар засаад л явах учиртай.
 
            Хүнд, хэцүү үедээ Олон улсын валютын санд хандаад, бид нар Монгол Улсын эдийн засгийг бусад орнуудын банк, санхүүгийн байгууллагын дэмжлэгтэйгээр хамтарч байж гарахаас өөр аргагүй байдалд орлоо гэдгээ хэлж байгаад Олон улсын валютын сангийн хөтөлбөрт хамрагдсан хугацаа бол 2017 оны 4 дүгээр сар. Тэгээд одоо байдал гайгүй болоод ирэхээр тэр хамтарч байсан хүмүүстэйгээ, хамтарч байсан байгууллагуудтайгаа тохирсон зүйл бол хамаагүй гэдгийг Монголын төр өөрөө хоригт авах замаар илэрхийлж байгаа юм. Тэгэхээр энэ цаашдаа Монголын төрд итгэх итгэл ер нь хэр бий болох бол? Урьд нь ярьсан зүйлүүдээ хийдэггүй, тохиролцсон зүйлүүдээ хийдэггүй, хэрэгжүүлдэггүй, худлаа ярьдаг гэдэг ийм нэр хүнд бол Монгол Улсын гадна бий болоод, үүнийг алга болгох гэж нэлээн л чармайж, хичээж тал, талдаа ажиллаж байгаа шүү дээ. Гэтэл дахиад энэ замаар л оруулах гэж байна л даа.
 
            Тийм учраас би энэ хоригийг хүлээж авч болохгүй. Ер нь Монгол Улс дэлхийн бусад орнуудын өмнө хэлж, ярьсан зүйл, тохиролцсон яриа хэлэлцээртээ хатуу л байх учиртай. Тэгж байж цаашдаа Монгол Улс дэлхийн бусад орнуудтай хөл нийлүүлж алхалж явна. Ер нь худлаа хэлээд хол явдаггүй гэдгийг дэлхий нийтэд олон улс орнуудын туршлагууд харуулаад байгаа шүү дээ.
 
            Г.Занданшатар: Улсын Их Хурлын гишүүн Дамдины Цогтбаатарын урилгаар Орон сууц, нийтийн аж ахуйг удирдах газрын ажилтнуудын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэндээ Улсын Их Хурлын нэрийн өмнөөс эрүүл энх, аз жаргал, сайн сайхныг хүсэн ерөөе.
 
            8 минутын дараа асуулт, хариулт, мэтгэлцээний цаг дуусаж, санал хураалт явагдах тул гишүүд чуулганы танхимд цуглаарай. Сандагийн Бямбацогт гишүүн алга байна. Баттөмөр гишүүн үг хэлсний дараа санал хураалт явна. Гишүүд чуулганы танхимд.
 
            Баагаагийн Баттөмөр гишүүн үг хэлнэ.
 
            Б.Баттөмөр: Монгол Улс Олон улсын валютын сангийн хөтөлбөрт 6 дахь удаагаа орж байна. Ардчилал, зах зээлийн нийгэмд шилжсэн энэ 30 жилийн хугацаанд бид нар улс, эх орноо авч явж чадсангүй. Чадаагүй учраас 6 дахь удаагаа Олон улсын валютын сангийн хөтөлбөрт хамрагдаж байгаа юм. Олон улсын валютын сангийн аргамжаанд байна гэсэн үг. Аргамжаа бол тодорхой урттай. Тэр хэмжээндээ л явна. Тийм учраас энэ хоригийг ярьж байх үед Олон улсын валютын сантай Засгийн газар ярих ёстой. Заавал ярих ёстой. Тодорхой тусламж, дэмжлэгээ аваад эдийн засагт жижигхэн өөрчлөлт гарангуут нь “үгүй” гээд хэлсэн, ярьснаасаа буцаж болохгүй шүү дээ. Хэлсэн, ярьснаасаа буцдаг чинь монголчууд л байдаг шүү дээ. Өөр газар байхгүй шүү дээ. Тийм учраас Сангийн яам Хүрэлбаатар сайд энэ Олон улсын валютын сантай маш сайн ярих шаардлагатай гэсэн санааг би хэлэх гэж байгаа юм.
 
            Өнөөдөр манай эдийн засгийн бүх салбарт хүндрэл үүссэн. Ганцхан нийгмийн даатгал биш, бүгд. Төсөв нь 2.1 их наяд төгрөгийн алдагдалтай, ДНБ-ий 5.1 хувьтай тэнцүү. Тэгэхдээ алдагдалтай төсөв ер нь байдаггүй. Аль ч улсад төсөв нь алдагдалтай. Хэчнээн алдагдалтай төлөвлөгдөж байгаа ч гэсэн төсвийн гүйцэтгэл ашигтай гарч байгаа. Ийм учраас зөв хөрөнгө оруулалтыг дэмжих ёстой. Ажлын байрыг бий болгодог, эдийн засагт үр өгөөжөө өгдөг, татвар төлөгддөг, хуримтлалыг бий болгодог, ард иргэдийн амьдралыг дээшлүүлдэг, улс орны нүүр царайг өөрчилдөг ийм хөрөнгө оруулалтад гар татаж ерөөсөө болохгүй. Ийм учраас хөрөнгө оруулалтыг хасна гэдэг зүйлээ бид бас сайн тооцоотой, ухаалаг харж шийдэхгүй бол болохгүй гэж ингэж үзэж байгаа юм.
 
            Нийгмийн даатгалын шимтгэлийг бууруулах асуудлыг сайн тооцоолох хэрэгтэй л дээ. Энэ жилийн хувьд бол 150-иад тэрбум төгрөгийн давалттай явж байгаа юм байна лээ. Тэгэхээр энийгээ ашиглаад ямар боломжууд байна вэ, ухаалгаар шийдэх ёстой. Хямрал гэдэг маань юу вэ гэхээр удирдагчдыг сорьж, шалгалт авч байгаа шүү дээ. Одоо бид нараас шалгалт авч байна шүү дээ. Энэ шалгалтыг яаж давах юм бэ? Энэ дээр ухаанаа уралдуулаад гаргаж ирэх шаардлагатай шүү дээ.
 
            Сүүлийн жилүүдэд аж ахуйн нэгжүүдийн өр их нэмэгдэж байгаа юм байна. Яагаад ингэж нэмэгдэж байна вэ гэхээр даатгалын санд бүртгэлтэй 1 сая иргэн байхад даатгуулах ёстой 1.6 сая иргэн байна шүү дээ. Тэгэхээр 16 хүний 10 нь даатгалтай, 6 нь даатгалгүй болчихсон байна шүү дээ. Ийм тооцооллуудыг бид нар сайн хийх шаардлагатай. Аж ахуйн нэгжүүдийн өртэй аж ахуйн нэгж 54 хувиар, өрийн хэмжээ нь 49 хувиар нэмэгдчихсэн байгаа юм. Эндээс юу харагдаж байна вэ гэхээр нийгмийн даатгал бол аж ахуйн нэгжүүдэд дарамт болоод байгаа нь харагдаж байгаа юм. Нөгөө талаараа Олон улсын валютын сан бол танай нийгмийн даатгалын тогтолцоо, хэмжээ чинь бага байна. 1, 2, 5 хувиар нэм гээд. Энийг бид бодож тооцоолж шийдвэрээ гаргах ийм шаардлага үүсэж байна шүү дээ.
 
            Нийгмийн даатгалын алдагдалд нөлөөлж байгаа юм бол ажилгүйдэл байгаа юм. Ажилгүйдлийг багасгах ёстой. Эдийн засгаа өсгөж томруулах ёстой, хуримтлалаа нэмэгдүүлэх ёстой, татварын орлого, энэ орлого талаа нэмэгдүүлэх ёстой. Зарлагаа ухаалаг болгох шаардлагатай. Хувиараа хөдөлмөр эрхлэгчдийг даатгалд нь хамруулах энэ ажлыг улам боловсронгуй болгох шаардлагатай. Өнөөдөр манай Гадаад яамны мэдээгээр 200-аад хүн гадаадад хөдөлмөр хийж байна шүү дээ. Энэ хүмүүсийн тэндээ төлж байгаа шүү дээ. Төлөхгүй байна гэж байхгүй. Энийг ашигтай болгох.
 
            Г.Занданшатар: Гишүүд үг хэлж дууслаа.
 Байнгын хороодын саналаар санал хураалт явуулна.
 
            Улсын Их Хурал 2019 оны 11 дүгээр сарын 13-ны өдөр баталсан Монгол Улсын 2020 оны төсвийн тухай хуулийн 2 дугаар хавсралтад заасан 2020 оноос эхэлж 2021, 2022 он дамжин хэрэгжих 381 төсөл, арга хэмжээнд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулах гэж байна. Хүлээн авах боломжгүй гэдгийг дэмжсэн Байнгын хорооны саналаар санал хураалт явуулна.
 
            Санал хураалт явуулна. Байнгын хорооны саналаар Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулна. Энэ бол төсвийн хөрөнгө оруулалтын 381 төсөл дээр тавигдаж байгаа эхний санал хураалт.
 
            Санал хураалт явуулъя.
 
            Санал хураалтад 40 гишүүн оролцож, 28 гишүүн дэмжиж, хүлээн авах боломжгүй гэж 70 хувь нь үзлээ.
 
            2.Улсын Их Хурал 2019 оны 11 дүгээр сарын 13-ны өдөр баталсан Монгол Улсын 2020 оны төсвийн тухай хуулийн 8 дугаар зүйлд заасан 1 их наяд 828 тэрбум 930.3 сая төгрөгийн санхүүжилтээс 381 төсөл, арга хэмжээний 2020 онд санхүүжих дүнг хасахаар хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулна.
 
            Санал хураалтыг хүчингүй болгоё. Зочид танилцуулъя. Улсын Их Хурлын гишүүн Жаргалтулгын Эрдэнэбатын урилгаар Сэлэнгэ аймгийн Мандал сумын Зүүнхараа өртөөний албан хаагчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэндээ Улсын Их Хурлын гишүүдийн өмнөөс эрүүл энх, аз жаргал, сайн сайхныг хүсэн ерөөе.
 
            Санал хураалт явуулна. Хоригийг хүлээн авах боломжгүй гэсэн саналын томьёоллоор санал хураалт явуулна. Дэмжье гэсэн санал хураалт.
 
            Санал хураалтад 41 гишүүн оролцож, 30 гишүүн дэмжиж, 73.2 хувийн саналаар хоригийг хүлээн авах боломжгүй гэж үзлээ.
 
            3.Улсын Их Хурал 2019 оны 11 дүгээр сарын 13-ны өдөр баталсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулна.
 
            Санал хураалт
 
            Санал хураалтад 41 гишүүн оролцож, 30 гишүүн дэмжиж, 73.2 хувийн саналаар хоригийг хүлээж авсангүй.
 
            4.Улсын Их Хурал 2019 оны 11 дүгээр сарын 13-ны өдөр баталсан Нийгмийн даатгалын сангийн 2020 оны төсвийн тухай хуулийн 3 дугаар зүйлээр батлагдсан Нийгмийн даатгалын сангийн орлогод нийгмийн даатгалын шимтгэлийн 2020 онд нэмэгдэх хувь, хэмжээний нэмэгдлээс төвлөрөхөөр тооцоологдсон 174.2 тэрбум төгрөгийн хэмжээнд хэсэгчлэн тавьсан Ерөнхийлөгчийн хоригийг хүлээн авах нь зүйтэй гэсэн саналын томьёоллоор санал хураалт явуулна.
 
            Санал хураалт
 
            Санал хураалтад 41 гишүүн оролцож, 21 гишүүн дэмжиж, 51.2 хувийн саналаар хоригийг хүлээж авах нь зүйтэй гэж үзлээ. Пүрэвдорж гишүүнийг дэмжсэнд тооцлоо, саналаа хэлсэн учраас.  51.2 хувийн саналаар хоригийг хүлээж авах нь зүйтэй гэж үзлээ.
 
            5.Улсын Их Хурал 2019 оны 11 дүгээр сарын 13-ны өдөр баталсан Нийгмийн даатгалын сангийн 2020 оны төсвийн тухай хуулийн 4 дүгээр зүйлээр батлагдсан Нийгмийн даатгалын сангийн зарлагад нийгмийн даатгалын шимтгэлийн 2020 онд нэмэгдэх хувь, хэмжээний нэмэгдлээс төвлөрөн зарцуулагдахаар тооцоологдсон 174.2 тэрбум төгрөгийн хэмжээнд хэсэгчлэн тавьсан Монгол Улсын Ерөнхийлөгчийн хоригийг хүлээн авах нь зүйтэй гэсэн саналаар санал хураалт явуулъя.
 
            Санал хураалтад 41 гишүүн оролцож, 13 гишүүн дэмжиж, 31.7 хувийн саналаар хүлээж аваагүй байна.
 
            Хоригийг хүлээж авахгүйгээр шийдвэрлэлээ. Тогтоолын төслийг уншиж танилцуулъя. Хоригийн талаар санал хураалт явуулж дууслаа. 
 
Ерөнхийлөгчийн хоригийн тухай
 
Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.1 дэх хэсгийг үндэслэн Монгол Улсын Их Хурлаас ТОГТООХ нь:
         
1.Улсын Их Хурал 2019 оны 11 дүгээр сарын 13-ны өдөр баталсан Монгол Улсын 2020 оны төсвийн тухай хуулийн 2 дугаар хавсралтад заасан 2020 оноос эхэлж 2021, 2022 онд дамжин хэрэгжих 381 төсөл, арга хэмжээнд хэсэгчлэн,  мөн хуулийн 8 дугаар зүйлд заасан 1 их наяд 828 тэрбум 930.3 сая төгрөгийн санхүүжилтээс 381 төсөл, арга хэмжээний 2020 онд санхүүжих дүнг хасахаар хэсэгчлэн тавьсан Ерөнхийлөгчийн хоригийг хүлээн авах боломжгүй гэж үзсүгэй.
 
2.Улсын Их Хурал 2019 оны 11 дүгээр сарын 13-ны өдөр баталсан Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуульд бүхэлд нь тавьсан Ерөнхийлөгчийн хоригийг хүлээн авах боломжгүй гэж үзсүгэй.
 
3.Улсын Их Хурал 2019 оны 11 дүгээр сарын 13-ны өдөр баталсан Нийгмийн даатгалын сангийн 2020 оны төсвийн тухай хуулийн 3 дугаар зүйлээр батлагдсан Нийгмийн даатгалын сангийн орлогод нийгмийн даатгалын шимтгэлийн 2020 онд нэмэгдэх хувь, хэмжээний нэмэгдлээс төвлөрөхөөр тооцоологдсон 174.2 тэрбум төгрөгийн хэмжээнд хэсэгчлэн тавьсан Ерөнхийлөгчийн хоригийг хүлээн авсугай.
 
4.Улсын Их Хурал 2019 оны 11 дүгээр сарын 13-ны өдөр баталсан Нийгмийн даатгалын сангийн 2020 оны төсвийн тухай хуулийн 4 дүгээр зүйлээр батлагдсан Нийгмийн даатгалын сангийн зарлагад нийгмийн даатгалын шимтгэлийн 2020 онд нэмэгдэх хувь, хэмжээний нэмэгдлээс төвлөрөн зарцуулагдахаар тооцоологдсон 174.2 тэрбум төгрөгийн хэмжээнд хэсэгчлэн тавьсан Ерөнхийлөгчийн хоригийг хүлээн авах боломжгүй гэж үзсүгэй.
 
5.Энэ тогтоолыг баталсан өдрөөс нь эхлэн дагаж мөрдсүгэй.
 
Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.
 
Ерөнхийлөгчийн тавьсан хоригийн 3 дугаар зүйлд заасан заалтыг хүлээж авахаар шийдвэрлэсэн тул Улсын Их Хурал, Байнгын хороод холбогдох хууль, тогтоомжид нэмэлт, өөрчлөлт оруулах тухай хуулийг санаачлан хэлэлцүүлж, ирэх 7 хоногт батлах шаардлагатай гэсэн чиглэлийг өгч байна. Нийгмийн даатгалын шимтгэлийн 2 хувьтай холбоотой заалтууд хөндөгдөж таарна.
 
Улсын Их Хурлын даргын захирамжаар Нийгмийн даатгалын санд учруулсан хохирлыг буруутай этгээдүүдээр нөхөн төлүүлэх арга хэмжээг зохион байгуулах, хяналт шалгалтыг хэрэгжүүлэх захирамж гарч, Болдын Жавхлан гишүүнээр ахлуулсан ажлын хэсэг гарч ажиллах болсныг бас энэ дашрамд мэдэгдэж байна.
 
Дараагийн асуудалд орно. 
Энэ асуудлыг танилцуулсны дараа 13 цагт Улсын Их Хурлын гишүүдэд “Ардчилсан хувьсгалын 30 жилийн ойн” медаль, шагнал гардуулах арга хэмжээтэй.
 
Дөрөв.Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийг хэлэлцэнэ.
 
Ерөнхийлөгчийн хоригийг Ерөнхийлөгчийн Тамгын газрын дарга Зандаахүүгийн Энхболд танилцуулна.
 
З.Энхболд: Улсын Их Хурлын дарга, эрхэм гишүүд ээ,
 
Монгол Улсын Ерөнхийлөгч 2019 оны 12 сарын 3-ны өдөр Е/50 дугаартай албан бичгээр Өмгөөллийн тухай хууль болон түүнийг дагалдан батлагдсан зарим хуульд хориг тавих тухай албан бичгийг илгээсэн. Уг албан бичгийг уншиж танилцуулъя.
 
Монгол Улсын Их Хурал 2019 оны 10 дугаар сарын 18-ы өдөр Өмгөөллийн тухай хуулийг дагалдах хуулиудын хамт баталж, 2019 оны 11 дүгээр сарын 25-ны өдөр Ерөнхийлөгчийн Тамгын газарт ёсчлон ирүүлсэнтэй танилцлаа.
 
Өмгөөлөгчийн эрх зүйн байдлыг дээшлүүлэх, өмгөөллийн үйл ажиллагааны чанар, үр нөлөөг нэмэгдүүлэх, иргэний “өөрийгөө өмгөөлөх, хууль зүйн туслалцаа авах” үндсэн эрхийг хангах зорилт бүхий Өмгөөллийн тухай хуулийн ололттой зарим үзэл санаа, зохицуулалтыг дэмжиж байгаа боловч 2012 онд батлагдсан Хуульчийн эрх зүйн байдлын тухай хуулиар чиг үүрэг нь Монголын Хуульчдын холбоонд бүрэн шилжсэн, “Өмгөөлөгчдийн холбоо” гэдэг байгууллагыг давхардмал чиг үүрэгтэйгээр дахин байгуулахыг дэмжих боломжгүй байна.
 
1.Нэг салбарт давхардсан чиг үүрэгтэй, ижил төрлийн хоёр холбо ажиллах нь ямар үр дагаварт хүргэдгийг хоёр хуваагдан маргаж, эрх ашгаараа талцан тэмцэлдэх болсон спортын холбоод, тэр дундаа Монголын Үндэсний бөхийн холбоодын жишээнээс бодитойгоор харж болно.
 
Эдгээр холбоодын маргаан, тэмцэл нь салбар бүрт, тухайн салбарын мэргэжилтэн болоод ажилтан, ажиллагсдын эрхийг тэгш хангаж, хамтран хөгжих бодит боломжийг олгосон “Мэргэжлийн холбоо”-г төр хуулиар байгуулж өгөх шаардлагатай болсныг бүрэн харуулсан гэж хэлж болох бөгөөд Улсын Их Хурлын гишүүн Н.Учралын санаачилсан салбар бүрт мэргэжлийн нэг холбоо байх үзэл баримтлал бүхий “Мэргэжлийн нэгдсэн холбооны эрх зүйн байдлын тухай” хуулийн  төслийг Улсын Их Хурлын холбогдох Байнгын хороо болон гишүүдийн олонх хэлэлцэхээр дэмжсэнийг онцлон тэмдэглэх нь зүйтэй гэж үзэж байна.
 
Салбар бүрт нийтээр хүлээн зөвшөөрөгдсөн мэргэжлийн нэг холбоо байх эрх зүйн орчинг бүрдүүлж, үйл ажиллагааных нь нөхцөл, баталгааг хуульчилж өгөх нь төрийн оновчтой зөв бодлогын нэг болно. Тухайлбал, энэ чиглэлд Монголын Хуульчдын холбоог жишиг болгон харж болохоор байна.
 
2.Хуульчийн эрх зүйн байдлын тухай хууль 2012 онд батлагдсанаар зөвхөн өмгөөлөгчдийн асуудлыг эрхэлж, үр дүн муутай хумигдмал хүрээнд үйл ажиллагаа явуулж ирсэн Өмгөөлөгчдийн холбоо гэдэг байгууллагыг бодлогоор татан буулгаж, “шүүгч, прокурор, өмгөөлөгч, хуулийн зөвлөх, төр, захиргааны байгууллагад ажилладаг хуульч зэрэг тухайн салбарын нийт мэргэжилтнүүдийг нэгтгэсэн”, өргөн цар хүрээнд үйл ажиллагаа явуулах боломж бүхий Монголын Хуульчдын холбоог хуулиар байгуулсан бөгөөд энэ холбоо 6 дахь жилдээ ажиллаж байна.
 
Шинэ бодлогын үр дүнг үзэх, шинэ байгууллагыг төлөвшүүлэн бэхжүүлэхэд 6 жил хангалтай хугацаа биш боловч энэ богинохон хугацаанд Монголын Хуульчдын холбоо эрчимтэй ажиллаж, дотооддоо танигдсан, гадаад улс орнуудад үнэлэгдсэн томоохон байгууллага болж чадсан байна. Тухайлбал, Монголын Хуульчдын холбоо олон улсын болон бүс нутгийн хуульчдын нөлөө бүхий холбоодын гишүүн, тэргүүлэгч гишүүнээр тус тус элсэн, дэлхийн 20 гаруй орны ижил төстэй байгууллагуудтай хамтын ажиллагааны гэрээ, хэлэлцээр байгуулан ажиллаж, 2020 онд Ази, Номхон далайн бүсийн хуульчдын холбооны 33 дахь удаагийн чуулга уулзалтыг эх орондоо зохион байгуулах эрхийг тэргүүлэгч гишүүнийхээ хувиар аваад байна.
 
Аливаа улс орон, тэр дундаа эрх чөлөө, тусгаар тогтнолоо улам бэхжүүлэх мөнхийн шаардлага дунд амьдардаг манайх шиг улсын хувьд нийгмийн бүхий л салбар, түвшиндөө гадаад улс орнуудад хүлээн зөвшөөрөгдөж, харилцаа, хамтын ажиллагааг тал бүрээр бэхжүүлэх нь нэн чухал бөгөөд миний бие хуульчдын холбооны энэхүү амжилтыг талархан дэмжиж, Ази, Номхон далайн бүсийн хуульчдын холбооны 33 дахь удаагийн чуулга уулзалтыг Монгол Улсын Ерөнхийлөгчийн ивээл доор зохион байгуулахаар шийдвэрлэсэн болно.
 
Дэлхийн 40 гаруй улс орноо 1500-2000 орчим зочин төлөөлөгч ирж оролцох энэхүү олон улсын хуульчдын томоохон арга хэмжээнд Засгийн газар болон холбогдох яамд мөн анхаарлаа хандуулж, Улсын Их Хурлаас Монголын Хуульчдын холбооны эрх зүйн байдлыг дордуулсан гадаад орчинд эргэлзээтэй, дотооддоо бас нэгэн талцал хуваагдлыг бий болгосон сөрөг үр дагавар бүхий хуульчдын зэрэгцсэн хоёр холбоо байгуулах бодлогоо эргэн харж, дэмжиж ажиллана гэдэгт найдаж байна.
 
3.Шүүгч, прокурор, өмгөөлөгч, хуулийн зөвлөх, төр, захиргааны байгууллагад ажилладаг хуульч зэрэг тухайн салбарын нийт мэргэжилтнүүдийг нэгтгэсэн онцлог бүхий манай Хуульчдын холбооных шиг тогтолцоо хэдийгээр түгээмэл биш боловч шүүмжлэн буруутгах үндэс болохгүй гэж үзэж байна.
 
Монголын Хуульчдын холбооны урилгаар манай улсад айлчилсан гадаадын зарим орны зочид төлөөлөгчдийг миний бие хүлээн авч уулзаж байсан. Энэ үеэр манай Хуульчдын холбооны тогтолцоог бусад улс орнууд ихэд үнэлж, өөрийн улсдаа нэвтрүүлэх сайн туршлага хэмээн үзэж байсныг онцлон тэмдэглэе. Хэдийгээр улс орны маань өнөөгийн нөхцөл байдал тийм сайнгүй байгаа боловч дэлхийн хөгжлийг тодорхойлж, эрх зүйн соёл, ухамсраараа тэргүүлж явсан их гүрний хувьд өнөөдрийн улс онуудад жишиг болох сайн бодлогыг нэгээр тогтохгүй гаргаж, хэрэгжүүлэх бүрэн боломжтой гэж дүгнэж байна.
 
4.Өмгөөллийн үйл ажиллагаа эрхлэх эрх хүсэж буй хуульчид тодорхой болзол шалгуур тогтоох, шалгалт авах, өмгөөллийн үйл ажиллагаа эрхлэх эрхийг нь түдгэлзүүлэх, хүчингүй болгох болон иргэдэд үйлчлэх нөхцөл, журмыг нь боловсронгуй болгох зэрэг хэрэгцээ шаардлага байгааг үгүйсгэхгүй. Гэхдээ энэ бүхнийг Монголын Хуульчдын холбооноос тусдаа боловч чиг үүрэг нь давхардмал, хуульчдад татвар, үйлчилгээний болон захиргааны дарамт нэмэх бас нэг холбоо байгуулж, түүгээр гүйцэлдүүлэх ямар хэрэгцээ, шаардлага байгаа нь нэн ойлгомжгүй байна.
 
Тодруулбал, Монголын Хуульчдын холбоо нь чиг үүргээ хороодоороо дамжуулан хэрэгжүүлэх хуультай бөгөөд тус холбооны бүтцэд өмгөөллийн үйл ажиллагаа эрхэлж буй өмгөөлөгч бүрийг нэгтгэн бүртгэсэн Өмгөөлөгчдийн хороо ажилладаг. Тиймээс нэн шаардлагатай гэж үзвэл Өмгөөллийн тухай хуульд заасан Өмгөөлөгчдийн холбоо гэдэг байгууллагын чиг үүргийг Монголын Хуульчдын холбооны бүтцэд одоо ч ажиллаж байгаа Өмгөөлөгчдийн хороонд хариуцуулах замаар хуульчдад татвар, үйлчилгээний болон захиргааны дарамт нэмэхгүйгээр, мөн түүнчлэн шинээр баталсан Өмгөөллийн тухай хуулийнхаа суурь бүтцийг эвдэхгүйгээр шийдвэрлэх бүрэн боломжтой бөгөөд үүний тулд Өмгөөллийн тухай хуулийг Хуульчийн эрх зүйн байдлын тухай хуульд нийцүүлэн уялдуулж хэрэгжиж байгаа болон шинэ зохицуулалтуудын давхардал, хийдлийг арилгах арга хэмжээг авч, зохих засвар, өөрчлөлтийг хийхэд болохоор байна.
 
5.Улсын Их Хурлаар хэлэлцэгдэн батлагдаж буй аливаа хууль нь Хууль тогтоомжийн тухай хуулиар тогтоосон шаардлагад бүрнээ нийцсэн байх учиртай. Гэтэл Өмгөөллийн тухай хуулийн зарим бүлэг, зүйл, хэсэг, заалт нь Хууль тогтоомжийн тухай хуулийн 29 дүгээр зүйлийн 29.1.1 дэх заалтын “Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх”, мөн зүйлийн 29.1.7 дахь заалтын “бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх”,  30 дугаар зүйлийн 30.1.1 дэх заалтын “Монгол Улсын Үндсэн хууль, бусад хуульд хэрэглэсэн нэр томьёог хэрэглэх” гэсэн шаардлагуудыг хангаагүй байх бөгөөд энэ нь Монгол Улсын Үндсэн хуульд заасан хууль дээдлэх нь төрийн үйл ажиллагааны үндсэн зарчим мөн гэсэнд нийцэхгүй, зөрчилдөж байна.
 
6.Өмгөөллийн тухай хуулийг дагаж мөрдөх журмын тухай хуульд “шүүхэд төлөөлөх эрхээ нээлгэсэн хуульчдын бүртгэлийг Улсын дээд шүүхээс Өмгөөлөгчдийн холбоонд шилжүүлэх, хууль зүйн асуудал эрхэлсэн төрийн захиргааны төв байгууллага Өмгөөлөгчдийн холбооны их хурлыг зохион байгуулах, “Монголын Өмгөөлөгчдийн холбоо” төрийн бус байгууллагын хөрөнгийг нийтийн эрх зүйн хуулийн этгээд болох Өмгөөлөгчдийн холбоонд шилжүүлэх” зэрэг зохицуулалтуудыг тусгасан нь хүчин төгөлдөр мөрдөж байгаа Хуульчийн эрх зүйн байдлын тухай хуулийн 30 дугаар зүйлийн 30.1 дэх хэсгийн “Хуульч, хуулийн мэргэжлийн үйл ажиллагаа эрхлэх зөвшөөрөл авсны дараа шүүхэд төлөөлөх эрх нээлгэхээр Улсын дээд шүүхэд бүртгүүлж, энэ хуулийн 34 дүгээр зүйлд заасан өмгөөлөгчийн нэрсийн жагсаалтад бүртгэгдэнэ”, Төрийн бус байгууллагын тухай хуулийн 4 дүгээр зүйлийн 1 дэх заалтын “төрийн бус байгууллага” гэж иргэд, төрийн байгууллага /хууль тогтоох, гүйцэтгэх, шүүх эрх мэдлийг хэрэгжүүлэх байгууллага/-аас бусад хуулийн этгээдээс нийгмийн болон өөрсдийн ашиг сонирхол, үзэл бодлын үүднээс сайн дурын үндсэн дээр байгуулагдан үйл ажиллагаагаа төрөөс хараат бус, өөрийгөө удирдах зарчмаар явуулдаг ашгийн төлөө бус байгууллагыг”, мөн хуулийн 9 дүгээр зүйлийн 2 дахь хэсгийн “Төрийн бус байгууллага нь төрөөс хараат бус байна”, 7 дугаар зүйлийн 2 дахь хэсгийн “Татан буугдах төрийн бус байгууллагын зохих төлбөрийг хийсний дараа үлдсэн эд хөрөнгийг ижил төстэй зорилго бүхий төрийн бус байгууллагад шилжүүлэх, хэрэв тийм төрийн бус байгууллага байхгүй бол зорилгод нь нийцсэн үйл ажиллагаандаа зарцуулна” гэсэнд нийцэхгүй, тус тус зөрчилдөж байна.
 
7.Өмгөөллийн тухай хуулийн төслийн анхны хэлэлцүүлгээр хурааж шийдвэрлэсэн зарчмын зөрүүтэй аль нэг саналтай огт холбогдолгүй бөгөөд Улсын Их Хуралд өргөн мэдүүлээгүй Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийг Улсын Их Хурлаас хэлэлцэн баталсан нь Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.1 дэх хэсгийн “Хууль санаачлагчаас өргөн мэдүүлсэн хууль, Улсын Их Хурлын бусад шийдвэрийн төсөл /цаашид “төсөл” гэх/-ийг дараах үе шаттайгаар хэлэлцэнэ”, мөн хуулийн 23 дугаар зүйлийн 23.5 дахь хэсэгт “Төслийн анхны хэлэлцүүлгээр санал хурааж шийдвэрлэсэн зарчмын зөрүүтэй санал нь бусад хуулийн заалттай зөрчилдвөл Байнгын хороо эцсийн хэлэлцүүлэгт бэлтгэхдээ холбогдох бусад хуульд нэмэлт, өөрчлөлт оруулах хуулийн төслийг хамтад нь хэлэлцүүлж болно” гэснийг тус тус зөрчсөн байна.
 
Иймд Монголын Хуульчдын холбооны эрх зүйн байдлыг дордуулах, хуульчдад татвар, үйлчилгээний болон захиргааны дарамт нэмэх, давхардмал чиг үүрэгтэй Өмгөөлөгчдийн холбоог хуулиар дахин байгуулах шаардлагагүй хэмээн үзэж, Монгол Улсын Үндсэн хуулийн Гучин гуравдугаар зүйлийн 1 дэх хэсгийн 1, Монгол Улсын Ерөнхийлөгчийн тухай хуулийн 12 дугаар зүйлийн 8 дахь хэсгийг тус тус үндэслэн Өмгөөллийн тухай хуулийн Өмгөөлөгчдийн холбоо байгуулахтай холбогдсон 1 дүгээр зүйлийн 1.1 дэх хэсэг, 7, 8, 9 ,10, 11, 12 дугаар зүйл, 14 дүгээр зүйлийн 14.1.14, 14.1.15 дахь заалт, 16 дугаар зүйлийн 16.4 дэх хэсэг, 17, 18, 19 дүгээр зүйл, 24 дүгээр зүйл, 27 дугаар зүйлийн 27.3 дахь хэсэг, 29 дүгээр зүйлийн 29.2, 29.4 дэх хэсэг, 30 дугаар зүйлийн 30.3 дахь хэсэг, 31 дүгээр зүйлийн 31.5 дахь хэсэг, 32, 33, 34, 35, 36, 37 дугаар зүйл, Зургадугаар бүлэг, Долдугаар бүлэгт хэсэгчлэн, Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд тус тус бүхэлд нь хориг тавьж байна. Энэхүү хоригийг хуулийн дагуу хэлэлцэн шийдвэрлэж өгнө үү. Монгол Улсын Ерөнхийлөгч Халтмаагийн Баттулга.
Г.Занданшатар: Одоо Хууль зүйн байнгын хорооны санал, дүгнэлтийг Улсын Их Хурлын гишүүн Цэндийн Мөнх-Оргил танилцуулна.

Ц.Мөнх-Оргил: Улсын Их Хурлын дарга, эрхэм гишүүд ээ,
Монгол Улсын Ерөнхийлөгч Монгол Улсын Их Хурлаас 2019 оны 10 дугаар сарын 18-ны өдөр баталсан Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь 2019 оны 12 д угаар сарын 3-ны өдөр хориг тавьсан.

Хууль зүйн байнгын хороо 2019 оны 12 дугаар сарын 11-нийөдрийн хуралдаанаараа Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлд заасан журмын дагуу Монгол Улсын Ерөнхийлөгчийн хоригийг хэлэлцлээ. 
Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Нямдорж Хуульчдынхолбооны явуулж байгаа үйл ажиллагааны талаар, Улсын Их Хурлын гишүүн Учрал Монгол Улсын Ерөнхийлөгчийн хоригт дурдагдсан Мэргэжлийн нэгдсэн холбооны эрх зүйн байдлын тухай хуулийн төслийн явцан талаар мэдээлэл хийж, үг хэлсэн болно.
Байнгын хорооны хуралдаанд оролцсон гишүүдийн дийлэнх олон буюу 90 хувь нь Өмгөөллийн тухай хуульд хэсэгчлэн, хамт баталсан Өмгөөллийн тухай хуулийг дагаж мөрдөх журмын тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэж үзсэн.

Улсын Их Хурлын эрхэм гишүүд ээ,

Өмгөөллийн тухай хуульд хэсэгчлэн, хамт баалсан Өмгөөллийн тухай хуулийг дагаж мөрдөх журмын тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Г.Занданшатар: Ерөнхийлөгчийн хориг болон Байнгын хороодын санал, дүгнэлттэй холбогдуулан асуулт асуух Улсын Их Хурлын гишүүн байна уу? Нэр авлаа. Чуулган завсарлалаа. Нэрийн дарааллаар 3 цагаас үргэлжилнэ.
ЗАВСАРЛАГА

Г.Занданшатар: Ажлын хэсгийг оруулъя. Хууль зүйн байнгын хороо ажлын хэсэг, Ерөнхийлөгчийн Тамгын газар ажлын хэсэг оруулъя. Гишүүд асуулт асууна.
М.Билэгт: Өмгөөллийн тухай хуульд тавьсан хоригтой холбогдуулж Ерөнхийлөгчийн Тамгын газрын Энхболд даргаас асууя л даа. Ер нь шүүх дээр нэхэмжлэгч болон хариуцагч талууд тухайн хэргийг шийдэх тэр шүүгчтэй биечлэн уулзаж, тайлбараа хэлэх ямар ч боломжгүй болсон ийм хаалтыг хийж өгсөн юм. Тэгэхээр энэ талаар мэдээж та мэдэж байгаа. Энэнээс болоод энд юу болсон бэ гэхээр ерөөсөө шүүгчтэй давж нэхэмжлэгч тал хариуцагч талыг төлөөлж өмгөөлөгч ч юм уу, эсхүл Хуульчдынхолбооноос ч юм уу, эд нар давж уулзаж дунд нь авлига бий болох ийм нөхцөл бий болсон юм.
Нөгөөтэйгүүр, Улсын Их Хурлаас гарч батлагдаж байгаа бүх хуулиуд дээр өмнө нь Дээд шүүхийн нэгдсэн тайлбар гаргадаг байсан юм, хуулиуд дээр. Энийг бас байхгүй болгочихсон. Тэгэхээр ер нь энэ бол маш том алдаа болоод байгаа юм. Хуульчид, шүүгч нар тухайн хуулийг хэрэглэхдээ өөрийнхөө үзэл баримтлалаар хэрэглэдэг ийм нөхцөл байдал дэлгэрснээс болоод хуулийг яг хууль зүйн салбарын хэмжээнд нэг ижл хэмжээнд тэр үзэл баримтлалыг нь баримтлахаа больчихоод байгаа юм. Энэнээс болж өөрөөр хэлбэл, хуулийг шүүгч нар нэгмөр ойлгох энэ ойлголт байхгүй болчихсоноос болоод ингээд хуульд юу гэж байдаг вэ гэхээр, шүүгч бас өөрийнхөө үзэл бодлоор асуудлыг шийдэж болно гэсэн тэр гол заалтыг бариад ингээд нэг заалтыг шүүгч нар хэдэн янзаар хэрэглэж, энэнээс болж хууль зөрчих, энэнээс болж хуулийг яг зөв хэрэглэх байдал чинь байхгүй болчихоод, тэгээд шүүх дээр иргэд хохирох нөхцөл чинь энэнээс үүсээд байгаа юм. Тэгэхээр өмгөөлөгчдийн энэ хуулийг байхгүй болгосноор, одоо Ерөнхийлөгчийн Тамгын газраас хориг тавьж байна  л даа. Байхгүй болгосноор юу сайжрах юм бэ гэдгийг тодорхой нэг хариулт аваадахъя. Дараа нь 1 минутаа авна.
Г.Занданшатар: 80 дугаар микрофон, Энхболд дарга асуултад хариулна.

З.Энхболд: Билэгт гишүүний асуултад хариулъя. Өмгөөллийн тухай хуулийг бүхэлд нь алга болгох гэж байгаа биш шүү дээ. Энэ хууль дотор байгаа Өмгөөлөгчдийн холбоо гэдгийг байж болохгүй гэдэг ийм хориг байгаа юм. Энэ хууль чинь их сайн хууль, өмгөөллийн процессыг бас тодорхойлж өгсөн ийм учиртай юм. Тэгээд Хуульчийн эрх зүйн байдлын тухай хуульд Хуульчдын холбоо гэдэг байгууллагын нэрийг заагаад, тэр холбооны юу хийхийг заасан нь өөрөө саяын таны асуудаг, хуулийг нэгмөр ойлгодоггүй байдлыг засах зорилгоор хийсэн. 6 жилийн гарсан хууль бол энэ зорилгодоо хүрсэн гэж одоо дүгнэж байгаа юм. Яагаад гэхээр, шүүх, прокурор, өмгөөлөл гэсэн гурван тусдаа байгууллага хуулиа гурван өөр янзаар ойлгож, гурван өөр янзаар хэрэглэхээр иргэдийг чирэгдүүлдэг, одоо энэ бүх алдаа, завхралын үндэс нь тэнд байсан юм.

Одоо энэ гурван байгууллага нэг байгууллага дотор ороод, Хуульчдын холбоо гэдэг байгууллага дээрээ ямар хуулийг юу гэж ойлгох вэ гэдэг нэгдсэн ойлголттой болоход энэ шинэ байгууллагын бас нэг зорилго нь биелсэн гэж дүгнэж байгаа юм. Асуудал гарахаар бие бие рүүгээ дохоод өнгөрдөг байсан, одоо бүгд оролцож хэлэлцээд хэрхэн хуулийг нэг мөр ойлгож хэрэглэх талаар ярилцдаг тогтолцоотой болсон нь өөрөө их том амжилт байгаа юм. Яг таны хэлсэн алдааг засах гэж энэ байгууллага байгуулагдсан. Яг энэ хэсэг дээрээ энэ байгууллага бол амжилттай ажиллаж байгаа. Хариулж дууслаа.
Г.Занданшатар: Билэгт гишүүн 1 минут тодруулна.

М.Билэгт: Өмгөөлөгчдийн холбоо бол яг өмгөөлөгчдөө хууль, эрх зүйн хувьд нэгж удирдлагаар хангаж, урьд нь Өмгөөлөгчдийн холбоо гэж байсан юм. Тэрийг шийддэг, өмгөөлөгч ёс зүйн алдаа гаргасан байхад Өмгөөлөгчдийн холбоонд хандаад, тэгээд тэр тухайн өмгөөлөгчийн эрхийг хасах ноцтой зөрчил гарсан бол тэрийг Өмгөөлөгчдийн холбоон дээр бас Ёс зүйн хорооных нь хурлаар шийддэг байсан. Одоогоос 5 жилийн өмнө. Тэгэхээр одоо энэ Өмгөөлөгчдийн холбоо гэж байхгүй болчихоор зөвхөн Хуульчдын холбоондоо хамрагдах болчих гээд байх юм, нэгдүгээрт.
Хоёрдугаарт болохоор, нөгөө өмгөөлөгчид маань Хуульчдын холбоонд нэг татвар төлнө. Энэ чинь төрийн бус байгууллага юм чинь. Хоёрдугаарт, Өмгөөлөгчдийн холбоонд бас нэг татвар төлнө. Ингээд ийм өмгөөлөгч нарт бас давхар.
Г.Занданшатар: 85 дугаар микрофон.

Д.Түвшинтамир: Өмгөөлөгч Түвшинтамир. Би Хуульчдын холбооны Өмгөөлөгчдийн хорооны тэргүүнээр 3 жил ажиллаж ирсэн ийм өмгөөлөгч байна. Шүүх дээр хэрэг маргаанд идэвхтэй оролцож явж байгаа, 20-иод жилийн туршлагатай ийм өмгөөлөгч байна л даа. Тэгэхээр Билэгт гишүүний асуултад зарим нэг тал дээрээ та арай жаахан ташаа ойлголттой байна гэж би хэлмээр байна. Өмгөөлөгчдийн холбоо байх үед мэдээж Ёс зүйн хороотой байсан. Хуульчдын холбоон дээр бас Мэргэжлийн хариуцлагын хороо гэж байгаа. Өмгөөлөгчдийн холбооны чиг үүргийг өнгөрсөн 7 жил Хуульчдын холбооны Өмгөөлөгчдийн хороо гэж хороо хэрэгжүүлж ирсэн.
Өнгөрсөн хугацаанд Хуульчдын холбооны Мэргэжлийн хариуцлагын хороон дээр 67 өмгөөлөгчид арга хэмжээ авагдсан байна. Өмгөөлөгч нарын ёс зүйн холбоотой гомдлыг үйлчлүүлэгчийн гомдлоор Өмгөөлөгчдийн хороогоор дамжуулаад Мэргэжлийн хариуцлагын хороонд уламжлаад энэ арга хэмжээнүүдийг хангалттай авч байгаа. Энэ дээр бид нар хариуцлага тооцоод явж байгаа.

Г.Занданшатар: Ерөнхийлөгчийн Тамгын газрын ажлын хэсэг, Байнгын хороо танилцуулна. Байнгын хорооноос Мөнх-Оргил гишүүн асуултад хариулъя. 1 минут тодруулж хариулна.
Ц.Мөнх-Оргил: Билэгт гишүүний асуултад хариулъя. Өмгөөлөгчид давхар, давхар татвар төлөөд байх юм биш биз дээ гэж асууж байгаа юм. Өмгөөллийн тухай хуулийг дагаж мөрдөх журмын тухай хууль гэдгийг Улсын Их Хурал баталсан юм. Тэгээд энэ хуулийнхаа 6 дугаар зүйлээр Өмгөөллийн тухай хууль баталсантай холбогдуулан Хуульчийн эрх зүйн байдлын хуулийг боловсронгуй болгох, Монголын Хуульчдын холбоо болон Өмгөөлөгчдийн холбооны үйл ажиллагааг уялдуулах, чиг үүргийг оновчтой хуваарилах, өмгөөлөгч давхар гишүүнчлэлийн татвар, хураамж төлдөггүй байхаар холбогдох хуулийн төслийг боловсруулж Улсын Их Хуралд оруулж ирэхийг Засгийн газарт үүрэг болгочихсон байгаа юм. Тэгэхээр өмгөөлөгч нар нэг газраа л татвараа төлнө. Эсхүл хуульчдадаа төлнө, эсхүл өмгөөлөлдөө төлнө. Их Хурал бол ийм шаардлага тавьж байгаа юм. Засгийн газар одоо хуулийн төслөө оруулж ирнэ.
Г.Занданшатар: Ням-Осорын Учрал гишүүн асуулт асууна.

Н.Учрал: Ерөнхийлөгчийн Өмгөөллийн хууль дээр тавьсан хориг бол яг өнөөдрийн нөхцөл байдалд бол энэ их үндэслэлтэй байгаа юм шүү дээ, ер нь. Аливаа асуудалд бүх хүн субъектив эрх ашгаар хандахаа ер нь боливол яасан юм бэ гэж л би ойлгоод байгаа юм. Энэ бол урт холын замд энэ хоригийг хүлээж аваад эргэж харах нь зүйтэй. Өнөөдрийн нөхцөл байдал дээр бол. Жишээ нь үнэхээр энэ төрийн бус байгууллагуудын эмх замбараагүй байдал чинь хэрээс хэтэрчихсэн гэвэл үнэн шүү дээ. Аль болох л эмх цэгцэнд орох гээд л явж байхад ингээд хууль оруулж ирээд л, дотор нь холбоог нь хуульчихдаг ийм л байдалтай. Өнөөдөр 21800 төрийн бус байгууллагууд шинэчилэн бүртгэлд бүртгэгдээгүйтэйгээ нийлээд 30 гаруй мянган төрийн бус байгууллага байж байна шүү дээ. Бүгдээрээ ингээд үйл ажиллагаа явуулж байгаа, үгүй нь тодорхойгүй. Энэ төрийн бус байгууллагуудыг цэгцлэх ёстой юу гэвэл энэ зарчим дээрээ бид нар нийлэх ёстой. Хэрвээ цаашдаа ингээд хууль оруулж ирээд, дундуур нь холбоог шургуулаад байх юм бол бүх салбар холбоогоо ингээд хуульчих хэрэгтэй шүү дээ. 

Одоо ингээд Хуульчийн эрх зүйн байдлын хууль дотроо холбоог нь хуульчихжээ, Өмгөөллийн процессын хуулийг нь оруулж ирээд дотор нь Өмгөөллийн холбоог нь хуульчихдаг. Өнөөдөр Өргөн нэвтрүүлгийн хууль хэлэлцлээ, дотор нь Телевизийн холбоог хуульчихсан шүү дээ. Ингээд хуульчлаад өгчихсөн. Тэгвэл одоо Багийн хөгжлийн хууль батлагдсан, Багшийн холбоог би хуульчих л ёстой байсан юм байна гэж бодоод байгаа байхгүй юу, эргээд. Ингээд хууль болгон нь дотроо холбоог хуульчлаад байвал цаашдаа төрөөсөө том эрх мэдэлтэй нэгийм зах замбараагүй олон хуультай холбоод бий болчих юм бол бид нар цаашдаа төр зарим чиг үүргийг төрийн бус байгууллагаар гүйцэтгүүлэх энэ ажлууд чинь үр дүнд хүрэхгүй ээ.
Яг үнэндээ бол өнөөдрийн нөхцөл байдлыг эргээд харъя. Энэ Өмгөөллийн хууль хэрэгжээд эхлэг ээ. Хуульчийн эрх зүйн байдлын хууль нь бас хэрэгжиж байгаа, ингээд хэрэгжүүлээд явж байгаа. Гэтэл хоёр холбоотой болчихлоо гэхэд татвараа аль нэгэнд нь сонгож төлнө гээд, ингээд нэг төрийн бус байгууллага хоёрын зөрчил. Нөгөө Бөхийн холбоо, Морин спорт, уяачдын холбоо, эцэс төгсгөлгүй маргаан дахиад эхлэх юм биш биз дээ, цаашдаа ер нь.
Тэгээд энэ Ерөнхийлөгчийн хориг дотор Мэргэжлийн холбоодын хуулийг батлан гаргачихаач ээ гэдэг л асуудал байгаа шүү дээ. Энэ чинь харин бодитой үндэслэл юм биш үү? Яагаад Мэргэжлийн холбооны хуулийг батлан гаргах ёстой юм бэ гэвэл хууль болгоныг дагуулж холбоогоо хуульчилж байснаас Мэргэжлийн холбоо гэдгээ хуульчлаад, тэгээд шаардлагатай салбаруудад нь мэргэжлийн холбоо нэг л байдаг, МНХ гэдэг статусаар яваач ээ гэж, миний санаачилсан хуулийн анхны хэлэлцүүлгийг хурдан хийе ээ. Ингэж аль холбоо нь гэж Их Хурлын гишүүд рүү аль, аль талаасаа ярьж, энэ хуулийг авч үлдээд, манай холбоо том шүү дээ, танай холбоо том шүү дээ гэж ярьж цаг, заваа барж суухын оронд Мэргэжлийн холбооны хуулиа гялс гаргая л даа.

Хэрвээ Мэргэжлийн холбооны хууль батлагдан гарчихвал нэг асуудал үүснэ. Энэ хоёр хууль хоёулаа хэрэгжээд эхэллээ гэхэд Өмгөөллийн холбоо нь ч байна, Хуульчдын холбоо нь ч байна, дахиж Мэргэжлийн холбооны хуулийн дагуу Мэргэжлийн холбооны Их хурлаа хийнэ шүү. Тэгээд тэр дотроо асуудлаа ярина шүү. Мэргэжлийн холбооны их хурлыг нь хуульчилчихсан. Ерөнхийлөгчийг яаж сонгох нь Мэргэжлийн холбооны хуульд байгаа. Төрийн 12 чиг үүргийг хэрэгжүүлэхийг нь нээлттэйгээр заагаад өгчихсөн. Үнэлгээ, тендерийн хороонд орох хүртэл асуудал нь тэр дотор суугаад өгчихсөн. Одоо удахгүй та нар хараарай. Барилгын хөгжлийн үндэсний ассоциац гээд нэг байгууллага тусгай зөвшөөрөл олгож байгаа шүү дээ, төрийн бус. Энэ байгууллага чинь аягүй бол Барилгын нэг хуулийг дагуулаад холбоогоо хуульчилна. 
Ингээд хууль болгон дээр дагасан холбоог хуульчилсан улс орон боллоо шүү, энэ улс чинь. Тэрнээс биш надад энд нэг их субъектив эрх ашиг байхгүй. Тийм учраас энэ асуудал дээр нэг онцгой анхаараад тал, талаасаа тойрч ярихгүй бол нэг ийм субъектив байдлаар хандсаар байгаад, бөөн л холбоог хуульчилсан орон болоод сүүлдээ эмх замбараагүй байдал руу шилжлээ. Мэргэжлийн холбооны хуулийг цаг алдалгүй, анхны хэлэлцүүлгийг нь хийж, улс төржилгүйгээр гаргая.
Г.Занданшатар: Байнгын хороо асуултад хариулна. Мөнх-Оргил гишүүн асуултад хариулъя.

Ц.Мөнх-Оргил: Баярлалаа. Яахав, асуулт дагуулсан санал байна гэж би ойлгож байна. Энэ ийм юм аа, Учрал гишүүн ээ. Мэргэжлийн холбоодын эрх зүйн байдлын тухай хуулийг гаргаж болно оо. Гэхдээ шүүгч, прокурор, нотариатч, өмгөөлөгч гээд бүгд тус тусдаа өөр өөрийн үйл ажиллагаа явуулдаг хүмүүсийг нэг байгууллагын доор аваачаад, тэгээд зүгээр нэг байгууллагын доор аваачихгүй, нэгдсэн нэг хариуцлагын тогтолцоонд оруулж байна гээд, ингэж хуульчилчихаж болохгүй ээ. Энэ хуулийг 2012 оны 3 сард Ерөнхийлөгч өргөн барьсан юм. Тухайн үед Ерөнхийлөгч байсан Элбэгдорж. Тэр үед бид нар энэ хуулийг хэлэлцэж байхад бас зөндөө л хэлж байсан юм. Барын тогтолцоо бий болгож болно. 
Гэхдээ хаана ч, ямар ч улс оронд төрийн нэрийн өмнөөс яллах дүгнэлт гүйцэтгээд явж байдаг, хэрэг бүртгэлт, мөрдөн байцаалтад хяналт хэрэгжүүлээд явж байдаг прокурор, төрийн нэрийн өмнөөс шүүхийн шийдвэр гаргаад сууж байдаг шүүгч, иргэнийг өмгөөлөөд сууж баөйдаг өмгөөлөгч гурав нэг төрийн бус байгууллагын доор нэгдэж орчихоод, тэгээд Ерөнхийлөгчийн зарлигаар шүүгч хийх, прокурор хийх эрхээ авчихсан тэр төрийн албан тушаалтнуудын үүрэгт ажлаас нь түдгэлзүүлэх, огцруулах асуудлыг төрийн байгууллага шийдээд байдаг газар байдаггүй юм аа, болохгүй ээ гэдгийг бид нар хэлээд ядчихсан шүү дээ.
Тийм ч учраас энэ байгууллага 6 жил, 7 жил үйл ажиллагаагаа явуулахдаа нэг ч прокурор, нэг ч шүүгчид хариуцлага тооцож чадаагүй. Яагаад вэ? Яагаад гэвэл Үндсэн хууль зөрччихсөн байхгүй юу. Ерөөсөө явсаар байгаад л хэдэн өмгөөлөгч нартаа л хариуцлага тооцдог болчихсон. Тэгээд энэ нэг холбооны асуудал биш ээ, нэг өмгөөлөгчдийг эрхлүүлэх гээд, хэдэн өмгөөлөгчид, хуульчдыг хооронд нь зодолдуулаад, нэгэнд нь холбоо байгуулж өгөөд, нэгэнд нь хууль болгох гээд байгаа юм биш ээ. Энэний чинь цаана өмгөөлөгчдөөр дамжуулж бид нар иргэдийнхээ эрх ашгийг хамгаалах гээд байгаа байхгүй юу. Хүний эрхийг хамгаалах гээд байгаа байхгүй юу.
Иргэд чинь Үндсэн хуулиараа шударга шүүхээр шүүлгэх эрхтэй, өөрийгөө өмгөөлөх эрхтэй, хууль, эрх зүйн туслалцаа авах эрхтэй. Тэрэнд нь туслах үндсэн үүрэг нь төрд байгаа байхгүй юу. Учрал гишүүн ээ, та нэг талаас нь бодоод үз л дээ. Зөвхөн Эрүүгийн хууль дээр бодоод үзье. Энэ талд чинь прокурор, шүүгч сууж байна. Төрийн бүх механизм энэ талд байж байна, энэ талд нь иргэн хүн байж байна яллагдчихсан. Иргэн хүнд юу байгаа юм бэ? Ганцхан өмгөөлөгч л байгаа байхгүй юу. Ганцхан өмгөөлөгч байхад тэр өмгөөлөгчийнх нь хуультай яагаад байж болдоггүй юм бэ? Тэр өмгөөлөгчийн зохицуулсан, хариуцуулсан холбоо нь яагаад байж болдоггүй юм бэ? Энийг чинь бүгдийг нь нэг доор оруулчихаж болохгүй ээ. Наадах чинь хүний эрх хамгаалах талаасаа ч гэсэн, үйл ажиллагаагаа зохион байгуулах талаасаа ч гэсэн болохгүй. Би 1 минут авъя.

Г.Занданшатар: 1 минут байхгүй. Асуултад хариулт явж байгаа учраас. Одоо Бөхчулууны Пүрэвдорж гишүүн асуулт асууя.

Б.Пүрэвдорж: Энэ Өмгөөллийн тухай хуулийг оруулж ирэхдээ манай Нямдорж сайд манай муусайн өмгөөлөгч нар гээд л, хөөрхий минь гээд оруулаад ирж байгаа. Гэхдээ ерөнхийдөө өмгөөлөгч нарын ихэнх нь энэ хууль дээр жаахан асуудалтай байгаа юм. Өөрөөр хэлбэл, жаахан дургүйцэнгүй байна лээ шүү. Яагаад дургүйцэж байна вэ гэхээр бид нар одоохондоо энэ Өмгөөллийн тухай хуулийг Хуульчдын холбоог хүчийг нь сулруулах замаар Өмгөөллийн тухай хуулийг гаргаж ирээд, Өмгөөлөгчдийн холбоог байгуулаад явж байна. Тэгэхдээ тун удахгүй хуулиа баталж авчихаад дараа нь Нямдорж сайдын соёо нь гарч эхэлнэ.
Өөрөөр хэлбэл, аливаа албан тушаалтнуудын эсрэг, Засгийн газрын эсрэг янз, янзын асуудал дээр өмгөөлөл хийсэн тэр хүмүүсийнхээ эрхийг нь түдгэлзүүлэх, өөрөөр хэлбэл, шинээр өмгөөлөгч авч байгаа хүмүүсийнхээ, хугацааг нь сунгах гэж байгаа тэр хүмүүсээ илүү дургүй хүмүүсээ чангалах ийм л нэг ийм төрийн гарт буцаад орчихож байгаа юм л даа. Тийм учраас ихэнх өмгөөлөгч нар энэ дээрээ дургүй байгаад байгаа юм. Магадгүй Нямдорж сайд явчихлаа гэхэд дахиад нэг өөр сайд нь гарч ирээд тэр хүн нь дураараа ажиллаад, тэр дургүй хүмүүсийн эрхийг өгөхгүй, дуртай хүмүүсийнхээ асуудлыг шийддэг ийм болчихвол, яам бүх юманд нь оролцоод эхэлбэл яана даа гэдэг ийм л байр суурь дээр байгаад байгаа юм. Тэгээд Нямдорж сайдаас нэг асуулт байна. Ази, Номхойн далайн бүсийн чуулга хийх гэж байгаа. Энэ дээр ямархуу байдлаар, Хуульчдын холбоо.

Г.Занданшатар: Нямдорж сайдаас асуулт байхгүй. Ерөнхийлөгчийн Тамгын газар, Байнгын хорооноос асуулт асууна.

Б.Пүрэвдорж: Энэ дээр ямархуу байдлаар оролцох юм бэ? Энэ дээрээ дахиад өөр байгууллага оруулах юм уу? Энэ бүхэл бүтэн холбоо бий болоод, энэ нь үйл ажиллагаагаа сайн явуулаад, бас тодорхой хэмжээнд олон улсад нэртэй болчихсон энэ арга хэмжээг яаж зохион байгуулах гэж байгаа вэ? Хоёрдугаарт нь, Хуульчдын холбооны төлөөллөөс тодорхой асуултууд асууя гэж бодож байна. Нямдорж сайдын хэлснээр бол хэн, хэн, баахан хүмүүс л танайхаас нэр дэвших гээд байгаа юм байна. Хаана нэр дэвших гээд байгаа юм бэ? 
Хоёрдугаарт нь, шүүгч, прокурорууд ерөөсөө энэ Хуульчдын холбооны хуралд ерөөсөө оролцохоо байсан гэж ярьж байгаа юм. Тийм юм байгаа юм уу? Гуравдугаарт нь, Хуульчдын холбоо ерөөсөө ажил хийдэггүй гэж бас яриад байна. Энэ дээрээ ямар ажил хийсэн юм бэ? Тэрийгээ бас хэлж өг. Дөрөвдүгээрт нь, Хуульчдын холбоо гарахаас өмнө 2500 гаруй өмгөөлөгч байсан, одоо 5000 болчихсон гэж яриад байгаа. Энэ тоо үнэн юм уу? Тавдугаарт нь, Хуульчдын холбоо гэж байгууллага энэ дэлхий нийтийн жишиг мөн юм уу? Ийм жишиг хаана байдаг юм бэ?

Г.Занданшатар:  80 дугаар микрофон.

З.Энхболд: Гишүүдэд өнөөдөр асуудал нь яригдаад байгаа Хуульчдын холбооныхон чуулганы хуралдаанд цуг орж хориг хэлэлцүүлэх үеэр байлцасхийгээд, Монголын хуульчдын холбооны зөвлөлийн гишүүд Хунан, Түвшинтамир, Баасанжав, Хуульчдын холбооны Тамгын газрын дэд дарга Жолбарс. Дөрвөн хүн оролцож байгаа. Саяын Пүрэвдорж гишүүний эхний хоёр асуултад Жолбарс, дараагийн асуултад нь Баасанжав.  82 дугаар микрофон, дараа нь 83 дугаар микрофоноос хариулна.
Г.Занданшатар:  82 дугаар микрофон, ажлын хэсэг.

Ш.Жолбарс: Пүрэвдорж гишүүний асуултад хариулъя. Хуульчийн эрх зүйн байдлын тухай хууль 2012 онд батлагдсан байгаа. 2013 оноос мөрдөгдөж эхэлсэн. 2013 онд яг Өмгөөллийн тухай хууль хүчингүй болоод, дараа нь мөрдөгдөх үед 1474 өмгөөлөгч байсан. Одоо 2019 оны 11 сарын байдлаар 2298 өмгөөлөгч хуульчийн мэргэжлийн үйл ажиллагаа буюу өмгөөлөх эрхийг хэрэгжүүлээд ажиллаж байгаа гэдгийг хэлье.
Хоёрдугаарт нь, Хуульчдын холбооноос Их хурлын гишүүнд нэр дэвшүүлэх ийм асуудал зохион байгуулж байна. Ийм асуудал бол байхгүй. Тийм зүйлийг Хуульчийн эрх зүйн байдлын тухай хуульд хуульчлаад өгчихсөн байгаа. Улс төрийн янз бүрийн үйл ажиллагаа хуульчид явуулж болохгүй гэсэн асуудал байгаа. Энийг хуульчлаад өгчихсөн. Үндсэн хуулиар бол сонгох, сонгогдох эрх нь нээлттэй учраас Хуульчдын холбооны гишүүн байх явдалд саад болохгүй гэж харж байгаа.
Г.Занданшатар:  83 дугаар микрофон.

Н.Баасанжав: Өмгөөлөгч Баасанжав байна, Зөвлөлийн гишүүн. 2500 өмгөөлөгч байгаад одоо 5000 өмгөөлөгч байгаа юм уу гэдэг бол бас жаахан үндэслэл муутай тоо байна. Өмгөөлөгчийн эрхээ аливаа өөр байгууллагад ажил эрхлээгүй, хуульчийн шалгалтаа өгсөн, эрхээ авсан энэ хуульч бол бие даан ажиллана гээд Монгол Улсын дээд шүүхэд бүртгүүлээд, Хуульчдын холбоондоо бүртгүүлээд, ингээд өмгөөлөгч болж байгаа. Одоогоор 2600 гаруй өмгөөлөгч байгаа. 2298, нийтдээ бол 6000 гаруй хуульчтай энэ байгууллага. Тэрний 5000 нь өмгөөлөгч биш юм.
Олон улсын жишиг гэдэг дээр ярьдаг. Бид нар 6 жилийн түүхтэй, өөрийнхөө энэ явж ирсэн 6 жилийнхээ хэрэгжилтийг хармаар байгаа юм. Хэрэгжилтийг харахаар улам бэхжүүлэх, тэр бодлогын нөлөөлөл үзүүлж байгаа, нийгэмд үзүүлж байгаа нөлөөлөл өөрөө сайн байна, жил дараалан бид нар Хуульчдын форум гэдгээр Үндсэн хуулийн нэмэлт, өөрчлөлтийг хэлэлцсээр байгаад өнөөдөр бас үр дүн нь гарсныг та бүхэн мэдэж байгаа. Тэгэхээр Монголын өөрийнх нь энэ онцлог бас дэлхийд байдаггүй биш. Америкын Нэгдсэн Улсын 51 мужийн 31-д нь манайх шиг жишиг байна, Испанид байна, Филиппинд байна. Монголынх өөрөө онцлогтой гэдгийг бид хүлээн зөвшөөрч байгаа. Энийг “Low Asia” буюу 2020 оны 8, 9 сарын үед зохион байгуулагдах 33 дугаар Их хурлын нэг салбар хуралдаан нь өөрөө Монголын энэ онцлог тогтолцоогоор хэлэлцэх гээд байгаа нь бас манай энэ тогтолцоог муу биш гэдгийг харуулаад байгаа юм.
Энэ дээр түрүүн бас шүүгч, прокурорууд сүүлийн 2, 3 жилд оролцохгүй болчихсон байна гэдэг бас үндэсгүй юм. Бид нар зургаан чиг үүргийн нэлээдгүй сайн дурын хороодод зохион байгуулагдаж ажиллаж байна. Чиг үүргийн хороо болгонд шүүгч, прокурор, бусад хуульч гээд байгаа байгууллагын хуульч буюу нотариат, ингээд өмгөөлөгчийн төлөөлөлтэй байдаг. Жишээлбэл, миний өөрийн удирддаг ёс зүйн хороон дээр гэхэд бид 4 шүүгч, 2 прокурор, 2 багш хуульч, 1 байгууллагын хуульч, 2 өмгөөлөгчтэй. Ингээд 12 хүний бүрэлдэхүүнтэй. Шүүгчдийн хороо бол дан шүүгчдээсээ бүрдэж байгаа. 

Сайн дурын хороодоос гэхэд иргэний эрх зүйн хороо, захиргааны эрх зүйн хороод удаа дараагийн хэлэлцүүлгүүд байнга явдаг. Тэнд байнгын шүүгчид, прокуроруудын оролцоотой байдаг. Тэгэхээр сүүлийн 2, 3 жилд оролцдоггүй гэдэг бас үндэсгүй. Энэ дээр бид нарт ирүүлсэн албан бичиг энд байна. Прокурорууд энэ холбооноос гаръя гэсэн тийм юу байхгүй. Энэ холбоондоо бас баймаар байгаа юм. Шүүгчдийн байр суурь бас холбоондоо байж нийтлэг эрх ашгаа тэр салбараараа хууль тогтоомжоо нэгмөр болгох, шинжлэх ухаанаа хөгжүүлэх, бодлогын нөлөөлөл үзүүлэх, шүүх, эрх мэдлээ улам бэхжүүлье гэдэг энэ байр суурь дээрээ байгаа. Бас олон улсын туршлагыг судлах, олон улсад өөрсдөө гарах гэдэг юм Хуульчдын холбоо гэсэн энэ мэргэжлийн холбоогоор дамжиж хэрэгжих боломжтой.
Түрүүн Учрал гишүүний хэлж байгаа тэр Мэргэжлийн холбоодын хууль удахгүй оржирэх гэж байгаа Ашгийн төлөө бус байгууллагын тухай хууль дээр ч гэсэн Мэргэжлийн холбоо гэсэн онцлог холбоодын зохицуулалт дотор ерөөсөө төр чиг үүргээ тухайн салбарт шилжүүлье гэвэл Мэргэжлийн холбоод л ерөөсөө ганц гарц нь байгаа гэдэг төрийн бодлого явж байгаа. Тэгэхээр төрөөс эрх мэдлээ шилжүүлэх гээд байгаа нь бүтэн дүр зургаар нь харах юм бол шүүгч, прокурор, нотариатч, байгууллагын хуульчид гээд 2600 гаруй хуульчид байгаа. Энэ маань ирээдүйд Өмгөөлөгчдийн холбоо гэдэг байгууллага бий болоод аль нэг ганцхан холбоотой байна гэх юм бол 2600 гаруй байгууллагын хуульчдын эрх ашиг яах юм бэ, тэр олон нотариатын эрх ашиг. Шүүгч, прокурорууд ч гэсэн төрийн тусгай албан хаагч гээд салбарын хувьд мэргэжилтнийхээ хувьд илэрхийлэх зарим тухайн хэрэг маргаантай огт холбоогүй тийм асуудлуудаа илэрхийлэх тийм флатформ талбаргүй болно. Түрүүн бас Билэгт.

Г.Занданшатар: Цаг дууссан байна. Загдхүүгийн Нарантуяа алга байна, Батзандан гишүүн алга байна. Одоо үг хэлэх гишүүд байна уу? Нямбаатар гишүүнээр тасаллаа. Нямдорж гишүүн үг хэлнэ.
Ц.Нямдорж: Пүрэвдорж гишүүн ээ, одо баталсан хуулиар чинь бол Хууль зүйн сайд зөвшөөрөл өгдөг юм чинь байхгүй болж байгаа шүү дээ. Өмгөөлөгчдийн холбоо нь өөрсдөө бүх юмаа дотроо шийддэг ийм хувилбараар хууль батлагдаж байгаа шүү дээ. Тэгэхээр яам, сайд өмгөөлөл хийх эрхлэх зөвшөөрөл олгох, хүчингүй болгох тухай асуудал байхгүй. Бүгдийг нь тэр Өмгөөлөгчдийн холбоон дээрээ шийдэх юм.
Буруу мэдээлэл хийгээд байх юм аа. Энэ прокурор, шүүгч нар чинь Хуульчдын холбооны ажилд оролцоо байгаад удаж байна гэдэг чинь татвараа төлдөггүй болчихсон нь одоо бодитой үнэн шүү дээ. Зүгээр эд нар албан тушаалтайгаа байхын тулд ганц нэг таньдаг, таньдаггүй хүмүүсээ хажуудаа байлгаж, тэр янз бүрийн хороондоо ажиллуулж байхыг би үгүйсгэхгүй. Бодитойгоор ерөөсөө оролцохоо байчихсан шүү дээ. Оролцох ёсгүй. Хууль нь өөрөө Үндсэн хуулийн зөрчилтэй юм байгаа. Энийг би нэгдүгээрт хэлчихье гэж бодсон юм.
Хурлын тухайд бол нэр ус гаргаад ингээд Монгол Улс ийм хурал зохион байгуулахаар амлачихсан юм бол, одоо ч тэгээд дуртай болгон нь очиж Монголд хуралд урьдаг болсон байна. Засгийн газар дэмжих байх аа гэж би бодож байна. Энэ Холбоо нь байсан ч, эс байсан ч. Яг хуулиараа бол Холбоо нь нэг үлдээчихсэн байдалтай байгаа шүү дээ. Мөнх-Оргил гишүүн ярьсаар байгаад, байдгаараа байж байг, шалгалт аваад үйл ажиллагаагаа явуулж байг гээд, нэг тийм байх хэлбэрийн юмнууд ярьсан. Байдгаараа байна. Тэгэхдээ өмгөөлөл нь жаахан тусдаа үйл ажиллагаагаа явуулах ийм л юм байгаа юм. Тэгээд хурлаа хийдэг юм бол тэрэнд нь Засгийн газар туслах байх аа. Бас нэг улсын нэр хүнд байна, би тэр зэргийн юмыг ойлголгүй дээ. Гэхдээ албан тушаалтайгаа, эрх мэдэлтэйгээ зууралдаж байгаа хүмүүс худлаа мэдээлэл хийдгээ зүгээр л больчих хэрэгтэй.
Шүүгчийн сахилга, хариуцлагыг сайжруулах тал дээр, прокурорын сахилга хариуцлагыг сайжруулах тал дээр та нар юу хийсэн юм бэ? Юу ч хийгээгүй шүү дээ. Эрүүдэн шүүлт энэ байгууллага чинь байгуулагдсаны дараа гараа биз дээ? Шүүхийн завхрал энэ байгууллагын дараа гарсан биз дээ? Бүр бүрэн хэмжээний дампуурал. Хуульчдын холбоо байсан шүү дээ. Прокурор чинь дампуурсан шүү дээ, хүн эрүүдэн шүүдэг болсон шүү дээ, яргалдаг болсон шүү дээ. Та нар байсан шүү дээ. Юугаа хийж байсан юм бэ, та нар? Юу ч хийгээгүй шүү дээ. Айдаг шүү дээ, та нар. 
Ийм хүний эрхийн төлөө амь тэмцэх ёстой юмны сураг дуулдахаар та нар бүгдээрээ хаалгаа хаачихаад өрөөндөө ороод суучихдаг шүү дээ. Хунан, тийм байх аа та нар? Үнэн шүү дээ. 100-хан км-ийн цаана, подвалд хүн аваачаад бүтэн 400 хоног хорьж байхад та нар юугаа хийж байсан юм бэ гэх мэтийн. Ийм юм байгаа юм. Тэгээд би ямар ч байсан энэ өмгөөлөхийн цаад тал дээр жинхэн бодитой хүний эрхийн асуудал өмгөөлөхийн цаад талд л байгаа юм. Эд нар явахгүй ээ, өмгөөлөгч нар л явна. Тэгээд нэг талд нь төр бүх мөнгөө гаргаад, бүх зэвсгээ хэрэглээд, шүүх, прокурор, цагдаа, тагнуулаа хөдөлгөж хүний эсрэг явдаг. Тэр хүндээ очоод наалдах ганцхан хүн нь өмгөөлөгч байдаг. Энэ байгууллагыг нь байхгүй болгоод хаячихсан. Баахан сахилгагүй өмгөөлөгч нар гараад ирсэн. Тэд нарыг нь энэ Хуульчдын холбоо нь яаж ч чадахаа байчихсан байгаа чинь үнэн шүү дээ.

Та нар хурал хийх гээд нэг хүн барьж авч заамдаад байдаг нөхрийн талаар хурал хийх гэсэн чинь ирэхгүй, хурлаа хийж чадахгүй л байж байгаа шүү дээ та нар. Энэ чинь үнэн биз дээ? Ийм л арчаагүй байдалтай та нар байж байгаа шүү дээ. Тийм учраас энэ хоригийг бол, би нэг л юман дээр гайхаад байгаа юм. Өмгөөлөгчдийн ой болоод Ерөнхийлөгч хүлээж аваад, шагнал өгөөд, туган дээр нь одон нааж өгөөд, хуультай болохыг чинь дэмжинэ гээд гаргасан юм даа. Ганбаатар гэдэг Өмгөөлөгчдийн холбооны албан бус ерөнхийлөгч очиж тэр “Хөдөлмөрийн гавьяаны одон”-г авсан даа. Яагаад ийм юм хийчхийг л би жаахан гайхаад байгаа юм.
Ардын намын мөрийн хөтөлбөрт бол өмгөөлөхийн бие даасан хуультай болгоно гэсэн зорилт тов тодорхой биччихсэн байгаа. Манай бүлэг дээр энэ асуудал яригдсан. Энэ өмгөөлөхийн байгууллагыг сэргээж өөрөө удирдах хэлбэрт нь оруулж байж, өмгөөлөгчдийг сахилгатай, хариуцлагтай, хүний эрхийн төлөө явдаг болгохгүй бол энэ хүний эрх гэдэг юм чинь хэцүү боллоо шүү. Шүүх, прокурорт хэрчүүлээд дууслаа шүү. Би ганцхан л асуудалтай 3 жил зууралдаад дийлэхгүй байна. Би үнэнээ хэлж байна. Бүх юм нь тодорхой байна. Ийм л байгаа.
Г.Занданшатар: 10 минутын дараа асуулт хариулт, үг хэлэх цаг дуусаж, санал хураалт болно. Гишүүд чуулганы танхимд цуглаарай.

Одоо зочид танилцуулна. Улсын Их Хурлын гишүүн Ёндонпэрэнлэйн Баатарбилэг, Ганзоригийн Тэмүүлэн, Жамъяангийн Мөнхбат нарын урилгаар Архангай аймгийн уяачдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэндээ эрүүл энх, ажил хөдөлмөрийн амжилтыг хүсэн ерөөе.
Пүрэвдорж гишүүн нэрээ татсан, одоо Цэндийн Мөнх-Оргил гишүүн үг хэлнэ.
Ц.Мөнх-Оргил: Баярлалаа. Ерөнхийлөгчийн хоригт хоёр үндэслэл хэлээд байгаа юм л даа. Нэгдүгээрт, нэг чиглэлээр хоёр мэргэжлийн байгууллага бий болчих гээд байна гээд. Хоёр дахь нь болохоор Хуульчдын холбоогоо ер нь татан буулгачих гээд байна шүү дээ гэсэн, ер нь л ийм хоёр үндэслэл хэлээд байгаа юм. Тэгэхээр хоёр дахь үндэслэлээс нь эхлэхэд Улсын Их Хурал энэ Өмгөөлөгчдийн хуулийг батлаад, Өмгөөлөгчдийн холбоог бий болгоод, Хуульчдын холбоог татан буулгана гэж ерөөсөө яриагүй шүү дээ. Харин байлгана, давхардуулахгүй ээ. Татварыг нь ч давхардуулахгүй, үйл ажиллагааг нь ч давхардуулахгүй, хооронд нь уялдуулаад, хуулийг нь оруулаад ир ээ гээд Засгийн газарт үүрэг болгочихсон байгаа юм. Тэгэхээр би Хуульчдын холбоо байдгаараа байх юм болов уу гэж бодож байгаа юм.
Хоёрдугаарт, нэг чиглэлээр хоёр мэргэжлийн байгууллага гэж яриад байгаа юм. Тэгэхээр энэ чинь мэргэжил нь л хуульчид болохоос биш хийж байгаа ажил нь шал тус, тусдаа ажил хийж байгаа хүмүүс шүү дээ. Тэгээд би түрүүн бас хэлээд өнгөрлөө шүү дээ. Монгол Улсын Үндсэн хууль болон бусад хуулиар бүх эрх нь хамгаалагдчихсан, Ерөнхийлөгчөөсөө илүү цалин авдаг, зөвхөн хуульд захирагдаж ажиллах ёстой шүүгчийг төрийн бус байгууллага буюу Хуульчдын холбоо ажлаас нь чөлөөлөх ийм л эрх зүйн орчин бид нар бүрдүүлчихсэн байхгүй юу. Хуульчдын холбооны чинь нэг эрх нь хуульчаар ажиллах эрхийг нь цуцлах, түдгэлзүүлэх, хасах байхгүй юу. Шүүгчийн хуульчийнх нь эрхийг хасчихлаа гэж бодъё. Тэр хүн чинь шүүгчээ хийж чадахгүй шүү дээ. Тэгээд Монгол Улсын Ерөхийлөгчийн зарлиг байхгүй болж байгаа байхгүй юу. Ерөнхийлөгчийн зарлигаас илүү гарчихсан төрийн бус байгууллагатай байх юм уу? Энэ чинь Үндсэн хуулийн л асуудал шүү дээ, наад зах нь.

Бүгдийг нь, бүх мэргэжлийн байгууллагуудыг чиглэл, чиглэлээр нь зөвхөн нэг төрийн бус байгууллагад хүчээр чихэж оруулна гэж байхгүй ээ. Энэ чинь Үндсэн хуулиараа иргэд эвлэлдэн нэгдэх эрхтэй юм. Янз бүрийн төрийн бус байгууллагууд эвлэлдэн нэгдэх эрхтэй юм. Чиглэл, чиглэлээрээ байж болно, мэргэжлээрээ байж болно, сонирхлоороо байж болно. Энэ чинь бүгдийг нь нэг чиглэлээр, нэг салбарт зөвхөн нэг л төрийн бус байгууллага бай гэж хэлнэ гэвэл иргэдийг бүгдийг нь улс төрийн намд элс, гэхдээ нэг л намд элс гэж хэлж байгаатай ямар ялгаа байгаа юм бэ? Агаар нэг шүү дээ.

Улс төрийн нам чинь бусад төрийн бус байгууллагатай адилхан л төрийн бус байгууллага. Тэгэхээр эвлэлдэн нэгдэх эрхтэй. Харин төрөөс төрийн бус байгууллагуудыг нэг салбарт ажиллаж байгаа төрийн бус байгууллагуудыг татварын, хөнгөлөлтийн, бодлогын янз бүрийн хөшүүргээр нийлүүлэх хөшүүрэх хэрэглэх бол тусдаа асуудал. Тэрнээс биш хууль гаргаад, энэ салбарт зөвхөн энэ төрийн бус байгууллага л байна, бусад нь хамаагүй шүү, бусадтай нь бид нар ажиллахгүй шүү гээд байх юм бол Монголд жинхэнэ төрийн бус байгууллагуудыг чинь улс төржүүлсөн юм болно. Тэгэхээр хуульч гээд нэртэй л байх юм бол зөвхөн нэг төрийн байгууллагадаа харьяалаад, энэнээс өөр төрийн бус байгууллага байгуулахгүй ч юм шиг, эсхүл Өмгөөлөгчдийн холбоо байгуулчих юм бол Хуульчдын холбоог нь татан буулгаад Өмгөөлөгчдийн холбоонд бүх эрхийг нь өгөх гээд байгаа юм шиг тийм буруу ойлголт байж болохгүй ээ. 
Энэ Өмгөөлөгчдийн холбоо чинь 80 жилийн түүхтэй байгууллага. Хүнд хамгийн их хэрэг болж байгаа, иргэн хүний эрхийг хамгаалж байгаа гол байгууллага чинь энэ өмгөөлөгчид. Эд нарыг сахилгажуулдаг, хариуцлагажуулдаг, хариуцлага тооцдог ийм байгууллага байхгүй бол энэ иргэд чинь өмгөөллөө авах хууль, эрх зүйн туслалцаа авах энэ эрх нь хязгаарлагдаад, боомилогдоод гомдол тасрахгүй байна шүү дээ. Тэгэхээр энийг ингэж нэг явцууруулаад, нэг байгууллагын асуудал болгох гээд байгаа юм биш шүү.
Ерөөсөө Өмгөөллийн тухай хууль батлахад энэ хуулийн зорилт нь иргэдийн хууль зүйн туслалцаа авах, өөрөө өөрийгөө өмгөөлөх эрхийг хангах л, энэ бол 1 номерын зорилго. Энэ зорилгод хүрэхийн тулд юу хийх хэрэгтэй байна вэ гэхээр Өмгөөллийн тухай хуулийг нь тусад нь гаргах хэрэгтэй байна. Энэ бол Өмгөөллийн тухай хууль шүү. Өмгөөлөгчийн эрх зүйн байдлын тухай хууль биш, Өмгөөллийн тухай хууль. Тэр дотроо энэ өмгөөлөгчдийг хариуцлагажуулах, иргэдийн эрхийг хамгаалах, хүний үндсэн эрхийг хамгаалахад ямар арга механизм хэрэгтэй байна гэж үзэхээр, Улсын Их Хурлын нүдээр харахад Өмгөөлөгчдийн холбоог нь бие даалгах нь хэрэгтэй юм байна гэж үзэж байгаа юм. Ингээд үйл ажиллагаагаа хэрэгжүүлээд явахад энэ үйл ажиллагааных нь уялдааг зохицуулаад явахад болохгүй юм байхгүй байх гэж бодож байна.
Г.Занданшатар: Хишгээгийн Нямбаатар гишүүн үг хэлнэ. 

Х.Нямбаатар: Баярлалаа. Ерөнхийлөгчийн тавьсан хоригийг хүлээж авахгүй гэсэн байр суурьтай байгаа. Нэгдсэн Үндэстний Байгууллагын 1990 онд батладсан Өмгөөлөгчийн үүргийн талаарх зарчимд “Өмгөөлөгчдийн мэргэжлийн холбоо зайлшгүй байх, өмгөөлөгчдийн мэргэжлийн холбоо байгуулах, өмгөөлөгч ь түүнд нэгдэн орох эрхтэй” гэдгийг Нэгдсэн Үндэстний Байгууллагын Өмгөөлөгчийн үүргийн дүрмээр хуульчилж өгсөн. Олон улсын Барын холбооны стандартын 17 дахь хэсэгт “хууль зүйн тогтолцоотой газар бүрд нэг эсхүл түүнээс дээш өмгөөлөгчтэй, өөрийгөө санхүүжүүлдэг бие  даасан холбоод байхаар ингээд хуульчилж өгсөн. Сая твиттерт хуульч, өмгөөлөгч, прокурор гэдгийг Нэгдсэн Үндэстний Байгууллагын дүрмээр нэгтгэж үүрэгжүүлсэн агуулгатай тийм жиргээ явж байх шиг байна лээ. Энэ бол англи хэлэнд тус тусдаа нэр томьёотой ойлголт шүү гэдгийг нэгдүгээрт хэлье.

Хоёрдугаарт, манай Хуульчдын холбоо байгуулагдаад 6 жил болж байгаа юм. 6 жилийн хугацаанд гурван ерөнхийлөгчийн нүүр үзэж байна. Гурвуулаа нэг ангийн ийм хүмүүс, бие биендээ угсаа залгамжилж энэ Хуульчдын холбоог удирдаж байгаа. Магадгүй дараагийн дөрөв дэх нь дахиад ангийнх нь нэг залуу гарч ирнэ гэсэн ийм яриа хүртэл хуульчдын дотор байгаа. Тэгэхээр энэ Хуульчдын холбоо гэдэг бол нэг ангийнхныг эрхлүүлдэг, жилдээ 1.3 тэрбум төгрөгийг зарцуулдаг ийм байгууллага байж болохгүй ээ. Хүний эрхийн зөрчил, дутагдалд энэ Хуульчдын холбоо хаана эсэргүүцэл, тэмцэл илэрхийлж явсан юм бэ?
Хуулийн байгууллагуудад гарсан завхралыг яаж зассан юм бэ? Шүүгчдийн ёс зүйн асуудлаар ямар үйл ажиллагаа явуулсан юм бэ? Өнөөдөр Хуульчдын холбоонд хамаарахгүйгээр Шүүхийн ерөнхий зөвлөл өөрсдөө сургалтаа зохион байгуулаад явж байгаа. 1.3 тэрбум төгрөгөөс өмгөөлөгчдийн сургалтад 10-хан сая төгрөг зарцуулж байгаа юм. Ийм маягаар цаашид үйл ажиллагаагаа явуулж болохгүй ээ. Би бол Хуульчдын холбоог бүр татан буулгах тухай тийм саналгүй байгаа. Цаашид эрх зүйч мэргэжил эзэмшсэн хүмүүсээс хуульчдыг сонгон шалгаруулах, тэдгээрийг давтан сургах энэ чиг үүргээрээ явах ёстой байгууллага.
Өмгөөллийн байгууллага бол, 90 жилийн түүхтэй энэ байгууллагыг бие даасан байдлаараа явуулж, Эрүүгийн хэрэг хянан шийдвэрлэх, Иргэний хэрэг шүүхэд хянан шийдвэрлэх ажиллагаа, Захиргааны хэрэг хянан шийдвэрлэх ажиллагаанд өмгөөлөгчдийн оролцоог нэмэгдүүлж, тэдний бие даасан байдлыг хангаж сургадаг энэ чиглэл рүүгээ илүү дагнасан энэ хэлбэрээрээ үйл ажиллагаагаа явуулах ёстой. Тийм дотоод ардчилалтай юм бол яагаад нэг ангийнхан жил дараалан ерөнхийлөгчөөр сонгогдоод яваад байдаг юм бэ? Энэ хуульчид чинь ерөөсөө зөвхөн нэг төгсөлтийн, нэг ангийнхнаар хязгаарлагдсан ийм байгууллага юм уу? Тийм учраас энэ хоригийг хүлээж авахгүй гэсэн байр суурьтай байна.

Г.Занданшатар: Гишүүд үг хэлж дууслаа.
Байнгын хорооны саналаар санал хураана. Гишүүд чуулганы танхимд цуглана. Энэ хооронд мэдээлэл танилцуулъя. Монгол Улсын Засгийн газрын саналаар 2019 оны 11 дүгээр сарын 11-ний өдөр Улсын Их Хуралд өргөн мэдүүлсэн Эдийн засгийн удирдлагыг дэмжих хөтөлбөрийн хоёр дахь шатны хөгжлийн бодлогын санхүүжилтийн хүрээнд Монгол Улс, Олон улсын хөгжлийн ассоциац хоорондын санхүүжилтийн хэлэлцээр болон Монгол Улс, Олон улсын сэргээн босголтын хөгжлийн банк хоорондын зээлийн гэрээг соёрхон батлах тухай хуулийн төслийг эргүүлэн татаж байгаагаа мэдэгдсэн тул буцааж байна. Энийгээ засаад яаралтай өргөн барихыг, Хүрэлбаатар сайд яаралтай маргааш өргөн барь. Хуулийн төсөл буцаалаа.
Одоо санал хураалт явуулна. Байнгын хорооны саналаар санал хураана.

1.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 1 дүгээр зүйлийн 1.1 дэх хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулна. 

Санал хураалт 
Санал хураалтад 42 гишүүн оролцож, 29 гишүүн нь дэмжиж, 69 хувийн саналаар хориг хүлээж авахгүй гэж санал шийдэгдлээ.
2.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 7 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя. 

Санал хураалт 

Санал хураалтад 41 гишүүн оролцож, 29 гишүүн нь дэмжиж, 70.7 хувийн саналаар энэ санал дэмжигдлээ.
3.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 8 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.
Болорчулуун гишүүн суудалдаа суу. Яагаад ингээд босож гүйгээд байдаг юм бэ? 
70.7 хувийн саналаар энэ санал дэмжигдлээ.

4.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 9 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

68.3 хувийн саналаар энэ санал дэмжигдлээ.
5.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн Өмгөөллийн тухай хуулийн 10 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

74.4 хувийн саналаар санал дэмжигдлээ.
6.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 11 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

71.8 хувийн саналаар энэ санал дэмжигдлээ.

7.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 12 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

76.9 хувийн саналаар энэ санал дэмжигдлээ.
8.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 14 дүгээр зүйлийн 14.1.14 дэх заалтад хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

77.5 хувийн саналаар энэ санал дэмжигдлээ.
9.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 14 дүгээр зүйлийн 14.1.15 дахь заалтад хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

Санал хураалт

75 хувийн саналаар санал дэмжигдлээ.

10.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 16 дугаар зүйлийн 16.4 дэх хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

72.5 хувийн саналаар энэ санал дэмжигдлээ.

11.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 17 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

77.5 хувийн саналаар энэ санал дэмжигдлээ.

12.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 18 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

78 хувийн саналаар энэ санал дэмжигдлээ.

13.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 19 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

75.6 хувийн саналаар энэ санал дэмжигдлээ.

14.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 24 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

73.2 хувийн саналаар энэ санал дэмжигдлээ.

15.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 27 дугаар зүйлийн 27.3 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

75.6 хувийн саналаар энэ санал дэмжигдлээ.

16.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 29 дүгээр зүйлийн 29.2 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

75.6 хувийн саналаар энэ санал дэмжигдлээ.

17.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 29 дүгээр зүйлийн 29.4 дэх хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

75.6 хувийн саналаар энэ санал дэмжигдлээ.

18.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 30 дугаар зүйлийн 30.3 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

75.6 хувийн саналаар энэ санал дэмжигдлээ.

19.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 31 дүгээр зүйлийн 31.5 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

Лүндээжанцан гишүүн чуулганаас 1 цаг хоцорсон байна.

73.2 хувийн саналаар энэ санал дэмжигдлээ.

20.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 32 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

Бямбацогт гишүүн 1 цаг 5 минут хоцорлоо.

21.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 33 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

22.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 34 дүгээр зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

Санал хураалт

78.6 хувийн саналаар энэ санал дэмжигдлээ.

23.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 35 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

76.7 хувийн саналаар энэ санал дэмжигдлээ.

24.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 36 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

74.4 хувийн саналаар энэ санал дэмжигдсэнд тооцлоо. Эсрэг гарсан Нямдорж сайдын саналыг дэмжсэнд тооцлоо, техникийн саатлаас.

25.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн 37 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

26.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн Зургадугаар бүлэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

76.7 хувийн саналаар энэ санал дэмжигдлээ.

27.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийн Долдугаар бүлэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

Санал хураалтад 43 гишүүн оролцож, 79.1 хувийн саналаар энэ санал дэмжигдлээ.

28.Улсын Их Хурал 2019 оны 10 дугаар сарын 18-ны өдөр баталсан Өмгөөллийн тухай хуулийг дагаж мөрдөх журмын тухай хуульд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

69.6 хувийн саналаар санал дэмжигдлээ.

29.Улсын Их Хурал 2019 оны 10 дугаар сарын 18-ны өдөр баталсан Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэсэн саналын томьёоллоор санал хураалт явуулъя.

79.1 хувийн саналаар энэ санал дэмжигдлээ.

Санал хурааж дууслаа. Монгол Улсын Их Хурлын тогтоолын төслийг танилцуулъя.

Ерөнхийлөгчийн хоригийн тухай

Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.1 дэх хэсгийг үндэслэн Монгол Улсын Их Хурлаас ТОГТООХ нь:
1.2019 оны 10 дугаар сарын 18-ны өдөр баталсан Өмгөөллийн тухай хуулийн 1 дүгээр зүйлийн 1.1 дэх хэсэг, 7, 8, 9 ,10, 11, 12 дугаар зүйл, 14 дүгээр зүйлийн 14.1.14, 14.1.15 дахь заалт, 16 дугаар зүйлийн 16.4 дэх хэсэг, 17, 18, 19 дүгээр зүйл, 24 дүгээр зүйл, 27 дугаар зүйлийн 27.3 дахь хэсэг, 29 дүгээр зүйлийн 29.2, 29.4 дэх хэсэг, 30 дугаар зүйлийн 30.3 дахь хэсэг, 31 дүгээр зүйлийн 31.5 дахь хэсэг, 32, 33, 34, 35, 36, 37 дугаар зүйл, Зургадугаар бүлэг, Долдугаар бүлэгт хэсэгчлэн, Өмгөөллийн тухай хуулийг дагаж мөрдөх журмын тухай болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуульд бүхэлд нь тавьсан Монгол Улсын Ерөнхийлөгчийн хоригийг хүлээн авах боломжгүй гэж үзсүгэй.
2.Энэ тогтоолыг 2019 оны 12 дугаар сарын 12-ны өдрөөс эхлэн дагаж мөрдсүгэй.

Ерөнхийлөгчийн хоригийн тухай Улсын Их Хурлын тогтоолын төслийг батлах санал хураалт явуулъя.  

Санал хураалтад 43 гишүүн оролцож, 31 гишүүн дэмжиж, 72.1 хувийн саналаар тогтоолын төсөл батлагдлаа. Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. Гишүүд, ажлын хэсэгт баярлалаа.

Зочин танилцуулъя. Улсын Их Хурлын гишүүн Дуламсүрэнгийн Оюунхоролын урилгаар Баянзүрх дүүргийн 102 дугаар сургуулийн төгсөх ангийн сурагч, багш нарын төлөөлөл Улсын Их Хурлын үйл ажиллагаа, Төрийн ордонтой танилцаж байна. Багш, сурагч нартаа сурлага, хөдөлмөрийн өдөр амжилт Улсын Их Хурлын гишүүдийн нэрийн өмнөөс хүсэн ерөөе. Сурагчдадаа баярлалаа.
Дараагийн асуудалд орно.

Тав.Инновацийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна.
 
Төслийн анхны хэлэлцүүлгийг явуулсан талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Ням-Осорын Учрал танилцуулна.
 
Н.Учрал: Улсын Их Хурлын дарга, эрхэм гишүүд ээ,
 
Монгол Улсын Засгийн газраас 2018 оны 12 дугаар сарын 28-ны өдөр Улсын Их Хуралд өргөн мэдүүлсэн Инновацийн тухай хуульд нэмэлт, өөрчлөлт оруулах тухай хулийн төсөл болон хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Улсын Их Хурлын 2019 оны 4 дүгээр сарын 18-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.
 
Дээрх хуулийн төслүүдийн анхны хэлэлцүүлгийг тус Байнгын хороо 2019 оны 12 дугаар сарын 11-ний өдрийн хуралдаанаараа хэлэлцлээ.
 
Байнгын хорооны 2019 оны 01 тоот тогтоолоор хуулийн төслийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн Н.Учрал ахлан Улсын Их Хурлын гишүүн А.Ундраа, М.Оюунчимэг, Ц.Цогзолмаа, Я.Санжмятав нарын бүрэлдэхүүнтэйгээр байгуулан ажиллалаа.
 
Тус ажлын хэсгээс гаргасан гарааны болон программ хангамжийн үйлдвэрлэл, хөгжүүлэлтийн чиглэлээр үйл ажиллагаа явуулдаг аж ахуйн нэгжийг төрөөс татварын бодлогоор дэмжих, гарааны компаниудад хувьцаа арилжаалах боломжийг бүрдүүлсэн эрх зүйн орчныг бий болгох, тэдгээрт үзүүлэх татварын дэмжлэгийг зохион байгуулах журмыг Засгийн газар батлах тухай, Улсын Их Хурлын гишүүн Д.Оюунхоролоос технологи дамжуулах төв, хамтын оффисыг бүртгэлжүүлэх талаар гаргасан зарчмын зөрүүтэй саналыг Байнгын хорооны хуралдаанд оролцсон гишүүдийн олонх дэмжлээ.
 
Мөн Улсын Их Хурлын гишүүн Г.Мөнхцэцэг “грант” гэснийг “баталгаа” гэж, “оюуны өмчийн ашиглалтаас олох роялти орлого” гэснийг “оюуны өмч ашигласны төлбөр, хураамж” гэж тус тус өөрчлөх тухай зарчмын зөрүүтэй саналын томьёолол гаргасныг хуралдаанд оролцсон гишүүдийн олонх дэмжээгүй болно.
 
Улсын Их Хурлын эрхэм гишүүд ээ,
 
Инновацийн тухай хуульд нэмэлт, өөрчлөлт оруулах тухай хулийн төсөл болон хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн дэмжиж өгөхийг Та бүхнээс хүсье. Анхаарал тавьсанд баярлалаа.
 
Г.Занданшатар: Ажлын хэсгийн гишүүдийг танилцуулъя. Боловсрол, соёл, шинжлэх ухаан, спортын яамны Шинжлэх ухаан, технологийн бодлогын газрын дарга Мөнхбат, Боловсрол, соёл, шинжлэх ухаан, спортын яамны Инновацийн хэлтсийн даргын үүрэг гүйцэтгэгч Одгэрэл, тус яамны  Шинжлэх ухаан, технологийн бодлогын газрын мэргэжилтэн Намчинсүрэн, тус яамны Төрийн захиргааны удирдлагын газрын хуулийн хэлтсийн мэргэжилтэн Туяацэцэг.
 
Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Баттөмөр гишүүнээр тасаллаа. Баагаагийн Баттөмөр гишүүн асуулт асууна.
 
Б.Баттөмөр: Улсын Их Хурлаар ойрын үед хоорондоо бас тодорхой холбоо бүхий гурван хуулийн асуудал ярьж байна л даа. Шинжлэх ухаан, технологийн хууль, инновацийн хууль,  Шинжлэх ухааны академийн статусын тухай хууль гээд гурван хууль явж байгаа юм. Энэ гурван хуультай зэрэгцээд бас Монгол Улсын хөгжлийн бодлого, төлөвлөлтийн хууль гээд Бямбацогт гишүүн бид хоёрын санаачилж хэлэлцүүлж байгаа ийм хууль. Дөрвөн хууль явж байна л даа. Энэ хуулиуд маань хоорондоо их холбоотой хуулиуд байгаа юм. Ялангуяа энэ Шинжлэх ухаан, технологийн хууль, Академийн статусын хууль хоёр бол хоорондоо их холбогдож гарах ёстой. Дээрээсээ Инновацийн тухай хуультайгаа бас холбогдож гарах ёстой. Ийм хуулиуд байгаа юм.
 
Энэ хоорондын холбоо, үүргийг их тодорхой болгох ийм шаардлага л бидэнд байгаад байгаа юм. Өнөөдөр энд Боловсрол, соёл, шинжлэх ухаан, спортын яамны ажилтнууд байх шиг байна. Энэ инновацийг чинь хэрэгжүүлдэг өндөр технологийг хэрэгжүүлдэг Үндэсний хөгжлийн газрын улсууд чинь энд ордоггүй юм уу? Яагаад энэ Үндэсний хөгжлийн газрын улсууд энд байхгүй байгаа юм бэ?
 
Инновац гэдэг бол ойлгомжтой шүү дээ, тийм ээ? Мэдлэгийг баялаг болгох гэж байгаа л үйл явцыг инновац гэж байгаа шүү дээ. Яахав, хууль дээрээ шинэ мэдлэгийг гэсэн байна лээ. Ер нь мэдлэгийг баялаг болгож байгаа үйл явц бол инновац. Тэгээд мэдлэг гэдэг юм бол хүний тархи толгойд бий болсон оюун ухааны энэ баялгийг л бүтээгдэхүүн болгож байна. Тэгэхээр энд асуултууд байна. Бичиж аваад надад хариулт өгөөрэй.
 
Монгол Улс инновацийн хуулийг гаргаснаасаа хойш хэд хэдэн удаа өөрчлөлтүүд орсон. Ер нь Монгол Улсад инновацийн ямар бүтээгдэхүүн,хэчнээн төгрөгийн, хэдэн төрлийн бүтээгдэхүүн үйлдвэрлээд дотоод, гадаадын зах зээлд гаргачихав аа? Зах зээл хөгжих, амьдрах гол нөхцөл бол ямар нэгэн юм үйлдвэрлэж, тэрийгээ худалдаж л амьдарна шүү дээ, тийм ээ? Тэгэхээр инновацийн хэдэн төрлийн бүтээгдэхүүн байна вэ? Нэг ийм асуулт байна.
 
Хоёрдугаарт нь, инновацийн тогтолцоо гэж нэг юм байдаг юм. Энэ тогтолцоог бол би энэ хуульд маш зөв тодорхойлж өгсөн гэж боддог. Энд бол юу вэ гэхээр инновацийн үйл ажиллагаанд оролцогч байгууллагууд, цаашдаа яамдууд, төрийн захиргааны зарим төв байгууллагууд, орон нутгийн байгууллагуудыг нь нийлүүлээд тодорхойлоод өгчихсөн байгаа юм. Энэ тогтолцооны хооронд ямар нэгэн асуудлууд байна уу? Энийгээ шинэ өөрчлөлтөөрөө яаж гаргаж ирж байгаа вэ?
 
Гарааны компани гэж байгаа. Бүтээгдэхүүн үйлдвэрлээгүй компаниудыг гарааны компани гэж ойлгож байгаа шүү дээ. Би бол тэгж ойлгож байна. Хэчнээн компани байна вэ? Гарааны компаниас үйлдвэрлэгч болоод бүтээгдэхүүн үйлдвэрлэж байгаа хэчнээн компани байна вэ? Хөрөнгө оруулалтын компаниуд гээд бас маш тодорхой заагаад өгчихсөн байгаа. Инновацид хөрөнгө оруулж байгаа компани гэж ямар компаниуд байна вэ, хэнчээн компани байна вэ? Менежментийн компани гэж байгаа. Менежментийн компани хэчнээн компани байна вэ? Ямар үр дүнд хүрч байна вэ? Менежментийн компанийн үйл ажиллагааг зохицуулах, улам сайн болгох, урамшуулах ийм ямар боломжууд байна вэ?
 
Шинжлэх ухааны парк гээд бас нэг зүйлийг тодорхойлоод хуульчлаад өгчихсөн байгаа шүү дээ. Энэ паркын үйл ажиллагаа өнөөдөр Монголд ямар байна вэ? Цаашид ямар арга хэмжээ авахаар байна вэ? Инновацийн үйл ажиллагаа нь эдийн засаг, нийгмийн өндөр үр дүнтэй, ашигтай байна гэсэн байгаа юм. Энэ чиглэлд одоо юу хийгдэж байна вэ? Ийм асуултуудад хариулт авмаар байна.
 
Г.Занданшатар: Хэн асуултад хариулах вэ? Мөнхбат дарга хариулъя, 85 дугаар микрофон.
 
С.Мөнхбат: Эрхэм гишүүдийн энэ өдрийн амар, амгаланг айлтгая. Баттөмөр гишүүний асуултад хариулъя. Одоо Монгол Улсад бүртгэлтэй 45 гарааны компаниас яг бодитой үйл ажиллагаа явуулж байгаа 39 компани үйл ажиллагаа явуулж байна. Бүтээгдэхүүний хувьд бол жил болгон инновацийн төсөл, технологи зүгшрүүлэлтийн төсөл гэсэн хэлбэрээр жил бүр 800-аас 1 тэрбум төгрөгөөр 20-25 инновацийн төслийг санхүүжүүлж ингэж явж байна. Одоогоор яг энэ гарааны компанийн 86 инновацийн бүтээгдэхүүн бэлэн бүртгэлтэй, яг эдийн засгийн эргэлтэд ороход бэлэн ийм байдалтай бүтээгдсэн байж байгаа. Гадаад руу гарсан инновацийн бүтээгдэхүүн бол байхгүй. Дотооддоо ийм байна.
 
Гарааны компанийн тухайд бид нар энэ хууль дээр зөвлөх компани гэдэг нэр томьёоллоор оруулж ирж байгаа. Менежментийн компани нь бол Хөрөнгө оруулалтын тухай хууль, Компанийн тухай хуулиар зохицуулагдаад явж байгаа ийм зүйл байгаа.
 
Г.Занданшатар: Байнгын хороо, Учрал гишүүн нэмж тодруулна, 1 минут.
 
Н.Учрал:  2012 оноос хойш Инновацийн хууль зургаан удаа нэмэлт, өөрчлөлт орсон байна. Зургаан удаа нэмэлт, өөрчлөлт орохдоо бол маш олон заалтууд хэрэгжээгүйгээс болоод өнөөдөр нэг иймэрхүү ойлголттой байгаа. Дээрээс нь тогтолцоог Боловсролын яаман дээр аваачиж орхисноос болоод бусад салбарт инновацийн үйл ажиллагаа нэвтэрч үйл ажиллагаа нь явагдаж байгаа юм байхгүй болсон. Боловсролын яамны нэг нэгж шиг ханддаг болсон. Үндэсний инновацийн тогтолцоог Боловсролын яам авч явж болохгүй ээ.
 
Цаашдаа төрөөс бодлогоор үндэсний инновацийн тогтолцоог бид оюуны өмчийг эдийн засгийн эргэлтэд оруулах хуулийн дагуу оюуны өмчийн байгууллагатай хамтатгаж, оюуны өмч, инновацийн газар, төрийн захиргааны байгууллагын хэмжээнд авч явах нь зөв юм гэдэг ийм шийдэлд хүрсэн. Яагаад гэхээр дэлхийн оюуны өмчийн байгууллагаас Монгол Улсын инновацийн индексийг 10 байраар урагшлуулсан. Тэгэхээр Монголоос инновацийн бүтээгдэхүүн гараагүй гэж хэлж бас болохгүй шүү.
 
Г.Занданшатар: Баттөмөр гишүүн 1 минут тодруулъя.
 
Б.Баттөмөр: Үнэхээр асуултад хөөрхийлөлтэй л хариулт өгч байна л даа. Энд сууж байгаа дөрвөн хүнийг би буруутгаж байгаа юм биш. Үндэсний хөгжлийн газар нь хаана байгаа юм бэ? Ингэж байж бид нар яаж энэ хөгжлийн тухай ярих юм бэ? Бид чинь XXI зуунд амьдарч байна шүү дээ. Монгол Улсын хөгжлийн олон гарц байгаа. Тэрний нэг нь энэ инновацийг хөгжүүлэх байгаа шүү дээ. Тэгээд хаана байгаа юм бэ? Ямар ч үр дүн алга. Өнөөдөр гадагшаа гаргасан нэг ч бүтээгдэхүүн байхгүй гэж байна шүү дээ. Энэ яагаад тийм байгаа юм бэ? Яамдынх нь улс нь байхгүй гэж байна шүү дээ. Энэ чинь юмаа сурталчилдаггүй, ажлаа хийхгүй байна шүү дээ. Ингэж яаж хөгжих юм бэ? Ийм юм яг л өнөөдрийн дүр зураг ийм байж байна шүү дээ. Үндэсний хөгжлийн газраа яам болгоод, тэндээ энэ юмаа хариуцуулаад ингээд явах ёстой юмыг салбарын нэг яаманд аваачиж наачихаад ингээд сууж байна гэдэг чинь болохгүй ээ. Ийм хариуцлага.
 
Г.Занданшатар: Одоо зарчмын зөрүүтэй саналын томьёоллоор санал хураалт явуулах учраас гишүүд чуулганы танхимд цуглана уу.
 
Зочид танилцуулъя.Улсын Их Хурлын гишүүн Янгугийн Содбаатарын урилгаар Өвөрхангай аймгийн Бат-Өлзий, Уянга сумдын эмнэлгийн эмч, ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд эрүүл энх, аз жаргал, сайн сайхныг гишүүдийн нэрийн өмнөөс хүсэн ерөөе.
 
Гишүүд асуулт, хариултын цаг дууслаа. Байнгын хорооноос гаргасан зарчмын зөрүүтэй саналын томьёоллоор санал хураалт явуулна.
 
            Инновацийн тухай хуульд нэмэлт, өөрчлөлт оруулах тухай хуулийн талаарх зарчмын зөрүүтэй саналын томьёоллоор санал хураалт явуулна.
 
Нэг.Нийгмийн бодлого, боловсрол, соёл, шинжлэх ухааны байнгын хороо дэмжсэн саналаар санал хураалт явуулна.
                                               
            1.Төслийн 1 дүгээр зүйлийн 3.1.17 дахь заалтын “үйл ажиллагаа явуулах таатай орчин бүрдүүлсэн,” гэснийг “үйл ажиллагаанд” гэж, “үйлчилгээ” гэснийг “дэмжлэг” гэж, мөн зүйлийн 3.1.18 дахь заалтын “чиглэсэн үйл ажиллагааг явуулах, эсхүл” гэснийг “дэмжлэг үзүүлэх,” гэж тус тус өөрчлөх.
                                    Санал гаргасан:Улсын Их Хурлын гишүүн Н.Учрал,
А.Ундраа, М.Оюунчимэг, Ц.Цогзолмаа, Я.Санжмятав
/цаашид “Ажлын хэсэг” гэх/                                 
            Санал хураалт
 
            51.3 хувийн саналаар энэ санал дэмжигдлээ.
 
2.Төслийн 1 дүгээр зүйлийн 121.1 дэх  хэсгийн “хувьцаагаа” гэсний дараа “үнэт цаасны арилжаа эрхлэх байгууллагаас гадуурх зах зээлд” гэж нэмэх.
                                                Санал гаргасан:Ажлын хэсэг
 
            Содбилэг гишүүн үг хэлнэ.
 
            О.Содбилэг: Их Хурлын дарга аа, миний хурууны уншигч хүлээж авахгүй байна. Уг нь дэмжиж санал өгсөн юм. Та дэмжсэнээр оруулчих уу?
 
            Г.Занданшатар: Өмнөх санал  хураалтыг хүчингүйд тооцох санал хураалт явуулж өгнө үү гэсэн горимын санал гаргавал хүчингүй болгох санал хураана.
 
            О.Содбилэг: Хүчингүй болгож өгнө үү.
 
Г.Занданшатар: Содбилэг гишүүний санал техникийн саатлаас болж буруу гарсан учраас өмнөх санал хураалтыг хүчингүйд тооцох санал хураалт явуулна.
 
Содбилэг гишүүний саналаар өмнөх санал хураалтыг хүчингүйд тооцох санал хураалт явуулъя.
 
Баттөмөр гишүүн.
 
Б.Баттөмөр: Сая би дарсан, энэ аппарат ажилласангүй. Дахин санал хураалгаж өгөөч гэсэн санал гаргаж байна.
 
Г.Занданшатар: 2 дахь санал хураалтыг хүчингүй болгох санал дэмжигдсэнгүй. Энийг эцсийн хэлэлцүүлэг дээр засах чиглэл өгч байна. Хоёр санал хураалтаар энэ дэмжигдээгүй учраас дахиад санал хураалт явуулахгүй. Санал гаргасан зарим нэг гишүүд Оюунчимэг, Учрал, Санжмятав гишүүд чуулгандаа идэвхтэй оролцоно шүү.
           
3.Төслийн 1 дүгээр зүйлийн 16.1 дэх хэсгийн “бизнесийн” гэснийг хасаж,  хэсгийн дугаарыг “16.4” гэж өөрчлөн, мөн хэсгийн “менежментийн компаниас бүрдэнэ.” гэсний дараа “Хамтын оффис нь хоорондоо хамааралгүй хэд хэдэн хувь хүн, хуулийн этгээд үйл ажиллагаа явуулах таатай орчныг бүрдүүлсэн, гишүүддээ зориулан зөвлөх, зуучлах, сурталчлах, хөрөнгө оруулалт татах, инновацийн бүтээгдэхүүнийг хөгжүүлэх, гарааны компанийг бойжуулах зэргийг нэгдсэн журмаар зохион байгуулна.” гэсэн өгүүлбэр, доор дурдсан агуулга бүхий 16.4.2–16.4.3 дахь заалт тус тус нэмэх:
 

                        “16.4.2.технологи дамжуулах төв эсхүл, хамтын оффист гишүүнчлэлээр бүртгүүлсэн гарааны компани болон программ хангамжийн үйлдвэрлэл, хөгжүүлэлтийн чиглэлээр үйл ажиллагаа явуулдаг аж ахуйн нэгжийг төрөөс татварын бодлогоор дэмжих;
 
                        16.4.3.энэ хуулийн 16.4.2-т заасан аж ахуйн нэгжид дэмжлэг үзүүлэх журмыг Засгийн газар батлах.”
                                                                                    Санал гаргасан:Ажлын хэсэг
           
Дэмжье гэсэн томьёоллоор санал хураалт явуулъя.
 
52.5 хувийн саналаар энэ санал дэмжигдлээ.
 
4.Төслийн 1 дүгээр зүйлд доор дурдсан агуулгатай 16.4.1 дэх заалт нэмэх.
 
                        “16.4.1.технологи дамжуулах төв, хамтын оффисыг тухайн орон нутагт аймаг, нийслэлийн Засаг дарга бүртгэлжүүлэх;”
                       
                                                 Санал гаргасан:Улсын Их Хурлын гишүүн Д.Оюунхорол
 
            Санал хураалт явуулъя.
 
            50 хувийн санал авч, энэ санал дэмжигдсэнгүй.
 
5.Төслийн 6 дугаар зүйлийн “7.1,8, 12.3.1, 12.3.2, 17.1.5” гэснийг төслөөс хасах.
                                                                                    Санал гаргасан:Ажлын хэсэг
           
            Санал хураалт явуулъя.
 
            51.2 хувийн саналаар энэ санал дэмжигдлээ.
 
Нямбаатар гишүүний саналыг дэмжсэнд тооцохыг протоколд тусгасугай.
 
6.Төслийн 7 дугаар зүйлийг төслөөс хасах.
                                                                                 Санал гаргасан:Ажлын хэсэг
 
Санал хураалт
 
            56.1 хувийн саналаар энэ санал дэмжигдлээ.
 
Хоёр.Нийгмийн бодлого, боловсрол, соёл, шинжлэх ухааны байнгын хороо дэмжээгүй санал:
 
1.Төслийн 9 дүгээр зүйлийн 11.1.3-т “инновацийн грант олгох” гэж байгаа “грант” гэдэг үгийг “баталгаа” гэж өөрчлөх.
                                             Санал гаргасан:Улсын Их Хурлын гишүүн Г.Мөнхцэцэг
 
            Санал хураалт явуулъя. Бусад хуульд байгаа “грант” гэдэг үгээ өөрчилмөөр байгаа юм даа.
 
            53.7 хувийн саналаар энэ санал дэмжигдлээ.
 
            2.Төслийн 16 дугаар зүйлийн 27.10.2 дахь заалтын “оюуны өмчийн ашиглалтаас олох роялти орлого” гэснийг “оюуны өмч ашигласны төлбөр, хураамж” гэж өөрчлөх.
                                            Санал гаргасан:Улсын Их Хурлын гишүүн Г.Мөнхцэцэг
 
Санал хураалт
 
53.7 хувийн саналаар санал дэмжигдлээ.
 
Зарчмын зөрүүтэй саналын томьёоллоор санал хураалт явуулж дууслаа.
 
Анхны хэлэлцүүлэг явуулж дууссан учраас хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.
 
Одоо дараагийн асуудалд орно.
 
Зургаа.Монгол Улсын Их Хурлын 2019-2024 оны стратегийн төлөвлөгөө батлах тухай Улсын Их Хурлын тогтоолын төслийн хэлэлцэх эсэх асуудлыг хэлэлцэнэ.
 
Төслийн үзэл баримтлалын талаарх илтгэлийг Улсын Их Хурлын гишүүн, Улсын Их Хурлын дэд дарга Лувсанцэрэнгийн Энх-Амгалан танилцуулна. Энх-Амгалан даргыг индэрт урьж байна.
 
Л.Энх-Амгалан: Улсын Их Хурлын дарга, Улсын Их Хурлын эрхэм гишүүд ээ, Монгол Улсын Их Хурал 2002 онд стратеги төлөвлөгөөгөө батлан гаргасан. Уг стратеги төлөвлөгөө нь стратегийн 5 зорилтын хүрээнд 54 арга хэмжээг хэрэгжүүлэхээр төлөвлөжээ. Улсын Их Хурлын стратеги зорилтууд нь богино, дунд, урт хугацааны бизнес төлөвлөгөөгөөр зохицуулагдана гэж тусгасан боловч дунд, урт хугацааны бизнес төлөвлөгөөг баталж хэрэгжүүлээгүй байна. Улсын Их Хурлын стратеги төлөвлөгөөнд тусгасан стратегийн зорилт, түүнийг хэрэгжүүлэх арга хэмжээг 2002 оноос хойш Улсын Их Хурлын Тамгын газар зөвхөн тухайн жилийн үйл ажиллагааныхаа төлөвлөгөөндөө тусган хэрэгжүүлж ирсэн байна.
 
2019 оны 2 сарын 19-ний өдрийн Улсын Их Хурлын даргын захирамжаар 2002 оны энэхүү стратеги төлөвлөгөөг шинэчлэн боловсруулах ажлын хэсгийг Улсын Их Хурлын дэд дарга миний биеэр ахлуулан байгуулсан.
 
Монгол Улсын Их Хурлын 2019-2024 онд хэрэгжүүлэх стратеги төлөвлөгөөг шинэчлэн боловсруулахад Монгол Улсын Үндсэн хууль, Монгол Улсын Их Хурлын тухай хууль, Монгол Улсын Их Хурлын чуулганы хуралдааны дэгийн тухай хууль, Монгол Улсын Их Хурлын 2002 оны 22 дугаар тогтоолоор батлагдсан Монгол Улсын Их Хурлын стратеги төлөвлөгөө, Улсын Их урлын Тамгын газраас уг төлөвлөгөөний хэрэгжилтэд хийсэн хяналт шинжилгээ, үнэлгээний тайлан болон ОУПХ-ны зөвлөмж, стратеги төлөвлөгөө боловсруулах гарын авлага, мөн зарим өндөр хөгжилтэй болон хөгжиж буй орнуудын парламентын стратеги төлөвлөгөөний жишиг, туршлага, стратеги төлөвлөлтийн онолын чиг хандлагын талаар тоймлон судалж, дээрх эрх зүйн акт, баримт бичгийг мэдээллийн эх сурвалж болгон ашиглалаа.
 
Монгол Улсын Их Хурлын стратеги төлөвлөгөө нь агуулгын хувьд алсын хараа, эрхэм зорилго, зорилгыг хэрэгжүүлэх явцад баримтлах үнэт зүйлс, стратегийн зорилго, зорилтууд, тэдгээрийг хэрэгжүүлэх арга хэмжээ, хүрэх үр дүнгийн тодорхойлолт, хэрэгжилтийн эрсдэлийн үнэлгээ зэрэг гэсэн бүрэлдэхүүнтэй байна.
 
Өмнөх 2002 онд батлагдсан Улсын Их Хурлын стратеги төлөвлөгөөнөөс стратегийн зорилт, зорилго, хэрэгжүүлэх арга хэмжээний цар хүрээний хувьд илүү өргөн агуулгатай, ОУПХ, НҮБ-ын зөвлөмж, гадаад орнуудын парламентын стратеги төлөвлөгөөний бүтэц, загварыг судлан өөрийн орны парламентын онцлогтой холбон шинэчилж байгаагаараа онцлогтой юм.
 
Монгол Улсын Их Хурлын 2019-2024 оны стратеги төлөвлөгөөний төслөөр Монгол Улсын Их Хурлын алсын хараа, эрхэм зорилго, үнэт зүйлсийг тодорхойлсон бөгөөд 6 зорилго, 11 зорилт, 67 арга хэмжээнээс бүрдэнэ. Хүрэх үр дүн нь:
 
1.Монгол Улсын Их Хурлын хууль тогтоох үйл ажиллагааг төгөлдөржүүлж, түүний чанар, үр нөлөөг дээшлүүлэх зорилгыг хэрэгжүүлж, хууль тогтоох үйл ажиллагаа сайжирч, түүний эрх зүйн орчин төлөвшинө.
 
2.Улсын Их Хурлын хянан шалгах үйл ажиллагааны үр дүнг дээшлүүлж, хуулийн хэрэгжилт, түүний үр нөлөөг үнэлэх, байнгын тогтолцоог бүрдүүлж, чадавхжуулах болно. Үүний үр дүнд парламентын хяналт сайжирч, хуулийн үр нөлөө дээшилсэн байна.
 
3.Улсын Их Хурлын төлөвлөлтийн чиг үүргээ үр дүнтэй хэрэгжүүлж, үйл ажиллагааны ил тод, нээлттэй байдлыг хангаж, парламентад итгэх ард түмний итгэлийг бэхжүүлэхийн төлөө ажиллана. Үүний үр дүнд Улсын Их Хурлын үйл ажиллагаа илүү нээлттэй, ил тод, хариуцлага нь сайжирч, Улсын Их Хуралд итгэх иргэдийн итгэл нэмэгдэх болно.
 
4.Улсын Их Хурлын гадаад харилцааг хөгжүүлж, парламент хоорондын хамтын ажиллагааг өргөжүүлнэ. Энэхүү зорилгыг хэрэгжүүлснээр олон улсын тавцанд Монгол Улсын Их Хурлын нэр хүнд дээшилж, байр суурь бэхэжсэн байна.
 
5.Улсын Их Хурлын чадавхыг бэхжүүлж, үйл ажиллагааны үр дүнг дээшлүүлнэ. Парламент үр дүнтэй ажиллах дэд бүтцийг бүрдүүлж, чадавх нь бэхэжсэн байна.
 
6.Парламентын ажлын мэргэшсэн алба Улсын Их Хурлын Тамгын газрын чадавхыг дээшлүүлж, үйл ажиллагааны эрх зүйн үндсийг боловсронгуй болгон олон улсын жишигт хүргэхийн төлөө ажиллана. Ингэж ажилласнаар Монгол Улсын Их Хурлын Тамгын газрын чадавх бүх талаар сайжирч, цахим парламентад төлөвлөсөн байна.
 
Улсын Их Хурлын эрхэм гишүүд ээ,
 
Энэхүү Улсын Их Хурлын тогтоолыг дэмжин баталж өгнө үү. Анхаарал тавьсанд баярлалаа.
 
Г.Занданшатар: Баярлалаа. Одоо Төрийн байгуулалтын байнгын хорооны санал, дүгнэлтийг Ул Улсын Их Хурлын гишүүн Дамдины Хаянхярваа танилцуулна. Хаянхярваа гишүүнийг индэрт урьж байна.
 
Д.Хаянхярваа: Улсын Их Хурлын дарга, эрхэм гишүүд ээ,
 
“Монгол Улсын Их Хурлын 2019-2024 оны стратеги төлөвлөгөөг батлах тухай” тогтоолын төслийг Улсын Их Хурлын гишүүн Л.Энх-Амгалан нарын 11 гишүүнээс Улсын Их Хуралд 2019 оны 12 дугаар сарын 2-ны өдөр өргөн мэдүүлсэн.
 
Улсын Их Хурал 2002 онд Стратеги төлөвлөгөөгөө баталсан хэдий ч Монгол Улсын Их Хурлын стратеги зорилтуудыг хэрэгжүүлэхэд чиглэсэн дунд хугацааны төлөвлөгөөг боловсруулж хэрэгжүүлээгүй учир стратеги зорилтуудын хүрэх түвшин, үр дүн, үр дүнг хэмжих шалгуур үзүүлэлт, түүнийг хэрэгжүүлэх цаг хугацаа, хариуцан хэрэгжүүлэх субъект нь тодорхой бус, стратеги төлөвлөгөөг хэрэгжүүлэхэд шаардагдах санхүүгийн нөөцийг тооцоогүй, биелэлтийг тухай бүр тооцож, үнэлж байгаагүйгээс хэрэгжилтийн байдал тодорхойгүй болсон зэрэг эрсдэл үүссэн нь стратеги төлөвлөгөөг шинэчлэн боловсруулах шаардлага бий болсон байна.
 
Хууль тогтоомжид заасан Улсын Их Хурлын үндсэн чиг үүргийг хэрэгжүүлэх хүрээг харгалзан үндэсний язгуур эрх ашигт нийцсэн, Улсын Их Хурлын үйл ажиллагаанд хамаарал бүхий талуудын оролцоог хангаж, төрийн бодлогын залгамж чанарыг хадгалсан, өмнөх стратеги төлөвлөгөөний хэрэгжилт, ололт амжилт, сургамжид үндэслэн улс орны хөгжлийн хандлага, нийгэм, улс төр, эдийн засгийн хүрээний өөрчлөлтийн шаардлагыг харгалзан үзэж, судалгаанд үндэслэсэн, шинжлэх ухааны өндөр магадлал бүхий арга зүйг ашиглан стратеги төлөвлөгөөг хэрэгжүүлэхэд шаардлагатай нөөцийг тооцоолж, хэрэгжих магадлалыг дээшлүүлэн ил тод, нээлттэй байх гэсэн зарчмуудыг баримтлан уг тогтоолын төслийг боловсруулжээ.
 
Тогтоолын төсөлд хариуцлагатай, үр нөлөөтэй, үнэт зүйлтэй парламентыг бий болгох, Улсын Их Хурлын хууль тогтоох үйл ажиллагааг төгөлдөржүүлэх, хяналтыг сайжруулах, иргэдийн парламентад итгэх итгэлийг нэмэгдүүлэх, Улсын Их Хурлын гадаад харилцааг өргөжүүлж, парламент хоорондын хамтын ажиллагааг хөгжүүлэх, Улсын Их Хурлын Тамгын газрын чадавхыг дээшлүүлж, олон улсын жишигт хүргэх зэрэг 67 арга хэмжээ бүхий 6 зорилго, 11 зорилт тусгагдсан байна.
 
Уг тогтоолын төслийг Төрийн байгуулалтын байнгын хороо 2019 оны 12 дугаар сарын 10-ны өдрийн хуралдаанаараа хэлэлцлээ. Байнгын хорооны хуралдаанд оролцсон гишүүдийн олонх нь тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.
 
Улсын Их Хурлын эрхэм гишүүд ээ,
 
“Монгол Улсын Их Хурлын 2019-2024 оны Стратеги төлөвлөгөөг батлах тухай Улсын Их Хурлын тогтоолын төслийг хэлэлцэх эсэх талаарх Төрийн байгуулалтын байнгын хорооны санал дүгнэлтийг хэлэлцэн шийдвэрлэж өгөхийг Та бүхнэс хүсье. Анхаарал тавьсан явдалд баярлалаа.
 
Г.Занданшатар: Баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Алга байна.
 
Үг хэлэх гишүүн байна уу? 3 хүртэлх гишүүн үг хэлж болно. Содбилэг гишүүн үг хэлнэ.
 
О.Содбилэг: Энэ саналыг дэмжиж байгаа. Улсын Их Хурлын, ялангуяа урьд өмнө гарсан тогтоол, шийдвэрүүдийн хэрэгжилтийг бас нэг хянадаг, эргэж хардаг механизм байх нь зүйтэй гэж бодож байна. Нөгөө талаар манай Улсын Их Хурлын гадаад харилцаан дээр жаахан анхаарах зүйлүүд бас байгаа гэж бодож байна. Жишээлбэл, саяхан гарсан Оюу толгойн төслийн талаарх Улсын Их Хурлын тогтоолыг нөгөө айлын тал гадны хэвлэлүүдээр юу гэж тайлбарлаад байна вэ гэхээр бид нарын өмнө нь хийсэн бүх гэрээ, хэлэлцээрүүд хүчин төгөлдөр байна гэдгийг энэ тогтоол нь нотолж байна, тийм учраас Оюу толгойн гэрээний асуудлууд байхгүй гэж тайлбарлаад байгаа байхгүй юу.
 
Энд болохоор юу гэж ярьсан бэ гэхээр Улсын Их Хурлаас гарсан ажлын хэсэг энэ гэрээний хэрэгжилтэд “но” байна, энийг сайжруул гэж бид нартогтоол гаргаад, тэр Дубайн гэрээг бас боль гэдэг чиглэлтэй юм гаргаад байхад манай Улсын Их Хурлын тогтоолыг гадна талд буруугаар тайлбарлаж байгаа зүйл бас гараад байна. Тийм болохоор Улсын Их Хурал гаргасан тогтоол шийдвэрээ гадны хөрөнгө оруулагч, гадаад талдаа их ойлгомжтой гаргаж, тэрийгээ манай Улсын Их Хурлын гаргаагүй шийдвэрийг гаргасан мэт гаргаж байгаа дээр бас анхаарах нь зүйтэй гэсэн ийм саналууд байна. Дэмжиж байна.
 
Г.Занданшатар: Баярлалаа. Дэмжиж үг хэллээ. 
Хишгээгийн Нямбаатар гишүүн үг хэлнэ.
 
Х.Нямбаатар: Би энэ хэлэлцэж байгаа асуудлыг дэмжиж байгаа. Энд хамгийн гол нь бид нар парламентын үйл ажиллагааг төлөвшүүлэх, төгөлдөржүүлэх асуудал энэ стратегийн хамгийн гол зорилго байх гэж бодож байгаа. Парламентын өөрийнх нь үндсэн үйлдвэрлэл бол хууль үйлдвэрлэх. Яг одоо бид нарын хууль хэлэлцэж баталж байгаа дэг маань парламентын төлөвшилтэй улс орнуудын тэр чиг хандлагаас арай өөр яваад байгаа юм. Магадгүй, иргэд, сонгогчид парламентын дэг, хууль хэлэлцэх энэ аргачлалын талаар тэр бүр нарийн ойлголтгүй байгаа байх.
 
Өнөөдөр бид нар хуулийн төслийг хууль санаачлах эрх бүхий субъектууд өргөн бариад, түүн дээр нь ажлын хэсэг гараад, зарчмын зөрүүтэй саналуудыг ажлын хэсэг боловсруулаад, зарчмын зөрүүтэй саналаа эргүүлж, тойруулж хэлэлцэж, санал хураагаад, ингээд хууль эцэслэн батлагдаж байгаа юм. Өөрөөр хэлбэл, өргөн барьсан хуулийн төслийг зүйл, заалт нэг бүрээр нь уншлага явуулж, хэлэлцдэг энэ дэг рүү бид нар шилжихгүй бол энэ байнгын үйл ажиллагаатай парламентаас гарч байгаа хуулиуд нь өөр хоорондоо зөрчилдөөнтэй, амьдралаас хэт хол хөндий ийм хуулиуд ар араасаа маш их гарч байгаа.
 
Тухайлбал, Малын генетик нөөцийн хууль гээд би нэг жишээ авъя. Саяхан батлагдсан. Энэ Малын генетик нөөцийн хууль бол Байгал орчин, хүнс, хөдөө аж ахуйн байнгын хороогоор хэлэлцүүлэг нь явагдаад чуулганы нэгдсэн хуралдаанаар зарчмын зөрүүтэй саналууд хураагдаад явчихаж байгаа юм. Гэтэл энэ хууль дээр өнөөдөр амьдралд огт нийцэхгүй олон зохицуулалтууд байж байх жишээтэй. Тэгэхээр хуулийн төслийг бид нар хэлэлцэхдээ зүйл, заалт нэг бүрээр нь хэлэлцдэг санал хураалтын цагтай болдог, энэ санал уначихлаа, энэ саналаа босгоё, энэ дээр дахин санал хураалгая гэдэг энэ зүйлээс бид нар цаашдаа холдох л ёстой.
 
Чуулганы хуралдааны дэгийн тухай хуульд нэмэлт, өөрчлөлт оруулъя гээд миний бие хуулийн төсөл санаачлаад өргөн барьсан байгаа. Яг гадны жишгээр хуулиа чанартай хэлэлцдэг болъё, Байнгын хороон дээр давхцахгүйгээр гишүүд нь Байнгын хороон дээрээ хуралд суудаг болъё, Байнгын хороогоор уг хуулийн төслийг зүйл, заалт нэг бүрээр нь хэлэлцдэг болъё л гэдэг ийм л агуулгатай. Гэтэл манай зарим гишүүд юу гэж үзсэн бэ гэвэл үг хэлэхдээ босож хэлж байна гэдэг тэр зүйлийг л нийгэмд синсаци тарьж байгаад, одоо тэр төсөл хэлэлцэгдэхгүй өдий болчихлоо.
 
Хуулийн төслийг эцэслэн батлах зайлшгүй шаардлага Үндсэн хуульд шинэ зохицуулалт орж ирсэн. Улсын Их Хурлын нийт гишүүдийн олонх нь хуулийг эцэслэж баталдаг ийм дэг цаашид бий болох, 5 сарын 25-аас хойш үйлчилж эхлэх гэж байгаа. Тэгэхээр бид нар цаашид энэ чуулганы хуралдааны дэгээ боловсронгуй болгох, санал хураалтын цагтай болох, ордон дотор хонх дуугарч, бүгд санал хураалтдаа ордог болох, Байнгын хороо болгон тусдаа хуулийн төслийг зүйл, заалт нэг бүрээр нь уншиж хэлэлцэж, ингэж баталдаг, чанартай хууль баталдаг энэ чиглэл рүү явах ёстой л гэж бодож байгаа юм. Тэгэхээр энэ Улсын Их Хурлын стратеги нь өөрөө яг энэ чиглэл рүү явах ёстой гэдэг дээр л би санал нэгтэй байгаа гэж бодож байна.
 
Г.Занданшатар: Баярлалаа. Нямбаатар гишүүний энэ саналыг Тамгын газар анхаарч, ирэх 7 хоногт дэгийн тухай хууль хэлэлцэхээр тийм чиглэл өгөгдсөн байгаа шүү. Энийг бас төлөвлөгөөнийхөө хүрээнд анхаарч ажиллахыг чиглэл болгож байна.
 
Гишүүд асуулт асууж, үг хэлж дууслаа. Санал хураалт явуулна.
 
“Монгол Улсын Их Хурлын 2019-2024 оны Стратеги төлөвлөгөөг батлах тухай” Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураалт явуулна.
 
Санал хураалт
 
56.4 хувийн саналаар санал дэмжигдэж, хэлэлцэх эсэхийг шийдлээ.
 
Гишүүдийн олонх төслийг хэлэлцэх нь зүйтэй гэж үзсэн тул төслийг үзэл баримтлалын хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна.
 
Дараагийн асуудалд орно.
 
Долоо.Ази, Номхон далайн худалдааны хэлэлцээрийг соёрхон батлах тухай хуулийн төслийг хэлэлцэнэ.
 
Төслийн үзэл баримтлалын талаарх илтгэлийг Батлан хамгаалахын сайд Нямаагийн Энхболд танилцуулна. Энхболд сайдыг индэрт урьж байна.
 
Нямаагийн Энхболд гишүүн танилцуулгаа хийе. Өглөөний ирцээр явж байгаа. Санал хураалтын үед л асуудал яригдана.
 
Н.Энхболд: Улсын Их Хурлын дарга, эрхэм гишүүд ээ, Монгол Улсын Үндэсний аюулгүй байдлын үзэл баримтлалын 3.2-ын 5.4 дэх хэсэгт Бүс нутгийн болон олон улсын интеграцид нэгдэх асуудлыг эдийн засгийн аюулгүй байдал, хөгжлийн шаардлагыг харгалзан шат дараатайгаар сонголттой хэрэгжүүлнэ гэж заасны дагуу 2009 оноос эхлэн үе, үеийн Засгийн газрууд Ази, Номхон далайн худалдааны хэлэлцээрт нэгдэн орохоор ажиллаж ирсэн байгаа юм.
 
Уг хэлэлцээрт нэгдэн орох нь Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөний 5.2.6-д туссан байгаа арга хэмжээ юм.  Ази, Номхон далайн худалдааны хэлэлцээр нь бүс нутгийн хөгжиж буй орнуудын хооронд буй худалдааг чөлөөлөх, харилцан ашигтай арга хэмжээ авах замаар эдийн засгийн хөгжлийг дэмжих зорилготой. Одоогоор Бангладеш, Лаос, Хятад, Өмнөд Солонгос, Шри Ланка, Энэтхэг гэсэн зургаан улс гишүүнээр элсээд байгаа ба Ази, Номхон далайн бүсийн хөгжиж байгаа орнууд нэгдэн орох боломжтой байна.
 
Гишүүн орнуудын хэлэлцээ эхний үед гаалийн тарифыг бууруулахад чиглэж байсан бол 2007-2017 онд явагдсан дөрөв дэх үе шатны хэлэлцээний дүнд тарифын бус зохицуулалт, үйлчилгээний худалдаа, хөрөнгө оруулалт, худалдааг хөнгөвчлөх асуудлыг хэлэлцэн үйлчилгээний худалдаа, хөрөнгө оруулалт худалдааг хөнгөвчлөх ерөнхий хэлэлцээрүүдийг байгуулсан байна.
 
Манай улсын гадаад худалдааны нийт бараа, эргэлтийн 60 гаруй хувь, экспортын 90 гаруй хувь, импортын 30 гаруй хувийг Ази, Номхон далайн худалдааны хэлэлцээрийн гишүүн орнууд эзэлдэг. Манай улс уг хэлэлцээрт нэгдэн орсноор хэлэлцээрийн гишүүн 6 улсад нийт 10677 нэр төрлийн бараа экпортлоход дунджаар 30 хувийн гаалийн тарифын хөнгөлөлт эдлэх боломж бүрдэх нь манай экспортын хэмжээ, нэр төрлийг нэмэгдүүлэхэд тустай юм.
 
Монгол Улс 2018 онд Ази, Номхон далайн худалдааны хэлэлцээрийн гишүүн орнуудын хөнгөлөлтийн жагсаалтад багтсан 127 нэр төрлийн барааг эдгээр оронд экспортолсон нь цаашид экспортыг нэмэгдүүлэх боломж байгааг харуулж байна. Экспортын боломж нэмэгдсэнээр экспортын үйлдвэрлэлд хөрөнгө оруулалт татахад нааштайгаар нөлөөлөх нь ойлгомжтой гэж үзэж байна. Манай улсын хөнгөлөлтийн жагсаалтад Монгол Улсад үйлдвэрлэх боломжгүй буюу өндөр зардлаар үйлдвэрлэх 366 нэр төрлийн барааг оруулсан болно.
 
Хэлэлцээрийг соёрхон батлахыг Улсын Их Хурлаар дэмжсэн тохиолдолд дотоодын холбогдох байгууллагуудын бэлтгэлийг хангасны дараа буюу ойролцоогоор 6 сарын дотор холбогдох мэдэгдлийг Ази, Номхон далайн эдийн засаг, нийгмийн комисст хүргүүлснээр хэлэлцээр манай улсын хувьд хүчин төгөлдөр болох юм.
 
Ази, Номхон далайн худалдааны хэлэлцээрийг соёрхон батлах тухай хуулийн төсөл нь Монгол Улсын Үндсэн хууль, Үндэсний аюулгүй байдлын үзэл баримтлал, Засгийн газрын үйл ажиллагааны хөтөлбөр болон манай улсын нэгдэн орсон Дэлхийн худалдааны байгууллагын Тариф худалдааны ерөнхий хэлэлцээр, худалдааг хөнгөвчлөх хэлэлцээр зэрэг олон улсын гэрээтэй нийцэж байгаа тул хуулийн төслийг хэлэлцэж, зохих шийдвэрийг гаргаж өгөхийг хүсье. Анхаарал тавьсанд баярлалаа.
 
Г.Занданшатар: Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ундраа танилцуулна.
 
А.Ундраа: Улсын Их Хурлын дарга, эрхэм гишүүд ээ,
 
Аюулгүй байдал, гадаад бодлогын байнгын хорооны 2016 оны 11 дүгээр сарын 15-ны өдрийн хуралдаанаар Ази, Номхон далайн худалдааны хэлэлцээрт нэгдэн орох тухай асуудлыг урьдчилан зөвшилцсөний дагуу Ази, Номхон далайн худалдааны хэлэлцээр соёрхон батлах тухай хуулийн төслийг Монгол Улсын Засгийн газраас 2019 оны 10 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2019 оны 12 дугаар сарын 11-ний өдрийн хуралдаанаараа хэлэлцлээ.
 
Байнгын хорооны хуралдаанаар хуулийн төслийг хэлэлцэх үед асуулт асуух, үг хэлэх гишүүд гараагүй болно.
 
Хуулийн төслийг Байнгын хорооны хуралдаанд оролцсон гишүүдийн олонх дэмжиж, соёрхон батлах нь зүйтэй гэж үзсэн болно.
 
Улсын Их Хурлын эрхэм гишүүд ээ,
 
Ази, Номхон далайн худалдааны хэлэлцээр соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, хуулийн төслийг баталж өгөхийг Та бүхнээс хүсье. Анхаарал тавьсанд баярлалаа.
 
Г.Занданшатар: Ажлын хэсгийн гишүүдийг танилцуулъя. Гадаад харилцааны яамны Гадаад худалдаа, эдийн засгийн хамтын ажиллагааны газрын дэд захирал Батцэцэг, Гадаад харилцааны яамны Гадаад худалдаа, эдийн засгийн хамтын ажиллагааны газрын ахлах мэргэжилтэн, Гаалийн ерөнхий газрын дэд дарга Батхишиг, Гаалийн ерөнхий газрын улсын ахлах байцаагч Ганхуяг.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу? Алга байна.
 
Санал хураалт явуулна.
 
Байнгын хорооны саналаар хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураалт явуулах гэж байна.
 
Санал хураалт
 
63.2 хувийн саналаар санал дэмжигдэж, хуулийн төсөл батлагдаж байна.
 
Гишүүд, ажлын хэсэгт баярлалаа. Одоо хуулийн эцсийн найруулгыг уншиж сонсгоё.
 
Хэлэлцээр соёрхон батлах тухай
 
1 дүгээр зүйл. Ази, Номхон далайн худалдааны хэлэлцээрийг Монгол Улсын Засгийн газрын өргөн мэдүүлснээр соёрхон баталсугай.
 
Хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.
 
Дараагийн асуудалд орно.
 
Найм.Хот, суурины усан хангамж, ариутгах татуургын ашиглалтын тухай хуульд нэмэлт оруулах тухай хуулийн төслийн анхны хэлэлцүүлгийг явуулна.
 
Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Жадамбын Энхбаяр танилцуулна.
 
Ж.Бат-Эрдэнэ: Улсын Их Хурлын дарга, эрхэм гишүүд ээ,
 
Монгол Улсын Их Хурлын гишүүн Ж.Бат-Эрдэнэ, Х.Баделхан, Д.Дамба-Очир, Б.Дэлгэрсайхан нараас 2019 оны 11 дүгээр сарын 11-ний өдөр Улсын Их Хуралд өргөн мэдүүлсэн Хот, суурины усан хангамж, ариутгах татуулгын ашиглалтын тухай хуульд нэмэлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2019 оны 12 дугаар сарын 5-ны өдөр хэлэлцээд төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.
 
Тус Байнгын хороо хуулийн төслийн анхны хэлэлцүүлгийг 2019 оны 12 дугаар сарын 11-ний өдрийн хуралдаанаар хэлэлцлээ.
 
Хэлэлцүүлгийн явцад гишүүдээс тодорхой санал гараагүй бөгөөд Байнгын хорооны хуралдаанд оролцсон гишүүдийн олонх хуулийн төслийг дэмжиж, нэгдсэн хуралдаанд оруулан анхны хэлэлцүүлгээр батлуулах нь зүйтэй гэж үзлээ.
 
Улсын Их Хурлын эрхэм гишүүд ээ,
 
Хот, суурины усан хангамж, ариутгах татуургын ашиглалтын тухай хуульд нэмэлт оруулах тухай хуулийн төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг хэлэлцэн, хуулийн төслийг баталж өгөхийг Та бүхнээс хүсье. Анхаарал тавьсанд баярлалаа.
 
Г.Занданшатар: Ажлын хэсгийн гишүүдийг оруулаарай.
 
Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Жадамбын Энхбаяр гишүүн асуулт асууна.
 
Ж.Энхбаяр: Хот, суурин газрын усан хангамжийн асуудлыг хэлэлцэж байна. Улаанбаатар хотын усны хангамжийн нөхцөлүүд ямар байна вэ? Энд хариулт өгөх хүн байна уу? Зарим судалгааны материалыг үзэхэд 2030 он гэхэд Улаанбаатар хот өнөөгийн усан хангамж тасалдах ийм эрсдэл үүснэ гэдэг ийм тооцооллууд гаргасан байгаа юм. Гэтэл энд хийгдэж байгаа хөрөнгө оруулалт, шинээр бий бол байгаа байшин, барилгууд цэвэр усаар бохироо ашиглаж байгаа шүү дээ. Тэгэхээр саарал усны менежментийн асуудал юу болж байна вэ?
Ер нь усны нөөцийн асуудал юу болж байна вэ? Ер нь Улаанбаатар хотод дахин хүн амын төвлөрлийг нэмэгдүүлэх ийм усны даац байна уу? Ялангуяа хойд гэр хороолол бол үндсэндээ ихэнх олон газар худаг байхгүй, зөөврийн усаар усыг түгээж байгаа шүү дээ. Энэ дээр ажлын хэсэг хариулт өгөх үү, Байнгын хороо хариулт өгөх үү?
 
Г.Занданшатар: Баделхан сайд асуултад хариулъя.
 
Х.Баделхан: Баярлалаа. Энхбаяр гишүүний асуултад хариулъя. Ер нь өнөөдрийн урьдчилсан судалгаагаар Улаанбаатар хотын ундны усны, цэвэр усны хангамжийн асуудал бол маш хүнд байгаа. Энэ зорилтын хүрээнд бас Мянганы сорилын сангийн төсөл хэрэгжиж байгаа. Мянганы сорилын сангийн төслийн хүрээнд усны нөөцний эх үүсвэрийг нэмэгдүүлэх талаар хоёр том зорилт хэрэгжинэ. Нэг дэх нь, усны эх үүсвэрийг нэмэгдүүлэх талаар шинээр ажил хийгдэнэ, хоёр дахь нь, Улаанбаатар хотын шинээр барьж байгаа Төв цэвэрлэх байгууламж ашиглалтад орсноор Төв цэвэрлэх байгууламжаас гарч байгаа саарал усыг бас ашиглаад эрчим хүчний станцуудын хүргэлтийн системд ашиглана. Ингэснээр Улаанбаатар хотын цэвэр усны нөөц нэмэгдэнэ гэж ингэж тооцож байгаа. Энэ хүрээнд Мянганы сорилын сангийн төсөл хэрэгжихээр эхэлж байгаа.
 
Г.Занданшатар: Энхбаяр гишүүн тодруулна, 1 минут.
 
Ж.Энхбаяр: Сайд аа, та тодорхой хариулаач. Маш хүнд байгаа гэдгийг одоо яаж ойлгох вэ? Энэ төсөл хэрэгжсэнээр усны нөөц хэдэн хувиар нэмэгдэх юм бэ? Энэ нэмэлт нь Улаанбаатарын тасралтгүй нэмэгдэж байгаа хүн амын төвлөрөл, суурьшлын шаардлагатай усны хангамжийг хангаж чадах уу, чадахгүй юу? Энд бас тодорхой яг бодитой, үнэн зөв мэдээлэл өгөх хэрэгтэй. Энэ мэдээлэл өгснөөр хөрөнгө оруулалт хийх, байшин, барилга барих энэ зүйлүүдээ бизнесийнхэн чинь эргэж харна шүү дээ. Надад байгаа мэдээллээр бол Улаанбаатар хот дахин том орон сууцны хорооллуудыг усаар хангах нөөц байхгүй гэж, шавхагдана гэж. Энэ тун ойрхон буюу үндсэндээ 10 жилийн дараа, 2030 он гэхэд Улаанбаатарын усны хангамж нэн хүндэрнэ. Тэгээд яаж шийдэх юм бэ? Та сая төсөл хэрэгжинэ гэлээ. Энэ төсөл хэрэгжсэнээр ямар үр дүн гарах юм бэ? Энэ чинь хязгаарлагдмал, зөвхөн дулааны станц ашиглах.
 
Г.Занданшатар: Баделхан сайд асуултад хариулъя.
 
Х.Баделхан: Би сая хэллээ л дээ. Мянганы сорилын сангийн төсөл хэрэгжсэнээр хоёр чиглэлээр эх үүсэвр нэмэгдэнэ. Нэгдүгээрт, шинээр газрын гүнээс ус авах эх үүсвэрийг нэмэгдүүлнэ. Энэ төслийг хэрэгжүүлэхийн тулд нэлээн их хэмжээний судалгааны ажил хийгдсэн байгаа. Хоёр дахь нь бол, шинээр Төв цэвэрлэх байгууламж барьснаар тэр цэвэрлэх байгууламжаас гарч байгаа саарал усыг эргэж ашиглах боломж бүрдэнэ.
 
Өнөөдөр шинжлэх ухаан, техник хөгжсөн үед зөвхөн газрын доорх ус биш, борооны усыг ч гэсэн цаашдаа ашиглах боломж бүрдэнэ шүү дээ. Тухайлбал, шинээр байгуулж байгаа Майдар хотын хувьд Германы технологиор борооны усыг ашиглах ТЭЗҮ бас тэнд тусгагдсан байгаа.
 
Г.Занданшатар: Гишүүд асуулт асууж, хариулт авч дууслаа.
 
Байнгын хороо Хот, суурины усан хангамж, ариутгах татуургын ашиглалтын тухай хуульд нэмэлт оруулах тухай хуулийн төслийг анхны хэлэлцүүлгээр нь батлах горимын санал гаргасныг дэмжье гэсэн томьёоллоор санал хураалт явуулна.
 
Санал хураалт
 
64.1 хувийн саналаар санал дэмжигдлээ.
 
Байнгын хорооны санал дэмжигдсэн тул Хот, суурины усан хангамж, ариутгах татуургын ашиглалтын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
 
64.1 хувийн саналаар санал дэмжигдлээ. Хуулийн төсөл батлагдлаа.
 
Гишүүд, ажлын хэсэг, Батсуурь даргад баярлалаа.
 
Дараагийн асуудалд орно.
 
Ес.Далай ашиглах тухай хуулийн шинэчилсэн найруулгын төслийг хэлэлцэх эсэх асуудлыг хэлэлцэнэ.
 
Төслийн үзэл баримтлалын талаарх илтгэлийг Зам, тээврийн хөгжлийн сайд Бямбасүрэнгийн Энх-Амгалан танилцуулна. Энх-Амгалан сайдыг индэрт урьж байна.
 
Б.Энх-Амгалан: Улсын Их Хурлын дарга, эрхэм гишүүд ээ,
 
Улсын Их Хурлаас Далай ашиглах тухай хуулийг 1999 онд батлан мөрдөж эхэлснээс хойш 2007 онд нэг удаагийн нэмэлт, өөрчлөлтийг оруулсан байна. Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөө, Монгол Улсын хууль тогтоомжийг 2020 он хүртэл боловронгуй болгох үндсэн чиглэл, Засгийн газрын 2018 оны 201 дүгээр тогтоолоор баталсан Олон улсын далайн байгууллагаас хийсэн аудитын зөвлөмжийн дагуу Монгол Улсын нэгдэн орсон далайн салбарын гэрээ, конвенцыг хэрэгжүүлэх төлөвлөгөөний дагуу Далай ашиглах тухай хуулийн Шинэчилсэн найруулгын төслийг өргөн барьж байна.
 
Олон улсын далайн байгууллагаас хийсэн аудитаас Монгол Улс далайн салбарын хууль, эрх зүйн орчныг боловсронгуй болгох, олон улсын гэрээ, конвенцод зайлшгүй биелүүлэх хэм хэмжээг үндэсний хууль тогтоомжид тусгах, бүртгэлтэй хөлөг онгоцны буюу далбааны эзэн улсын хяналтын механизмыг бүрдүүлэх зэрэг зөвлөмж өгсөн бөгөөд эдгээр зөвлөмжийг судлан хуулийн төслийг боловсруулаад байна.
 
Мөн хуулийн төслийг боловсруулахдаа Олон улсын далайн байгууллагын зөвлөхийн боловсруулсан Монгол Улсын далайн тээврийн тухай хуулийн төсөл болон далайд гарцгүй хэдий ч Олон улсын далайн байгууллагын аудитын шалгалтаар өндөр үнэлгээ авсан Азербайжан Улсын худалдааны Далайн тээврийн тухай хуулиудыг харьцуулан судалж ашигласан болно.
 
Хуулийн төслийг боловсруулах хүрээнд Далай ашиглах тухай хуулийн хэрэгжилтийн үр дагаврын үнэлгээ, хуулийн төслийн үр нөлөөний үнэлгээ болон хууль тогтоомжийг хэрэгжүүлэхтэй холбогдон гарах зардлын тооцоог Хууль тогтоомжийн тухай хуульд заасан аргачлалын дагуу хийж гүйцэтгэлээ. Хууль тогтоомжийн тухай хуулийн 38.2 дахь хэсэгт заасны дагуу Зам, тээврийн хөгжлийн яамны албан ёсны цахим хаяг болон мэргэжлийн байгууллага болох Далайн захиргааны албан ёсны цахим хаягт хуулийн төслийг 2019 оны 1 дүгээр сарын 4-ний өдрөөр байршуулж олон нийтээс санал авах ажлыг зохион байгуулсан болно.
 
Одоо хүчин төгөлдөр мөрдөгдөж байгаа Далай ашиглах тухай хууль 1999 оны, 5 бүлэг, 22 зүйлтэй бөгөөд хөлөг онгоцны бүртгэл, далай ашиглах үйл ажиллагаа, хөлөг онгоц болон түүний багийн гишүүдэд тавигдах шаардлага, техникийн үзлэг шалгалт зэргийг ерөнхийлөн тусгасан, далай дахь аюулгүй байдлыг хангах олон улсын гэрээ, конвенцыг хэрэгжүүлэхтэй холбоотой зохицуулалтгүй, хуулийг практикт хэрэглэх бололцоо боломж сул, цаг үеэсээ хоцорсон гэж үзэж байгаа юм.
 
Энэ удаагийн шинэчилсэн найруулгын төсөлд шаардлагатай нэмэлт, өөрчлөлтийг оруулахаас гадна Монгол Улсын нэгдэн орсон олон улсын гэрээ, конвенцын шаардлага, Олон улсын далайн байгууллага, түүний аудитын зөвлөмжийн дагуу шинээр 53 зүйл, 200 орчим хэсэг, 60 гаруй заалт нэмж оруулаад байна.
 
Хуулийн төсөлд зарчмын шинжтэй дараах өөрчлөлтийг тусгасан болно.
 
1.Далайд зорчигч болон ачаа тээвэр хийх харилцааг зохицуулах бөгөөд хөлөг онгоцны зориулалтаас хамаарсан олон улсын жишигт нийцүүлсэн шаардлагыг тусгаж, эдгээр шаардлагыг хангаж байгаа эсэхэд хяналт тавих, эрх бүхий далайн эзэн улсын хянан шалгагчийн зохицуулалт зэргийг шинээр тусгаж өгсөн.
 
2.Хөлөг онгоцонд техникийн үзлэг, шалгалт хийж, гэрчилгээжүүлэх үүрэг бүхий Монгол Улсаас хүлээн зөвшөөрөгдсөн Олон улсын далайн байгууллагатай хамтран ажиллах, тэдгээрийн үйл ажиллагаанд хяналт тавих, томилохтой холбоотой зохицуулалтыг тусгалаа.
 
3.Монгол Улсын хөлөг онгоцны бүртгэлд бүртгэгдсэн болон бүртгэгдэх хөлөг онгоцны баг, ахмадад тавигдах шаардлага, ээлжийн ажиллагаа болон чиг үүргийг нарийвчлан олон улсын гэрээ, конвенцод нийцүүлэн тусгалаа.
 
Монгол Улсын нэгдэн орсон олон улсын гэрээ, конвенцыг хэрэгжүүлэх, хууль тогтоомж зөрчсөн этгээдэд хүлээлгэх хариуцлагын тогтолцоог тусгаж, хуулийг практикт хэрэгжих нөхцөлийг бүрдүүлж өглөө. Хуулийн төсөл батлагдсанаар дараах ач холбогдолтой гэж үзэж байна.
 
1.Далай ашиглах үйл ажиллагааны хамрах хүрээ тодорхой болж, нэр томьёо болон зохион байгуулалтын тогтолцоог олон улсын жишигт нийцүүлснээр Монгол Улсын болон Олон улсын далайн байгууллагын гишүүн орны үүргээ биелүүлж олон улсын гэрээ, конвенц хэрэгжих боломж бүрдэнэ.
 
2.Хөлөг онгоцны бүртгэлийн үйл ажиллагаанд оролцогч талууд болох хөлөг онгоц эзэмшигч, хөлөг онгоц түрээслэгч, далайн захиргаа, далбааны эзэн улсын хянан шалгагч, хүлээн зөвшөөрөгдсөн байгууллага хоорондын уялдаа, холбоо, хамтын ажиллагаа сайжирснаар хөлөг онгоцны бүртгэлийн үйл ажиллагаа чанаржиж, далбааны эзэн улсын хяналт сайжрах ач холбогдолтой.
 
3.Далайн боомт ашиглах, хөлөг онгоц түрээслэхтэй холбоотой зохицуулалтыг тусгаснаар хөрш орнуудтай хийсэн дамжин өнгөрөх хэлэлцээрүүд болон Монгол Улс далайн боомт ашиглах хэрэгцээ, шаардлагад тулгуурласан улс орны цаашдын бодлогыг дэмжсэн, ирээдүйг харсан зохицуулалттай болсон.
 
4.Зөрчлийн тухай хуульд нэмэлт оруулснаар хууль тогтоомжийг зөрчсөн этгээдэд хүлээлгэх хариуцлагын тогтолцооны эрх зүйн орчин бүрдэх ач холбогдолтой юм.
 
Далай ашиглах тухай хуулийн Шинэчилсэн найруулгын төсөлтэй уялдуулан Хөдөлмөрийн тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай болон Далай ашиглах тухай хууль хүчингүй болсонд тооцох тухай хуулийн төслийг тус тус боловсрууллаа.
 
Хэлэлцэн шийдвэрлэж өгнө үү. Баярлалаа.
 
Г.Занданшатар: Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Ж.Бат-Эрдэнэ танилцуулна. Бат-Эрдэнэ гишүүнийг индэрт урьж байна.
 
Ж.Бат-Эрдэнэ: Улсын Их Хурлын дарга, эрхэм гишүүд ээ,
 
Эдийн засгийн байнгын хорооны 2019 оны 12 дугаар сарын 11-ний өдрийн хуралдаанаар Монгол Улсын Засгийн газраас 2019 оны 10 дугаар сарын 17-ны өдөр Улсын Их Хуралд өргөн мэдүүлсэн Далай ашиглах тухай хуулийн Шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн хэлэлцэх эсэх асуудлыг хэлэлцлээ.
 
Монгол Улсын нэгдэн орсон далай ашиглахтай холбоотой олон улсын гэрээ, конвенцуудын дагуу Олон улсын далайн байгууллагаас Монгол Улс далбааны эзэн улсын эрх үүргээ хэрхэн хэрэгжүүлж байгаад аудитын шалгалт хийхэд олон улсын гэрээ, конвенцод заасан шаардлага, хяналтын дүрэм, журмыг биелүүлээгүй нь далайн тээврийн салбар хөгжиж буй Монгол Улсын хувьд хууль эрх зүйн орчныг боловсронгуй болгох, олон улсын гэрээ, конвенцод заасан зайлшгүй биелүүлэх хэм хэмжээг үндэсний хууль тогтоомжид тусгах, бүртгэлтэй хөлөг онгоцны буюу далбааны эзэн улсын хяналтын механизмыг бүрдүүлэх шаардлага бий гэж заажээ.
 
Хууль санаачлагч нь олон улсын дүрмийн тухай конвенцуудад заасан шаардлагыг хангуулах, үзлэг, оношилгоонд хамруулах, гэрчилгээ олгох, далбааны эзэн улсын хяналт, шалгалтыг хэрэгжүүлэх, даатгал, далайн боомт ашиглалттай холбоотойгоос гадна хөлөг онгоц далайг бохирдуулсан, хөлөг онгоцны бүртгэл, техникийн хяналтын үйл ажиллагааны дүрэм, журмыг зөрчсөн, далайчны хөдөлмөрийн харилцаатай холбоотой болон олон улсын гэрээ, конвенцуудын шаардлагыг биелүүлээгүй, хууль тогтоомжийг зөрчсөн этгээдэд хүлээлгэх хариуцлагатай холбогдсон зохицуулалтыг хуульд шинээр тусгах, холбогдох бусад хууль тогтоомжийн зөрчлийг арилгах зайлшгүй шаардлагатай гэж үзэж хуулийн төслийг боловсруулжээ.
Байнгын хорооны хуралдаанаар төслийг хэлэлцэх үед Улсын Их Хурлын гишүүд асуулт асууж, хариулт авсан бөгөөд төслийн талаар тодорхой санал гаргаагүй болно. Байнгын хорооны хуралдаанд оролцсон гишүүдийн олонх дээрх хуулийн төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ.
 
Улсын Их Хурлын эрхэм гишүүд ээ,
 
Далай ашиглах тухай хуулийн шинэчилсэн найруулгын төсөл, Хууль хүчингүй болсонд тооцох тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Хөдөлмөрийн болон Зөрчлийн тухай хуульд нэмэлт оруулах тухай хуулийн төслүүдийн хэлэлцэх эсэх талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
 
Г.Занданшатар: Ажлын хэсгийн гишүүдийг танилцуулъя. Зам, тээврийн хөгжлийн сайд Энх-Амгалан, Зам, тээврийн хөгжлийн яамны Далай ашиглалт, усан замын тээврийн хэлтсийн дарга Жавхлан.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Ж.Энхбаяр гишүүнээр тасаллаа. Л.Энх-Амгалан гишүүн асуулт асууна.
 
Л.Энх-Амгалан: Манай улс далайд өөрийн улсынхаа тугийг ашиглуулаад нэлээн хэдэн жил болж байх шиг байна. Энэ хүрээнээс нэлээн гарч чадахгүй байх шиг байгаа юм. Тэгэхээр би хэд хэдэн зүйлийг тодруулахыг хүсэж байна л даа. Манай Гадаад хэргийн сайд Цогтбаатар байна, манай Энх-Амгалан сайд байна. Тодорхой тоо сонсмоор байна. Ер нь бид нар далайд өөрийнхөө улсын далбааг ашиглуулснаас хойш хэдий хэмжээний орлого олов оо? Жилд манайд хэр хэмжээний мөнгө энэнээсээ олдог юм бэ? Тэгээд далай ашиглалтын захиргаа гэж байдаг шиг санагдаад байх юм. Сингапур зэрэг улсад, бас хэд хэдэн улсад байдаг юм шиг байна лээ. Энэний зардал, урсгал зардлууд нь ямархуу байгаа юм бэ гэдгийг нэгдүгээрт нь.
 
Хоёрдугаарт нь, бид нар арай ахисан түвшинд гарах ёстой гэж би ойлгоод байгаа юм л даа. Юу вэ гэхээр бид нар далайд гарцгүй улс. Тэгээд бид нарт олдож байгаа хамгийн том боломж бол энэ Далай ашиглах олон улсын конвенц гэж би ойлгоод байгаа юм. Тэгсэн мөртлөө манай улс бол өрсөлдөх чадвараар хамгийн доор. Манай улсын өрсөлдөх чадварыг хамгийн их хойш нь татдаг асуудал бол энэ тээвэр ложистикийн өртгийн асуудал байдаг байхгүй юу.
 
Өнөөдөр Европын бүх боомтуудаас Монгол Улсад ирэхэд бүх ачаанууд бусад улсуудтай харьцуулахад хэд хэдэн өндөр ирдэг. Тэгэхээр одоо үндсэндээ яг энэ Далай ашиглалтынхаа гэрээний энэ боломжуудыг ашиглаад бид нар Монгол Улс руу усан тээврээр орж ирж байгаа энэ тээврийн тарифуудыг бууруулах бодитой бололцоонууд байгаа. Энэ чиглэлээр бид нар олон улсын конвенцынхоо дагуу олон улсын байгууллагуудтай, олон улсын тээврийн компаниудтай хамтарч ажиллаж байгаа ямар хэлбэрүүд байна вэ?
 
Цаашдаа Монгол Улс усан тээврээр ганцхан туг далбаагаа ашиглаад биш, өөрсдийн усан тээврийн онгоцтой болох энэ боломжууд нь байгаа гэж мэргэжлийн улсууд их ярьдаг юм л даа. Энэ чиглэлээр хийж байгаа, хэлэлцүүлж байгаа, судалж байгаа зүйлүүд ер нь байна уу? Энийг тоогоор хэлж өгвөл бодитой юу. Бид нар боомт ашиглана гээд үндсэндээ бас 20 жил л худлаа ярилаа шүү дээ. Өнөөдөр ингээд саяын хуулийн танилцуулга дээр чинь энэ хууль батлагдсанаар далай ашиглах хамрах хүрээ өргөжинө, бид нарын боломж маш их бий болно гэж ингэж хэлж байна л даа. Тэгэхээр яг ямар боломжоор хүрээгээ өргөтгөх гээд байгаа юм бэ?
 
Нөгөө талаасаа Цогтбаяр сайдаас, одоо энэ далайг бид нар ганцхан тээвэрлэлтийн зориулалтаар ашиглаж байна гээд байгаа юм. Гэтэл олон улсын конвенцын дагуу далайгаас бид нар хүнсний зориулалтаар ашиглах их том боломжууд байна гэж байгаа байхгүй юу. Манайд оногддог квот байдаг гэж би ойлгоод байгаа шүү дээ, буруу ойлгоогүй бол. Энэ чиглэлээр манай улсын гадаад бодлогын хувьд, гадаад худалдааны хувьд ярьж байгаа, хийж байгаа, судалж байгаа судалгаа боломж талаасаа ер нь яг ямархуу байна вэ гэсэн энэ хоёр асуултад Энх-Амгалан сайд, Цогтбаатар сайд хоёроос бүр нэг тодорхой хариулт авмаар байгаа юм.
 
Г.Занданшатар: Б.Энх-Амгалан сайд Л.Энх-Амгалан гишүүний асуултад хариулъя.
 
Б.Энх-Амгалан: Энх-Амгалан гишүүний асуултад хариулъя. Ер нь далайд 310 гаруй онгоц дээр бид нар далбайгаа ашиглуулж байгаа. Тэндээс жилд 2.1 сая долларыг олж байгаа. Далайн захиргааны тэнд байж байгаа энд ажилладаг хүмүүсийн нийт зардал бол 700 мянган доллар болдог. Үлдсэн нь дотоод усан тээврийн аюулгүй байдлыг хангах болоод бусад компанийн үйл ажиллагаанд нь зарцуулагддаг.
 
Ер нь тантай санал нэг байна. Ахисан түвшинд ажиллах ёстой, энэ олон жил зөвхөн далбаа ашиглуулж, түрээсийн мөнгө авснаар явж байна гэдэг, энэ бол зөв зүйтэй. Цаашдаа Монгол Улс бол хөх далайд өөрийн гэсэн хөлөг онгоцтой болох шаардлага, хэрэгцээ бий. Тэгэхийн тулд бид нар эхний ээлжинд бас нэлээн олон улстай далайн чиглэлээр оюутан, боловсон хүчин сургах асуудлаар ярьж байна. Энэ жил Солонгосын Зам, тээврийн сайдтай ярьж бас Солонгост хэдэн оюутан сургахаар болсон. Ер нь цаашдаа энийг Туркт, Японд, Сингапурт гээд далайн тээвэр нэлээн хөгжсөн газруудад оюутнаа бэлтгэх, төгсгөж гаргаж ирээд тухайн улсын далайн тээврийн компаниудад ажиллуулах, яваандаа Монгол Улс өөрийн гэсэн онгоцтой болох юм бол тэр боловсон хүчнээ татаж хөх далайд бид нар өөрсдийн тээврийг хийх ийм бололцоо боломжуудыг судалж байна.
 
Турк улс бол далайтай, манай энэ чиглэл дээр далайн боловсон хүчнийг сургахад хамтран ажиллая гэж байгаа. Солонгос улс хамтран ажиллая гэж байгаа, Япон улс хамтран ажиллая гэж байгаа. Дээр нь Сингапур улс байна. Эдгээр улсуудад бас боловсон хүчнээ бэлтгэх ийм бололцоо, боломжууд цаашдаа гарна гэж ингэж үзэж байгаа.
 
Ер нь одоо бид нар зөвхөн Сингапураас Далайн захиргааныхаа үйл ажиллагааг удирдаж, тэндээс онгоц түрээслэх асуудал биш, бусад улсуудад өөрийн агенттай болох асуудлыг нэлээн судалж байна. Цаашдаа Англи, Франц, Герман, тэгээд Европын бусад орнууд Туркт, Солонгост гээд Азийн зарим орнуудад бид нар өөрийн гэсэн агенттай болъё гэж бодож байгаа. Тэгэх юм бол энэ тусгай гэрээгээр хийхэд их амар болно. Энэ хуулийн зохицуулалт дээр ч гэсэн яг энэ чиглэлээр хамтран ажиллах бололцоо, боломж бүрдэнэ. Тэгвэл бид нар бас 310 биш, тэрнээс илүү онгоцыг хөх далайд явуулах бололцоо боломж бүрдэнэ гэж ингэж үзэж байгаа. Баярлалаа.
 
Г.Занданшатар: Цогтбаатар сайд хоёр дахь асуултад хариулна.
 
Д.Цогтбаатар: Далайд гарцгүй орнуудын далайд гарах эрхийн асуудал 1958, 1960, 1982 оны Далайн конвенцоор шийдэгддэг. Энэ зохицуулалтын хамгийн тэргүүн зорилго нь юу вэ гэхээр далайд гарцгүй орнуудад транзит эрх буюу далайд гарах тэр гарцыг нь тэргүүн зэрэгт хангаж өгсөн байдаг. Яг далайн эргийн орнууддаа бол хоёр бүс байдаг, Континентальный шельф, Эдийн засгийн эрх бүхий бүс гээд. Тэр бол тухайн яг эргийн орнуудын өөрөө бүр олон улсын хуулиар маш нарийн зохицуулагдаад, тэр эргийн орнууд зохицуулж болдог орон зай байгаа. Тэрнээс цаашаа их далай эхэлж байгаа учраас тэрний гүний ус, энэ тэрийн тухай асуудал бол тийм амар асуудал биш ээ.
 
Бид нарт тэргүүн зэрэгт далайгаар тээвэрлэх эрхээ бүрэн эдлэх, тэгээд 1982 оны конвенцод ч гэсэн, тэр эрхийг нь бүрэн хангаж өгсөн хэрнээ өөр нэг заасан нь транзит орнуудтайгаа, гэхдээ заавал улс төрийн ойлголцол хэлэлцээ, хоёр талын хэлэлцээрүүдээр энэ нь баталгаажиж явж байж, сая тэр Далайн эрхийн конвенцоор олгогдсон эрхээ бид нар бүрэн эдлэх боломж өөрөө нээгдэж байдаг. Энэний хажуугаар транзит эрхийн асуудал юугаар зохицуулагдсан байдаг вэ гэхээр Дэлхийн худалдааны байгууллагын ГАТ 94 хэлэлцээрийн 5 дугаар зүйлд чөлөөт транзит нэвтрэх эрх гэдэг заалтаар зохицуулагдсан бөгөөд энэ дээр үндэслээд худалдааг хөнгөвчлөх хэлэлцээр, олон талт хэлэлцээр, дөнгөж саяхан Дэлхийн худалдааны байгууллагад хүчин төгөлдөр болсон байгаа. Тэрний дагуу бас энэ нэвтрэх эрх хангагдаж байгаа.
 
Г.Занданшатар: Мөнх-Оргил гишүүн асуулт асууна.
 
Ц.Мөнх-Оргил: Баярлалаа. Энэ хуулийг шинэчилсэн найруулахыг дэмжиж байгаа юм. Гэхдээ хэд хэдэн тодорхой асуудлууд байна. Нэгдүгээрт, энэ хуулийн 20 дугаар зүйл дээр “хөлөг онгоц дээрх хөдөлмөрийн харилцаа” гэж байгаа юм. 20.1 дээр “Монгол Улсын хөлөг онгоцны бүртгэлд бүртгэгдсэн хөлөг онгоцны багийн гишүүдийн хөдөлмөрийн харилцааг Монгол Улсын Хөдөлмөрийн тухай хуулиар зохицуулна” гэж байгаа юм. Тэгээд энэнтэйгээ уялдуулаад Хөдөлмөрийн тухай хуульд нэмэлт оруулах юм байна л даа.
 
Би бол ийм заалт байж болохгүй гэж бодож байгаа юм. Ерөөсөө Хөдөлмөрийн хуулийн зохицуулалтын онцлог Монгол Улсын нутаг дэвсгэр дээр үйл ажиллагаа явуулж байгаа ажил олгогч, тэр ажил олгогчоос ажил авч байгаа ажилтан хоёрын харилцааг л бид нар зохицуулж хянаж чадна уу гэхээс, хаана их далай дээр явж байгаа нь бүү мэд, 310 онгоц цаад эзэн нь ямар улс байгаа юм бэ, тэр ажилтнууд нь ямар улсууд байгаа юм бүү мэд. Тэгээд тэд нартай бид нар Хөдөлмөрийн хуулиа хамруулна гэж байхгүй шүү дээ. Тэгэх юм бол манай энэ Хөдөлмөрийн хууль чинь энэ онгоц дээр ажиллаж байгаа хүмүүсийг ямар ч ажил хийлгэх бололцоогүй амралт, илүү цаг гээд маш нарийн зохицуулалтуудтай хууль байгаа юм. Тэгэхээр энийг надад нэг хариулж өгөөч ээ. Яагаад ийм юм оруулж ирж байгаа юм бэ гээд.
 
Хоёрт, далбааны эзэн улсын хяналт гэж заалт байгаа юм. 29 дүгээр зүйл. Энэ дээр бүр их аюултай заалт орж ирж байна гэж би хараад байгаа юм. 29.1 дээр ингэж байгаа юм. Монгол Улсын хөлөг онгоцны бүртгэлд бүртгэгдсэн хөлөг онгоц болон багийн бүрэлдэхүүн үндэсний хууль тогтоомж, олон улсын гэрээнд заасан шаардлага хангаж байгаа эсэхэд хийх хяналт шалгалтыг Далбайн эзэн улсын хяналтын улсын байцаагч, хянан шалгагч хэрэгжүүлнэ гэж байгаа юм. Өөрөөр хэлбэл, манай мэргэжлийн хяналт хэрэгжүүлэх гээд байна шүү дээ. Тэгээд энэ байцаагчдадаа тусгай дүрэмт хувцас, ялгах тэмдэг хэрэглэх журмыг нь Засгийн газрын гишүүн батална гээд одоо Зам, тээврийн сайд батлах юм байна л даа. Тэгээд, за яахав, эрхээ ганц нэг газар шилжүүлж болно гэж байгаа юм. Тэгсэн мөртлөө үндсэн үүрэг нь мэргэжлийн хяналт дээр оччихоод байгаа байхгүй юу. Тэгэхээр энэ 310 хөлөг онгоц дээр явж байгаа мэргэжлийн нарийн техникийн, олон улсын гэрээ, конвенц, техникийн шаардлагыг чинь хэрэгжүүлэлтийг шалгаад явж байх тийм бэлтгэгдсэн мэргэжлийн боловсон хүчин байна уу? Би бол байхгүй л гэж бодож байгаа, мэргэжлийн хяналтад.
 
Гурав дахь асуулт, боомтын хот нь юу байх юм бэ, боомтын захирагч нь хэн байх юм бэ, хаана байх юм бэ? Энэ асуултад хариулаад өгөөч.
 
Дөрөв дэх асуулт байна. Энэ хуулийг дагаж гарах хууль дээр Зөрчлийн тухай хуульд нэмэлт, өөрчлөлт оруулж байгаа юм. Тэгээд Зөрчлийн тухай хуульд ийм нэмэлт, өөрчлөлт оруулъя гэж санал оруулаад байгаа байхгүй юу, Монгол Улсын хөлөг онгоцны бүртгэлд бүртгэгдсэн хөлөг онгоц, боомт, улсын техникийн хяналт, үзлэг шалгалтаар орж зөрчил, дутагдал гаргасны улмаас саатуулагдсан бол хөлөг онгоцны эзэмшигчийг 1000 нэгжтэй тэнцэх хэмжээний төгрөгөөр торгоно гэж байгаа юм. 1000 нэгж гэдэг чинь 1 нэгж 1000 төгрөг л байгаа шүү дээ. Тэгэхээр энэ олон техникийн шаардлага зөрчигдчихөөд байхад тэр хүнийг 1 сая төгрөгөөр торгуулаад явах нь байна шүү дээ. Тэр бол хөлгийн эзэнд юу болох вэ дээ. Энийг чинь бид нар хянаж чадахгүй шүү дээ.
 
Дараа нь ингэж орж байгаа юм. Далбайн эзэн улсын хяналт шалгалтыг Монгол Улсын хөлөг онгоцны бүртгэлд бүртгэгдсэн хөлөг онгоц дээр хэрэгжүүлэх явцад олон улсын гэрээ, конвенц, үндэсний хууль тогтоомжийг зөрчсөн бол хөлөг онгоц эзэмшигчийг 2000 нэгжтэй тэнцэх хэмжээний төгрөгөөр торгоно гэж байгаа юм, 2 сая төгрөгөөр. Тэгэхээр бид нар Зөрчлийн тухай хуульд ийм заалт оруулж болохгүй ээ. Зөрчлийн тухай хуульд юу орох вэ гэхээр маш тодорхой зөрчлүүдийг зааж өгөх хэрэгтэй. Одоо юу гэдэг юм бэ, техникийн үзлэгийн тэр, тэр заалтыг зөрчсөн байвал төдөөр, энэ, энийг зөрчсөн бол төдөөр, мэргэжлийн хяналтын тэрийг зөрчсөн байвал төдөөр гээд ийм л заалт орно уу гэхээс, Зөрчлийн тухай хуульд олон улсын гэрээ, конвенц зөрчсөн байх юм бол гэсэн заалт орж болохгүй шүү дээ. Тэгэхээр энийгээ та хэд засаж янзлах хэрэгтэй байна. Энэ дөрвөн асуултад хариулт авъя. Дараа нь би санал хэлье. Хуулийг хэлэлцээд батлахыг нь би дэмжиж байгаа юм.
 
Г.Занданшатар: Ажлын хэсэг хэн хариулах вэ? 89.
 
Д.Жавхлан: Зам, тээврийн хөгжлийн яам, Жавхлан. Мөнх-Оргил гишүүний асуултад хариулъя. Нэгдүгээрт, энэ хуулийн төслийн 20 дугаар зүйлд төлбөрийн харилцаа гэдэг маань энэ хуулийн 3 дугаар зүйлд заасан “Монгол Улсын төрийн далбаа мандуулсан хөлөг онгоц дээр зөвхөн Монгол Улсын хууль үйлчилнэ” гэж заасан байгаа юм. Тэгэхээр энэ хөлөг онгоц дээрх харилцааг Монгол Улсын Хөдөлмөрийн тухай хуулиар зохицуулна гэсэн асуудлаар хуулийн төсөлд оруулж өгсөн байгаа юм.
 
Хоёрдугаар асуулт, далбааны эзэн улсын хяналт гээд 29 дүгээр зүйл дээр. Ерөөсөө сая 2016 онд манай Олон улсын далайн байгууллагын аудитаас шалгалт ороод бидэнд зөвлөмж өгсөн байдаг. Тэгэхээр далбааны эзэн улсын хяналтыг хэрэгжүүлэхтэй холбоотой зохицуулалтыг үндэсний хууль тогтоомжид оруулж өгөөч ээ гэсэн юм. Тэгэхээр бид нар энд далбааны эзэн улсын хяналт шалгалтыг зөвхөн улсын хяналтын байцаагч, мөн гадны улсын хянан шалгагчийг гэрээний үндсэн дээрээс ажиллуулахаар ийм зохицуулалтыг оруулж өгсөн байгаа юм. Энэ хяналт шалгалт хийхтэй холбоотой боловсон хүчин бол манайд далайн чиглэлээр суралцсан хэд хэдэн боловсон хүчин байгаа. Дээрээс нь энийг бас гадны мэргэшсэн хүмүүсээр хийлгэчих бүрэн боломжтой. Одоо ч гэсэн энэ ажлыг хийгээд хэвийн явуулж байгаа.
 
Боомтын хувьд бол Монгол Улсын хөлөг онгоцны бүртгэлийн боомт нь Улаанбаатар хот руу нээгээд одоо үйлчилж байгаа хууль, мөн шинээр боловсруулсан хуулийн төсөлд ч гэсэн хэвээрээ байгаа. Боомтын дарга нь тухайн тээврийн асуудал эрхэлсэн Засгийн газрын гишүүн байна.
 
Зөрчлийн тухай хуульд бид нар яагаад ийм ерөнхий заалтаар оруулсан бэ гэхээр бид бас энийг маш олон талаас нь үзсэн. Ерөнхийдөө зөрчил гэх юм бол маш олон, 2 мянган төрлийн зөрчил гарч ирдэг. Жишээлбэл, хөлөг онгоц дээр галын хорыг зөв байрлуулаагүйгээс үүдэж бас зөрчилд тооцогддог. Тэгэхээр энийг боомтын улсын хянан шалгагч мөн тогтоогоод, зөрчилд тооцоод торгоод явчихдаг, иймэрхүү асуудлууд 2 мянган төрлөөр нь бид нар тэр бүхэн энэ хуульд шингээж өгч болохгүй байсан учраас ийм ерөнхий нэр томьёогоор оруулж өгсөн байгаа юм.
 
Г.Занданшатар: Мөнх-Оргил гишүүн нэмэлт 1 минут тодруулна.
 
Ц.Мөнх-Оргил: Баярлалаа. Энх-Амгалан сайд аа, би бол хуулийн шинэчилсэн найруулгыг дэмжиж байна гэж хэлээд байгаа шүү дээ. Гэхдээ Монгол Улсын хөлөг онгоцны бүртгэлд бүртгэгдсэн хөлөг онгоц дээр Монгол Улсын Хөдөлмөрийн хууль хэрэгжинэ гэж байхгүй ээ. Шаардлагатай бол Монгол Улсын Хөдөлмөрийн хуулиас бусад хууль нь тэр хөлөг онгоц дээр хэрэгжинэ гэж хаалт, хашилт гаргаад, Хөдөлмөрийн хуулиас салгаж ав аа, нэгдүгээрт.
 
Хоёрдугаарт, Жавхлан дарга аа, мэргэжлийн хяналтын байгууллагад 310 усан онгоцыг шалгах мэргэжлийн боловсон хүчин байхгүй ээ. Ийм техникийн мэргэжлийн боловсон хүчин байхгүй. Тэгж яриад хэрэггүй. Тэгэхээр энэ заалтаа та нар дахиж эргэж хар аа.
 
Гуравдугаарт, Зөрчлийн тухай хуульд ийм заалт оруулж болохгүй ээ. Энэ чинь, хууль гэдэг чинь бодож, бодож байгаад л 2 мянган юм бичих ёстой юм байна, төвөгтэй юм, яаж 2 мянгыг бичих вэ, ер нь бүхэлд нь ингээд биччихье гэж ингэж хийдэг ажил биш шүү дээ.
 
Г.Занданшатар: Энх-Амгалан сайд сонсож байна уу? Санал хэлчихлээ тийм ээ? Ж.Энхбаяр гишүүн асуулт асууна.
 
Ж.Энхбаяр: Хэдэн зүйл асууя. Түрүүн дутуу хариулсан, ажлын хэсэг хариулж өгөөч. Далайд агнуур хийх, далайн гаралтай бүтээгдэхүүнийг олборлох гэдэг юм уу, олзворлох гэдэг юм уу. Энд Монгол Улсад ноогдсон квот гэж байдаг уу? Байдаг бол хэнчээн тоо нь байдаг юм бэ? Энэ квотоо манайх ашиглаж чадаж байгаа юу?
 
Дараагийн асуудал, олон улсын гэрээ, конвенцтой холбоотойгоор Монгол Улс далай ашиглаж байгаа. Энэ 310 хөлөг онгоцтой холбоотойгоор далайн осол, зөрчил, бохирдол, хууль бус наймаа буюу ямар нэгэн хариуцлагын асуудал үүрэхэд энд Монгол Улс ямар хариуцлага үүрдэг юм бэ? Энийг яаж зохицуулдаг юм бэ? Тэр хөлөг онгоцны баг хариуцлагаа хүлээх үү, Монголын төрийн далбаа мандуулсан, манайхаас хяналт тавьж хуулийн, конвенцод бид нар олон үүрэг хүлээчихсэн байгаа шүү дээ, үүргийнхээ дагуу бид хэрвээ хяналт тавьж чадахгүй бол тэрнээс үүсэх үр дагаврыг Монгол Улс хариуцах уу? Эсхүл далайн тэр усан онгоцны баг хариуцдаг юм уу? Энийг хариулж өгөөч.
 
Г.Занданшатар: 86
 
С.Түвшинтөр: Энхбаяр гишүүний асуултад хариулъя. Далайд гарцгүй Монгол Улсын хувьд олон улсын unlos гэдэг конвенц дээрээ далайд гарцгүй Монгол Улс бусад далайд гарцтай орнуудтай мөн адил далайн баялаг олборлох эрхтэй байдаг. Гэвч тус конвенц дээр яг тоо хэмжээ, квотыг нь заагаагүй байдаг. Далайд гарцгүй орон нь болохоор дамжин өнгөрч байгаа улстайгаа Засгийн газрын хэлэлцээр байгуулснаар квот хэмжээг тогтооно гэсэн тийм зүйл, заалттай.
 
Хоёр дахь асуулт дээр манай улсын далбаан доор аялж байгаа 310 хөлөг онгоц нь тухайн ямарваа нэгэн улсын далайн боомт дээр бохирдол гаргах, осол зөрчил гаргах, хууль бус наймаа хийх асуудлыг тухайн боомтын, тухайн улс нь нэгдүгээрт хариуцлага үүрнэ. Яагаад гэвэл тухайн компани нь өөрөө бүртгэлтэй газар нь human factor гэдэг шиг яг хүний хийж байгаа үйлдэл байгаа болохоор тухайн боомтын эргийн байгууллага нь илрүүлээд тухайн компани дээр нэгдүгээрт хамгийн түрүүнд санкц тавина. Тухайн иргэн, аж ахуйн нэгж дээр санкц тавина.
 
Хоёрдугаарт, улсын асуудал дээр бол манай улсын нэр хүндийн асуудал яригдаж байгаа. Бид нар энэ дээр нягт осол зөрчлийн, бохирдлын асуудал дээр олон улсын гэрээ, конвенцын дагуу бүх шалгалтуудыг нь хийгээд явж байгаа. Бид нарт хүлээх санхүүгийн асуудал байхгүй.
 
Г.Занданшатар: Гишүүд асуулт асууж, хариулт авч дууслаа.
 
Үг хэлэх гишүүн Мөнх-Оргил гишүүнээр тасаллаа.
 
Ц.Мөнх-Оргил: Баярлалаа. Энэ чухал хууль юм. Тэгээд олон улсын далайн тээврийн янз бүрийн конвенцууд, олон улсын байгууллагын зөвлөмж, шаардлагын дагуу бид нар ингэж оруулж ирж байна гээд тайлбарлаад байна л даа. Тэр зөвлөмжүүдийг бид нар дагах ёстой. Тэр асуудал байхгүй. Тэгэхдээ тэр зөвлөмжүүд чинь маш зовлонтой, нарийн шүү. Яагаад гэвэл энэ олон улсын эрх зүй гэдэг чинь анх үүсэхдээ л далайн тээврийн эрх зүйгээс үүссэн байхгүй юу. Тийм учраас аягүй олон зуун жилийн нарийн түүх, дэглэм, журам, заалт, зовлонтой их олон юмтай. Тэр болгоныг нь бид нар гүйцэд биелүүлж чадахгүй ч гэсэн одоо ер нь дагаж биелүүлж байгаа юм гээд өөр дээрээ баахан үүрэг хүлээчихдэг. Тэрийгээ сүүлд нь дийлж чадахгүй асуудалд орох вий дээ. Олон талаас нь та нар маань сайн үзэж харах ёстой байхгүй юу.
 
Эцсийн дүндээ бид нар 310 онгоц явуулаад, 1.2 сая доллар олоод, тэрийгээ 700 мянгыг нь зараад, ингээд 1.4 сая долларын л ашиг улсад унаж байна шүү дээ. Энэ ашгийг олохын төлөө бид нар 310 онгоцыг өөрийнхөө далбаан доор явуулна гэдэг чинь асар том хариуцлага хүлээж байгаа байхгүй юу. Хэдэн жилийн өмнө билээ, Монголын далбаа дээр явж байгаа Панамын онгоцуудаас зэвсэг зөөж байна гэл үү, юу гэлээ, бас л нэг бөөн пижигнээн, бужигнаан болж, болж л нэг дарагдсан шүү дээ. Энэ байтугай юм цаашид гарвал бид нар одоо бол цаг хэдэн жилийнхээс хамаагүй өөр болчихсон шүү дээ. Юун тэр саарал жагсаалт л болоод явна шүү дээ. Тэгэхээр та нар сая санхүүгийн хариуцлага хүлээхгүй л гэж байна. Санхүүгийн хариуцлага байтугай л юм хүлээнэ шүү дээ.
 
Яагаад гэвэл энэ хуулиараа тэр олон гэрээ, конвенцуудаараа бид нар өөрийнхөө далбаан доор явуулж байгаа онгоцныхоо эцсийн хариуцлагыг бид нар хүлээнэ гээд л заачихсан байгаа байхгүй юу. Арилжааны хариуцлага, бусад юм бол тусдаа асуудал. Яг тэр улс төр, хууль, эрх зүй, байгаль орчин, юу байдаг юм, аягүй бол бид нар хүлээж дуусах нөхцөл үүснэ шүү. Тийм учраас энэ дээр айхтар яарахгүйгээр тэр олон гэрээ, конвенцынхоо заалтуудыг тулгаад, Монголын хууль тогтоомжтойгоо нийцүүлээд, саяын хөдөлмөр, мэргэжлийн хяналт, шалгалт, энэ олон нарийн юмнаасаа бодолцоорой. Бидэнд боловсон хүчин байхгүй гэдгээ анзаараарай. 310 байтугай 3 онгоцондоо бид нар хүрч хяналт шалгалт тавьж чадахгүй шүү. Энэ чинь бол олон улсын эрх зүйгээр маш нарийн зохицуулагдчихсан, санкцууд нь асар хатуу зүйлүүд энэ дотор явж байгаа шүү.
 
Тэгээд энэ хуулийг шинэчлэн гаргахыг дэмжиж байна. Гэхдээ дахиад хэлье. Саяын гишүүдийн ярьсан, миний тавьсан тэр олон асуултуудыг, зөвхөн тэр асуултууд биш, бусад зөндөө асуултууд гарч ирнэ. Тэр болгон дээр зөвхөн манай энэ Их Хурал, Их Хурлын Тамгын газар биш, гадуур ажиллаж байгаа олон багш нар, судлаачид, олон улсын эрх зүйн чиглэлээр мэргэшсэн хүмүүсээс зөвлөмж, зөвлөгөөг нь аваарай.
 
Г.Занданшатар: Гишүүд үг хэлж дууслаа.
 
Далай ашигласан тухай хуулийн Шинэчилсэн найруулгын төслийг хэлэлцэх нь зүйтэй гэсэн саналын томьёоллоор санал хураана.
 
Санал хураалт
 
53.7 хувийн саналаар санал дэмжигдэж, гишүүдийн олонх хуулийн төслийг хэлэлцэх нь зүйтэй гэж үзсэн тул төслийг үзэл баримтлалын хүрээнд дэмжсэнд тооцон анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна.
 
Гэхдээ саяын энэ Мөнх-Оргил гишүүний гаргасан саналыг харгалзан үзэж зөвхөн эдийн засгийн асуудлаасаа гадна олон улсын эрх зүй, хууль зүйн асуудал байгаа учраас Хууль зүйн байнгын хороонд давхар шилжүүлнэ. Хууль зүйн байнгын хороон дээр Мөнх-Оргил гишүүн ажлын хэсэг дээр нь гадаад, дотоодын мэргэжлийн конвенц зэргийг сайн харж, энэ далайн эрх зүй бол нарийн эрх зүй шүү. Манайх дутуу юм хийх вий.
 
Өнөөдрийн чуулганаар хэлэлцэх асуудлууд дууссан тул хуралдаан өндөрлөснийг мэдэгдье.

ПРОТОКОЛЫН АЛБАНЫ

